
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ   ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

 

926 ᓯᕗᒧᒋᐊᖅ ᐊᑐᕆᐊᖅ 

ᐊᖓᔪᖅᑳᖅ ᒍᐊᐃᓐ Hᐄᓕ 

ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ;ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ)  
ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᒪᑭᒪᐅᑎᓄᓪᓗ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ 

ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ 

ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᑖᓂᐅᓪ ᖃᕝᕕᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ;ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

ᐃᖃᓗᐃᑦ, ᓄᓇᕗᑦ X0A 3H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᔪᐊ, ᒪᐃ 27, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ 

ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ 

ᐳᕋᐃᔭᓐ ᑯᓄᒃ; ᒥᔅᑕ ᓴᐃᒻᒪ ᑯᓕᒃᑖᓇ, ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ 

ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, ᒥᔅᑕ ᐊᐃᕙᓚᕼᐋᒻ ᖃᒪᓂᖅ, ᒥᔅᑕ ᑖᓂᐅᓪ ᖃᕝᕕᒃ, ᒥᔅᑕ 

ᐋᓕᒃᓵᓐᑐ ᓴᒻᒧᖅᑐᖅ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 013:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐱᒋᐊᕈᑎᒋᓗᒍ, ᒥᔅ ᐊᖑᑎᐊᓗᒃ, ᑐᑦᓯᐊᕐᓂᒃᑯᑦ ᒪᑐᐃᖅᓯᒍᓐᓇᖅᐲᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᐅᓪᓗᒃᑯᑦ ᓄᓇᕗᒻᒥᐅᑦ. ᑲᑎᒪᔾᔪᑎᑦᑎᓐᓄᑦ, ᓈᓴᐅᑎᖓ 2. ᓄᓇᕗᒻᒧᑦ 

ᓯᕗᓕᖅᑎ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᒃᓴᖏᑦ 

 

ᒥᓂᔅᑕᑉ ᐅᖃᐅᓯᖓ 21 – 7(2): ᖁᔭᓕᕙᕗᑦ ᑲᓇᑕᐅᑉ ᒐᕙᓇᒋᓚᐅᖅᑕᖓ ᒥᐊᕆ ᓴᐃᒪᓐ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᑕᒡᕙᓂ 

ᑲᑎᒪᕝᕕᐅᓂᓯᐅᖃᑕᐅᔪᑦ, ᑐᙵᓱᒋᑦᓯ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᑦᑐᖓ ᒪ’ᓈᕈᐊᖅᖢᒍ ᖁᔭᓕᓂᕐᒥᒡᓗ ᐅᖃᐅᓯᖃᕈᐊᖅᖢᖓ ᑭᒡᒐᖅᑐᖅᑎᒋᔭᖓᑦ 

ᓇᓛᓄᑦ, ᒥᒃᓵᓄᑦ ᐅᐱᓐᓇᖅᑐᖅ ᒥᐊᓕ ᓴᐃᒪᓐ. 

 

ᐅᑭᐅᓄᑦ ᑕᓪᓕᒪᓄᑦ, ᒥᐊᓕ ᓴᐃᒪᓐ ᐱᓕᕆᕐᔪᐊᖅᓯᒪᖕᒪᑦ ᐱᔾᔪᔾᔨᓪᓗᓂ ᑲᓇᑕᒥᐅᑕᓗᒃᑖᓂᒃ, ᐊᒻᒪ 

ᑕᑯᒃᓴᐅᑎᑦᓯᓯᒪᔪᖅ ᖃᓄᖅ ᑭᒡᒐᖅᑐᐃᑦᓯᐊᕐᓂᕐᒥᒃ, ᑲᔪᖏᖅᓴᐃᑦᓯᐊᕐᓂᕐᒥᒡᓗ ᐊᒻᒪ ᖃᓄᖅ ᐃᓱᒪᒋᔭᒃᓴᑦᓯᐊᕐᔪᐊᕐᒥᒃ, 

ᐃᑦᑐᐊᒐᑦᓴᑦᓯᐊᕐᔪᐊᕐᒥᒃ ᑐᓂᓯᔪᒪᑉᓗᓂ ᐊᒥᓱᕐᔪᐊᓄᑦ ᒥᓕᐊᓐᖏᓐᓂᓯᐅᖅᑐᓄᑦ ᑲᓇᑕᒥᐅᑕᐅᔪᓄᑦ. ᑕᒫᓂ ᓄᓇᕗᑦ 

ᐃᓗᐊᓂ ᑭᒡᒐᖅᑐᖅᑎᒋᔭᐅᔪᑦ ᐃᑦᑐᐊᒐᑦᓴᑦᓯᐊ’ᔫᓯᒪᕗᖅ ᑕᑯᒃᓴᐅᑎᑦᓯᑦᓯᐊᖅᓯᒪᖦᖢᓂᓗ ᖃᓄᖅ 

ᑭᒡᒐᖅᑐᐃᑦᓯᐊᖅᑑᓪᓗᐊᕐᓂᖏᑦᑕ ᒥᒃᓵᓄᑦ ᐃᓄᐃᑦ ᑲᓇᑕᐅᑉ ᐃᓗᐊᓂ.  

 

ᐅᖃᖅᑎᑦᓯᔩ, ᑭᒡᒐᖅᑐᐃᔨᒋᔭᐅᓚᐅᖅᑎᖦᖢᒍ, ᑭᖕ ᑭᒡᒐᖅᑐᖅᑎᒋᔭᖓ ᓴᐃᒪᓐ ᑕᑯᒃᓴᐅᑎᑦᓯᓯᒪᔪᖅ ᖃᓄᖅ 

ᐅᑭᐅᖅᑕᖅᑐᕐᓂᙶᖅᓯᒪᔪᑦ ᐃᓕᖅᑯᓰᑦ ᐊᓐᓄᕌᓪᓗ ᐱᐅᓴᖅᓯᒪᔫᓪᓗᐊᕐᓂᕆᔭᖏᑦ, ᐅᖃᐅᓯᐅᑉᓗ ᐱᐅᓂᕆᔭᖓᓂᒃ, 

ᓴᙱᓂᕆᔭᖓᓂᒃ ᐊᒻᒪ ᐅᑯᐊ ᑕᑯᔭᒐᒃᓴᓂᒃ ᑎᑎᖅᑐᒐᖅᓯᒪᔪᓂᒡᓗ ᐱᐅᓂᖏᓐᓂᒃ ᓴᖅᑮᓯᒪᔪᖅ. ᑕᕝᕘᓇ 

ᒪ’ᓈᕐᔪᐊᖅᓯᒪᔭᕗᑦ. 

 

ᓄᓇᕗᑦ ᒐᕙᒪᒃᑯᓐᓂᙶᖅᖢᖓ ᒪ’ᓈᕈᐊᖅᐸᕋ, ᖁᔭᓐᓇᒦᕈᐊᖅᖢᒍ, ᓇᑯᕐᒦᒃ, ᖁᐊᓇ ᐅᕙᑦᑎᓐᓂᓗᒃᑖᖅ 

ᖁᔭᓕᓯᒪᔪᒍᑦ ᐊᒻᒪ ᐱᓕᕆᒃᑲᓐᓂᕐᓂᐊᕐᓂᖓᓂᒃ ᓱᓕ ᓂᕆᐅᒃᑲᑉᑕ ᑲᔪᓯᓂᖃᑦᓯᐊᕐᓂᐊᖅᐳᑐᖅ ᑕᐃᒪ 

ᐱᓕᐊᕆᓂᐊᒐᐃᑦ ᓯᕗᓂᒃᓴᒥ.  

 

(ᑐᓵᔨᑎᒎᓕᖅᑐᖅ) ᑖᓐᓇᐅᑎᓪᓗᒍ, ᑐᙵᓱᒃᑎᑦᑐᒪᖕᒥᔭᕋ ᑯᐃᓐ ᑭᒡᒐᖅᑐᖅᑎᖓ−ᑎᓕᔭᐅᓯᒪᔪᖅ, ᓗᐃᔅ ᐋᐳ, 

ᐃᓂᒋᓂᐊᓕᖅᑕᖓᓄᑦ ᔫᓂ 8−ᒥ. ᐊᕐᓇᖅ ᐋᐳ ᐊᒃᓱᒻᒪᕆᐊᓗᒃ ᐱᓕᕆᖃᑦᑕᖅᓯᒪᕗᖅ ᑭᒡᒐᖅᑐᐃᓂᕐᒥ 

ᒪᓕᒐᓕᕆᓂᕐᒥᒃ ᓴᐃᓕᓂᕐᒥᓗ, ᓂᕆᐅᒃᐳᒍᑦ ᑐᙵᓱᒃᑎᑦᑐᒪᓪᓗᒍ ᓄᓇᕗᒻᒧᑦ ᐊᔪᕐᓇᕈᓐᓃᑐᐊᖅᐸᑦ. 

ᓇᓗᓇᙱᑦᑐᖅ ᓴᙱᔪᒥᒃ ᓂᐱᖃᕐᓂᐊᖅᑐᖅ ᓄᓇᕗᒻᒧ ᑲᓇᑕᒧᓪᓗ, ᑭᒡᒐᖅᑐᖅᑎᐅᓪᓗᓂ ᑭᖕᒧ, ᑭᖕ ᓵᓕ III.   

 

ᓂᕆᐅᒃᐳᖓ ᓄᒃᑎᖅᑕᐅᓂᐊᕐᓂᖓᓂᒃ ᑯᐃᓐ ᑭᒡᒐᖅᑐᑎᖅᑕᓵᖓ ᐊᐱᕆᕙᒃᑲ ᓯᕗᓕᖅᑎᐅᖃᑎᒃᑲ 

ᐃᓚᐅᖃᑕᐅᖁᓪᓗᒋᑦ ᖁᔭᓕᑎᓪᓗᖓ ᑯᐃᓐ ᑭᒡᒐᖅᑐᖅᑎᖓ ᓯᐊᓕ ᓴᐃᒪᓐ, ᓱᓕᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒦᖅᐸᕗᑦ ᐅᐱᓐᓇᖅᑐᖅ ᒥᔅ ᓴᐃᒪᓐ. (ᑐᓵᔨᑎᒍᑦ) ᒥᓂᒡᑕᐃᑦ ᐅᖃᐅᓯᖏᑦ. ᒥᓂᔅᑕᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᕼᐄᓕ−ᐊᕿᐊᕈᖅ. 

 

ᒥᓂᔅᑕᑉ ᐅᖃᐅᓯᖓ 22 – 7(2): ᒥᓂᔅᑑᑉ ᒪᒃᑯᒃᑐᓄᑦ ᐊᐅᓚᔾᔭᒃᑎᑦᑎᔨᑦ ᑲᑐᔾᔨᔨᖏᑦ (ᕼᐃᓕ-ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ−ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓴᖅᑭᑦᑎᔪᒪᕗᖓ ᒪᓕᒐᓕᐅᕐᕕᖕᒧᑦ ᑕᑯᓐᓇᙳᐊᖅᑕᓐᓂᒃ ᐱᕈᖅᓴᐃᓂᕐᒥᒃ ᐊᒻᒪ 

ᓴᙱᓂᖅᑖᖅᑎᑦᑎᓂᕐᒥᒃ ᒪᒃᑯᒃᑐᓂᒃ ᓄᓇᕗᒻᒥ. ᐅᑯᐊ ᐃᑲᔪᖅᑎᒌᒃᑕ ᐱᓕᕆᐊᒃᓴᕆᑎᑕᐅᔪᑦ ᐅᕙᑦᑎᓐᓂᓕᒫᖅ 

ᓴᙱᒃᑎᒋᐊᖅᑎᑦᑎᖁᔨᕗᑦ ᖁᕝᕙᕆᐊᖅᑎᑦᑎᖁᔨᓪᓗᑎᒡᓗ ᓄᑕᖅᑲᓂᒃ, ᒪᒃᑯᒃᑐᓂᒃ, ᖃᑕᙳᑎᒌᓂᒃ, 

ᓄᓇᖅᑲᑎᒌᓂᒡᓗ. ᐃᓚᐅᑎᑦᑎᓂᖅ ᒪᒃᑯᒃᑐᓂᒃ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐱᓕᕆᐊᒃᓴᓂᒃ 

ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐃᑲᔪᖅᑐᐃᔾᔪᑕᐅᓇᔭᖅᑐᓂᒃ ᐱᒻᒪᕆᐊᓘᕗᖅ ᐋᖅᑭᒃᓱᐃᕙᓪᓕᐊᓂᐊᕐᓗᓂ ᓯᕗᓂᒃᓴᒥ 

ᓇᖕᒥᓂᖅ ᑕᐅᑐᒃᑕᒥᓂᑦ. ᐱᑖᔾᔮᙱᑦᑐᑦ, ᐱᔭᐅᙱᑉᐸᑕ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᓐᓄᑦ ᐃᑲᔪᖅᑕᐅᔪᒪᒐᓗᐊᖅᐳᖓ ᑕᖅᑭᓄᑦ 18-ᓄᑦ ᐆᒃᑐᕋᐅᑕᐅᓂᐊᖅᑐᒥᒃ 

ᑲᑎᑎᑦᑎᓂᐊᖅᑐᒥᒃ ᒪᒃᑯᒃᑐᓂᒃ ᓄᓇᕘᓕᒫᒥ. ᑖᒃᑯᐊ ᒪᒃᑯᒃᑐᑦ ᐅᕙᓐᓂᒃ ᐅᖃᐅᔾᔨᖃᑦᑕᕐᓂᐊᖅᑐᑦ ᐱᓕᕆᐊᒃᓴᓂᒃ 

ᐱᔨᑦᑎᕋᐅᑎᓂᒡᓗ ᑕᑯᔪᒪᔭᖏᓐᓂᒃ ᐱᕙᓪᓕᐊᑎᑕᐅᔪᓂᒃ, ᐃᓚᐅᖃᑦᑕᕐᓗᑎᒡᓗ ᐊᔪᕆᖅᓱᐃᔾᔨᓂᕐᒥᑦ, 

ᐊᔪᕈᓐᓃᖅᐸᓪᓕᐊᓂᕐᒥᑦ, ᐊᒻᒪ ᓄᓇᒦᓪᓗᑎᒃ ᐱᓕᕆᐊᒃᓴᓂᑦ ᐅᖃᐅᓯᖃᖅᑐᓂᑦ ᐱᔭᕆᐊᖃᖅᑕᖏᓐᓂᑦ. 

ᐆᒃᑑᒪᔭᒍᑕᐅᔪᖅ ᐃᑲᔪᕐᓂᐊᖅᑐᖅ ᖃᐅᔨᕚᓪᓕᕐᓗᑎᒃ, ᓇᒡᓕᒍᓱᖕᓂᖅᓴᐅᓕᕐᓗᑎᒃ ᓄᓇᑦᑎᓐᓄᑦ 

ᐃᓕᖅᑯᓯᑦᑎᓐᓄᓪᓗ, ᐱᒃᑯᒍᓱᓕᕐᓗᑎᒡᓗ ᓇᓗᖅᑯᑎᙱᓪᓗᑎᒡᓗ ᑭᓇᐅᓂᕐᒥᓂᒃ ᓇᑭᙶᕐᓂᖏᓐᓂᒡᓗ. 

ᒪᒃᑯᒃᑐᖁᑎᕗᑦ ᓯᕗᓂᒃᓴᕆᒐᑦᑎᒍᑦ ᐃᓚᑦᑎᓐᓄᑦ, ᓄᓇᓕᑦᑎᓐᓄᑦ, ᓄᓇᕗᓕᒫᒧᓪᓗ. 

 

ᐱᑕᖃᖅᐸᒌᖅᑐᑦ ᐃᓚᐅᑎᑦᑎᓂᕐᒧᑦ ᐊᑐᖅᑕᐅᕙᒃᑐᑦ ᐊᐱᕆᒐᔪᒃᐸᒃᐳᑦ ᒪᒃᑯᒃᑐᓂᒃ ᐅᖃᐅᓯᖃᖁᔨᓪᓗᑎᒃ 

ᐃᓱᒫᓘᑎᒋᔭᒥᓂᒃ ᐱᑎᑦᑎᙱᖦᖢᑎᒃ ᑕᖏᓕᖕᓂᒃ ᐊᔪᕈᓐᓃᖅᑕᐅᕙᒃᑐᓂᒃ−ᐋᖅᑭᒃᓱᐃᕙᓪᓕᐊᓂᕐᒥᒃ, 

ᑲᔪᖏᖅᓴᐃᓂᕐᒥᒃ, ᑲᔪᓯᑎᑦᑎᒃᑲᓐᓂᕐᓂᕐᒥᒡᓘᓐᓃᑦ. ᐱᓕᕆᔾᔪᓯᕗᑦ ᑭᐅᓯᕗᖅ ᑕᒪᑐᒥᖓ ᐱᑕᖃᙱᓐᓂᐅᔪᒥᒃ 

ᓴᖅᑭᑎᑦᑎᓂᒃᑯᑦ ᐃᑲᔪᖅᑐᐃᔪᒥᒃ ᐊᕙᑎᒥᒃ ᒪᒃᑯᒃᑐᑦ ᐊᑭᓕᖅᓱᖅᑕᐅᕙᒡᓗᑎᒃ ᐱᕕᒃᓴᖃᕐᓂᖏᓐᓄᑦ, 

ᐃᑲᔪᖅᑐᖅᑕᐅᓗᑎᒃ ᐃᓕᑦᑎᕙᓪᓕᐊᓂᕐᒧᑦ ᐱᕈᖅᐸᓪᓕᐊᓂᕐᒧᓪᓗ, ᐃᒃᐱᒋᔭᐅᑦᑎᐊᕐᓗᑎᒡᓗ ᐱᓕᕆᖃᑎᒋᔭᐅᓗᑎᒃ 

ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ. 

 

ᐸᕐᓇᐅᑎᖃᖅᐳᖓ ᓴᖅᑮᓛᕐᓗᖓ ᒥᓂᔅᑕᐅᑉ ᒪᒃᑯᒃᑐᓄᑦ ᐊᐅᓚᔾᔭᒋᐊᕐᓂᕐᒧᑦ ᐱᓕᕆᖃᑎᒌᓂᒃ ᐅᑭᐊᒃᓵᖑᓂᐊᖅᑐᒥ 

ᑲᑎᑎᑦᑎᓗᖓ ᖃᔅᓰᓐᓇᐅᓂᖅᓴᓂᒃ, ᐊᔾᔨᒌᙱᑦᑐᓂᒃ ᓄᓇᕗᒻᒥ ᒪᒃᑯᑦᑐᓂᒃ ᐱᔪᓐᓇᖅᓯᕙᓪᓕᐊᖁᓪᓗᒋᑦ, 

ᓴᙱᓕᖅᐹᓪᓕᖁᓪᓗᒋᑦ ᖃᓄᐃᙱᑦᑎᐊᕐᓂᕐᒧᑦ, ᐅᖃᐅᔾᔨᒋᐊᖅᐸᓪᓗᑎᒡᓗ. ᑖᓐᓇ ᐊᑕᐅᓯᐊᑐᐃᓐᓇᙱᖦᖢᓂ 

ᑐᓴᕋᓱᖕᓂᐅᙱᑦᑐᖅ, ᑭᓯᐊᓂ ᐱᒋᐊᕈᑕᐅᕗᖅ ᐱᓕᕆᖃᑎᒌᖕᓂᕐᒧᑦ, ᐊᑐᖅᑐᖃᕐᓗᓂ 

ᐊᒃᓱᕈᕐᓇᖅᑐᒃᑰᓗᐊᖅᑐᓂᒃ−ᑐᓴᐅᒪᑎᑕᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᑲᔪᖅᑐᐃᔪᓂᒃ ᒪᒃᑯᒃᑐᑦ 

ᐱᕙᓪᓕᐊᓂᕆᔭᖏᓐᓂᒃ ᓇᓗᙱᑦᑎᐊᕈᑕᐅᕙᒃᖢᓂᓗ ᑕᐅᑐᖅᑰᖅᑕᖏᑦ ᑐᑭᖃᑦᑎᐊᖅᑐᓂᒃ 

ᑐᓴᐅᒪᑎᑦᑎᒐᓗᐊᕐᒪᖔᑕ ᐱᓕᕆᐊᒃᓴᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ. 

 

ᐃᓚᒋᔭᐅᔪᑦ 12-ᒥᑦ 15-ᒧᑦ ᐅᑭᐅᖃᕈᓐᓇᖅᑐᑦ 16-ᒥᑦ 21-ᒧᑦ, ᓂᕈᐊᖅᑕᐅᓯᒪᔪᑦ ᒪᓕᒡᓗᑎᒃ ᐊᕕᒃᑐᖅᓯᒪᔪᑦ 

ᐊᔾᔨᒌᙱᓐᓂᖏᓐᓂᑦ, ᑲᑎᙵᐅᖅᑐᑦ ᐃᓕᓐᓂᐊᕐᕕᖕᒦᑦᑐᑦ ᐃᓕᓐᓂᐊᙱᑦᑐᓪᓗ ᒪᒃᑯᒃᑐᑦ, ᐊᔾᔨᒌᙱᑦᑑᑎᓂᒡᓗ 

ᐃᓅᓯᕐᒥᑦ ᐊᑐᖅᓯᒪᔭᖏᓐᓂᑦ. 

 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᑦ ᐃᑲᔪᖅᑐᐃᓂᐊᖅᐳᑦ ᑖᒃᑯᓂᖓ ᒪᒃᑯᒃᑐᓂᒃ ᐆᒃᑑᒪᔭᒍᑕᐅᔪᒥ. ᖃᓄᐃᙱᑦᑎᐊᕐᓂᖅ ᐊᒻᒪ ᓄᓇᓕᖕᓂ 

ᖃᓄᐃᓕᐅᕈᑎᑦ ᑲᑎᙵᑎᑕᐅᓂᐊᖅᑐᑦ ᑲᑎᙵᓂᖃᑦᑎᐊᕐᓗᑎᒃ ᐊᒻᒪ ᐃᓚᒋᔭᐅᖅᑰᔨᓗᑎᒃ. ᐊᑕᐅᑦᑎᒃᑯᑦ, ᑖᒃᑯᐊ 

ᐃᓗᓕᖏᑦ ᖁᓱᔪᓐᓃᖅᐹᓪᓕᕈᑕᐅᓂᐊᖅᐳᑦ ᐊᒻᒪ ᓯᕗᓕᖅᑎᐅᓕᕐᓗᑎᒃ ᐊᑐᓂ ᐃᓚᒋᔭᐅᔪᓄᑦ ᐱᓕᕆᖃᑎᒌᒃᑐᓄᑦ, 

ᑐᑭᓯᕚᓪᓕᖅᑎᑦᑎᓗᑎᒡᓗ ᒪᒃᑯᒃᑐᑦ ᑭᓱᓂᒃ ᐱᔭᕆᐊᖃᕐᒪᖔᑕ ᐅᕙᑦᑎᓐᓂᑦ. ᐃᒪᐃᓕᖓᓕᖅᑎᓪᓗᒍ 

ᑭᐅᓴᕋᐃᓐᓂᖅᓴᐅᓕᕐᓗᑎᒃ, ᐃᑲᔪᖅᑐᐃᓂᖅᓴᐅᓗᑎᒃ, ᐊᒻᒪ ᓴᙱᓂᖅᑖᖅᑎᑦᑎᓗᑎᒃ ᒐᕙᒪᒃᑯᑦ ᒪᒃᑯᒃᑐᓄᑦ 

ᓄᓇᕘᓕᒫᒥ − ᓯᕗᓂᒃᓴᖃᕐᓂᖅᓴᐅᓕᕐᓗᑎᒡᓗ ᒪᒃᑯᒃᑐᖁᑎᕗᑦ ᐃᒻᒥᓂᒃ ᑕᐅᑐᒍᓐᓇᕐᓗᑎᒃ, ᖁᕕᐊᓱᒡᓗᑎᒃ 

ᖃᓄᐃᙱᑦᑎᐊᕐᓗᑎᒡᓗ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᐳᕉᔅᑐ. 

 

ᒥᓂᔅᑕᑉ ᐅᖃᐅᓯᖓ 23 – 7(2): ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒧᑦ ᐱᓇᓱᐊᕈᓯᖅ ᐊᒻᒪ ᓱᕈᓯᑦ ᒪᒃᑯᒃᑐᓪᓗ 

ᐃᓱᒪᒃᑯᑦ ᖃᓄᐃᙱᑦᑎᐊᕐᓂᖏᓄᑦ ᐅᓪᓗᖓ (ᐳᕉᔅᑐ) 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᑕᖅᑭᖅ ᐱᒋᐊᓕᓵᖅᑎᓪᓗᒍ ᓄᓇᕗᒻᒥ ᐃᓕᓴᖅᓯᓚᐅᖅᐳᑦ ᐃᓱᒪᓕᕆᓂᕐᒧ ᐱᓇᓱᐊᕈᓯᖅ ᐊᒻᒪ ᑲᓇᑕᒥ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐅᓪᓗᕆᔭᐅᓪᓗᓂ. ᑕᒪᒃᑯᐊ ᐊᑐᖅᑕᐅᔪᑦ ᐃᖅᑲᐃᓯᔾᔪᑎᒋᕙᕗᑦ ᐃᓱᒪᒃᑯᑦ 

ᖃᓄᐃᙱᑦᑎᐊᕐᓂᖅ ᓯᕗᓪᓕᖅᐸᐅᔾᔭᐅᓯᒪᐃᓐᓇᖅᐳᖅ ᓄᓇᕗᒻᒥᐅᓄᑦ. 

 

ᓄᓇᕘᓕᒫᒥ, ᐅᓄᖅᑐᑦ ᐃᓄᐃᑦ ᐊᒃᓱᕉᑎᖃᖃᑦᑕᖅᑐᑦ ᐱᓇᓱᒋᐊᒃᓴᖅ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐃᑲᔪᖅᑕᐅᔾᔪᑎᓂᒃ 

ᖃᓂᒋᔭᖏᓐᓂ ᐊᖏᕐᕋᖏᓐᓂ. ᐱᒃᑯᒋᕙᒃᑲ ᓄᓇᓖᑦ ᓄᓇᕘᓕᒫᒥ ᓴᐱᓕᖅᓴᕋᐃᙱᓐᓂᖏᓐᓄᑦ 

ᐱᓕᕆᐊᖃᓪᓚᕆᒍᒪᕙᖕᓂᖏᓐᓄᓪᓗ ᑕᑯᒃᓴᐅᑎᑦᑎᖏᓐᓇᖅᐸᖕᓂᖏᓐᓄᑦ ᐃᑲᔪᖅᑐᐃᖃᑦᑕᐅᑎᕙᖕᓂᕐᒥᓄᑦ. 

 

ᐅᖃᖅᑎᑦᑎᔩ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᐳᑦ ᐱᓕᕆᖃᑎᒋᔭᒥᓂᒃ, ᐱᔨᑦᑎᕋᖅᑎᓂᒃ, 

ᓄᓇᓕᖕᓂᒃ, ᐃᓄᐃᓪᓗ ᑲᑐᔾᔨᖃᑎᒌᖏᓐᓂᒃ ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓄᓇᕘᓕᒫᒥ. 

 

ᑕᒪᓐᓇ ᐃᓚᖃᖅᐳᖅ ᓂᕆᐅᒋᔭᐅᒻᒪᕆᒃᑐᒥᒃ ᐊᑐᓕᖅᑎᑦᑎᓂᕐᒥᒃ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐱᖁᔭᕐᒥᒃ 

ᐸᖕᓇᒋᐊᖃᕐᓂᕐᓗ ᑖᓐᓇ ᒪᓕᒐᖅ ᐊᑕᖏᑦᑎᐊᕐᓗᒍ ᐊᑐᓕᖅᑎᑕᐅᓂᐊᖅᑎᓪᓗᒍ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓯᕗᒻᒧᐊᒃᑎᑦᑎᕙᓪᓕᐊᕗᑦ ᒪᓕᒋᐊᓕᖕᓂᒃ ᐊᑐᓕᖅᑎᑦᑎᓂᕐᒧᓪᓗ ᐸᖕᓇᐃᓂᕐᒥᒃ ᐱᔭᐅᔭᕆᐊᓕᖕᓂᒃ 

ᐃᑲᔪᖅᑐᐃᔪᒪᓪᓗᑎᒃ ᓴᖅᑭᑎᑕᐅᕙᓪᓕᐊᓂᖓᓂᒃ. 

 

ᑕᒪᓐᓇ ᐱᒻᒪᕆᐅᒻᒪᑦ ᐃᖅᑲᓇᐃᔮᖑᔪᖅ ᓄᓇᕗᒻᒧᑦ. ᑖᓐᓇ ᐱᖁᔭᖅ ᐃᑲᔪᖅᑐᐃᕗᖅ ᒫᓐᓇᓕᓴᕐᓂᒃ 

ᐃᓕᖅᑯᓯᑐᖃᕐᓄᓪᓗ ᐊᒃᑐᐊᓂᓕᖕᓂᒃ ᐊᑐᖅᑕᐅᓇᔭᖅᑐᓂᒃ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ 

ᑲᒪᒋᔭᖃᖅᐸᖕᓂᕐᒧᑦ, ᐃᓚᒋᔭᐅᓪᓗᓂ ᐃᓄᖕᓄᑦ−ᑐᕌᖓᓪᓗᐊᑕᖅᑐᓄᑦ ᐃᓱᒪᒃᑯᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ 

ᐱᔭᐅᔭᕆᐊᓕᖕᓄᑦ. 

 

ᐃᓚᐅᑎᑦᑎᓂᖅ ᓄᓇᕘᓕᒫᒥ ᓄᓇᓕᖕᓂ, ᐃᓐᓇᕐᓂᒃ, ᐱᔨᑦᑎᕋᖅᑎᓂᒃ, ᐃᓄᖕᓂᒃ ᐊᑐᖅᓯᒪᔪᓂᒃ, ᖃᑕᙳᑎᒌᓂᒡᓗ 

ᐃᑲᔪᓚᐅᖅᐳᑦ ᑐᓴᐅᒪᑎᑦᑎᓂᕐᒥᒃ ᐊᑐᓕᖅᑎᑦᑎᓂᕐᒧᑦ ᐱᕙᒌᔭᕐᓂᕐᒥᒃ ᓴᙱᒃᑎᒋᐊᖅᑎᑦᑎᓪᓗᓂᓗ 

ᐱᒻᒪᕆᐅᓂᖓᓂᒃ ᐃᒃᐱᒋᔭᖃᑦᑎᐊᕐᓂᕐᒥᒃ, ᐃᓕᖅᑯᓯᑐᖃᒃᑯᑦ ᑐᙵᕕᓕᖕᓂᒃ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ. 

 

ᐅᖃᖅᑎᑦᑎᔩ, ᐸᖕᓇᐃᓂᖅ ᐊᒃᑐᐊᔪᖅ ᐊᖅᑯᓵᕆᐊᖅᒧᑦ ᓱᓕ ᑲᔪᓯᕗᖅ ᐱᓕᕆᖃᑎᒋᔭᑦᑎᓐᓂ. ᐱᓕᕆᕝᕕᒋᔭᐅᔪᖅ 

ᑕᐅᑐᒐᖃᓪᓗᐊᑕᖅᐳᖅ ᓇᓗᙱᑦᑎᐊᕈᒪᓂᕐᒧᑦ ᑖᓐᓇ ᐃᓂᒋᔭᐅᔪᖅ ᖁᐊᖅᓵᕐᓇᙱᒃᑲᓗᐊᕐᒪᖔᑦ, 

ᐊᐅᓚᔪᓐᓇᑐᐃᓐᓇᕆᐊᖃᕐᖢᓂ, ᐊᒻᒪ ᐱᕙᒌᔭᖅᓯᒪᓗᓂᓗ ᓈᒻᒪᒃᑐᒃᑯᑦ ᐃᑲᔪᖅᑐᐃᓂᐊᕐᓗᓂ ᓄᓇᕗᒻᒥᐅᓂᒃ. 

ᐅᖃᖅᑎᑦᑎᔩ, ᓄᓇᕗᒻᒥᐅᑦ ᖃᐅᔨᒪᖁᕙᒃᑲ ᒐᕙᒪᕗᑦ ᐱᓕᕆᖃᑎᖃᐃᓐᓇᕈᒪᓂᖏᓐᓂᒃ ᓄᓇᓕᖕᓂᒃ, ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ, ᐱᔨᑦᑎᕋᖅᑎᓂᒡᓗ ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐃᑲᔪᖅᑐᐃᔾᔪᑕᐅᕙᒃᑐᓂᒡᓗ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᐅᑲᐃᓐᓇᖅᑐᖅ, ᒥᔅ ᕼᐄᓕ-ᐊᕿᐊᕈᖅ. 

 

ᒥᓂᔅᑕᑉ ᐅᖃᐅᓯᖓ 24 – 7(2): ᓄᓇᓕᖕᓄᑦ ᑐᙵᔪᑦ ᓯᕗᐊᒍᑦ-ᐸᐃᑉᐹᖅᑎᒃᓴᑦ ᑕᑯᒃᓴᕈᖅᑕᐅᓄᑦ (ᕼᐃᓕ-

ᐊᕿᐊᕈᖅ) 

ᐊᖓᔪᖅᑳᖅ ᒍᐊᐃᓐ ᕼᐄᓕ−ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᓕᓴᖅᓯᕗᑦ ᐱᓇᔪᒃᑕᐅᔪᓂᒃ ᐅᓄᖅᑐᓄᑦ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂᑦ ᐱᓕᕆᐊᖃᖅᑐᓂᒃ ᓴᖅᑭᑎᑦᑎᔪᒪᓪᓗᑎᒃ ᐃᒡᓗᖃᕐᓂᕐᒧᑦ ᐋᖅᑭᒋᐊᕈᑎᒃᓴᓂᑦ. 

ᓯᕗᒃᑲᖅᑕᖅᑕᐅᒐᓗᐊᖅᐸᑕ ᒐᕙᒪᒃᑯᓐᓄᑦ, ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐅᕝᕙᓘᓐᓃᑦ ᓴᓇᕝᕕᐊᓗᖕᓄᑦ, 

ᐃᓕᑕᖅᓯᕗᒍᑦ ᖁᔭᓕᓪᓗᑕᓗ ᑲᑐᔾᔨᖃᑎᒌᖕᓂᒃᑯᑦ ᐱᓇᔪᖕᓂᕆᔭᐅᔪᓂᒃ ᐃᒡᓗᓕᐅᕐᓂᕐᒧᑦ ᐱᔭᕆᐊᖃᖅᑕᑦᑎᓐᓂᒃ.   

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᑲᔪᖅᑐᐃᔪᒪᓪᓚᑦᑖᖅᐳᑦ ᑖᒃᑯᓂᖓ ᐱᓇᔪᒃᑕᐅᔪᓂᒃ. ᖄᒃᑲᓐᓂᐊᒍᑦ ᐊᐅᐸᖅᑐᒥᒃ 

ᓇᕿᑕᐅᓯᒪᔪᒧᑦ ᐱᓕᕆᐊᖑᕙᒃᑐᒧᑦ ᒪᓂᒪᑎᑕᐅᔪᒧᑦ ᓴᓇᑐᓕᖅᓴᕐᕕᖕᒥ ᑲᖏᖅᖠᓂᕐᒥ, ᓯᓚᑦᑐᖅᓴᕐᕕᒃᑯᑦ 

ᖁᕕᐊᓱᒃᐳᑦ ᓇᓗᓇᐃᖅᓯᔪᓐᓇᕐᒪᑕ ᐱᓇᔪᐃᓐᓇᕐᓂᕐᒥᓂᒃ ᓴᖅᑭᑎᑦᑎᔪᒪᓪᓗᑎᒃ ᓄᓇᓕᖕᓃᑦᑐᓂᒃ 

ᓴᓇᔨᙳᕆᐅᖅᓴᓚᐅᙱᑎᓪᓗᒋᑦ ᐃᓕᓐᓂᐊᒐᒃᓴᓂᑦ.  ᑖᓐᓇ ᐱᓕᕆᐊᖑᔪᖅ ᒫᓐᓇ ᑕᐃᔭᐅᔪᖅ ᐃᒪᓐᓇ, "Nailed 

It!” ᐱᓕᕆᐊᖑᔪᖅ.  

 

ᑖᓐᓇ ᐱᓕᕆᐊᖑᔪᖅ ᐊᔾᔨᒋᙱᒻᒪᒍ ᓴᓇᔪᓕᕆᓂᕐᒧᑦ ᐃᓕᓐᓂᐊᒐᒃᓴᒥᑦ ᓯᓚᑦᑐᖅᓴᕐᕕᐅᑉ ᐊᑐᐃᓐᓇᐅᑎᑉᐸᒃᑕᖓᓂ.  

ᓴᓇᔨᙳᕆᐅᖅᓴᓚᐅᙱᑎᓪᓗᒋᑦ ᐃᓕᓐᓂᐊᒐᒃᓴᑦ ᐱᓇᓱᐊᕈᓯᕐᓄᑦ 12-ᓄᑦ ᐃᓕᓐᓂᐊᕐᕕᐊᕈᓯᕐᒥ 

ᐃᓕᓐᓂᐊᖅᑕᐅᖃᑦᑕᖅᑐᖅ ᐃᓄᖕᓂᒃ ᐱᕙᒌᔭᖅᑎᑦᑎᓇᓱᒃᖢᑎᒃ ᓄᓇᕗᒻᒥ ᓴᓇᔨᙳᕆᐅᖅᓴᓂᕐᒧᑦ 

ᖃᐅᔨᓴᖅᑕᐅᔾᔪᑎᒧᑦ.  Nailed It! ᐱᓕᕆᐊᖑᔪᖅ ᐊᔾᔨᖃᙱᓚᖅ, ᐋᖅᑭᒃᓱᖅᑕᐅᓯᒪᓪᓗᓂ 

ᓇᐃᒡᓕᒋᐊᖅᓯᒪᓂᖅᓴᓂᒃ ᐃᓕᓐᓂᐊᖅᑎᑕᐅᓪᓗᑎᒃ, ᐃᓚᒋᐊᖅᓯᓪᓗᓂᓗ ᐃᓕᓐᓂᐊᕐᓂᕐᒥᒃ ᐅᔾᔨᕐᓇᖅᑐᒃᑯᑦ 

ᐱᓕᕆᓪᓚᑦᑖᕐᓗᑎᒃ ᐊᔪᕈᓐᓃᖅᓴᖅᑎᑕᐅᓪᓗᑎᒃ.  

 

ᑖᓐᓇ ᐱᓕᕆᐊᒃᓴᖅ ᑐᕌᒐᖃᖅᐳᖅ ᐃᓕᓴᕆᔪᒪᓪᓗᒋᑦ ᐱᔪᓐᓇᕐᓂᕆᔭᐅᔪᑦ ᐃᓕᓐᓂᐊᖅᑎᓄᑦ ᐃᒡᓗᓕᐅᖅᑎᐅᔪᓄᑦ, 

ᐃᓄᖕᓄᓪᓘᓐᓃᑦ ᐃᒡᓗᓕᐅᖃᑦᑕᖅᓯᒪᔪᓄᑦ ᐃᖅᑲᓇᐅᔭᖅᑎᙳᕆᐅᖅᓴᔪᒪᔪᓄᑦ. ᓯᓚᑦᑐᖅᓴᕐᕕᒃ ᐅᒃᐱᕈᓱᒃᐳᖅ 

ᐱᓕᕆᐊᖑᓂᐊᖅᑐᒥᒃ ᓴᖅᑭᑎᑦᑎᓗᑎᒃ ᐱᓕᕆᓪᓚᑦᑖᕐᓗᑎᒃ ᐃᓕᓐᓂᐊᕐᓗᑎᒃ, ᐃᓕᓐᓂᐊᖅᑏᑦ 

ᐱᓕᕆᔭᕆᐅᖅᓴᔪᓐᓇᖅᐳᑦ ᐃᓚᐅᓕᕐᓗᑎᒃ ᐃᓱᒪᒋᔭᐅᓪᓗᓂ ᑲᔪᓯᑦᑎᐊᕈᓐᓇᕐᓂᖓᓂ.    

 

ᓯᓚᑦᑐᖅᓴᕐᕕᒃ ᖁᕕᐊᓱᒃᐳᑦ ᐱᓕᕆᐊᖑᓕᑐᐃᓐᓇᕆᐊᖃᕐᓂᖓᓂᒃ.  ᐱᕕᖃᖅᑎᑦᑎᓂᐊᖅᐳᖅ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᑦᑎᔪᓐᓇᕐᓗᑎᒃ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᒐᒃᓴᒃᑲᓐᓂᕐᓂᒃ ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᐅᑉ 

ᓯᓚᑖᓂ.  ᑖᓐᓇ ᐱᓕᕆᐊᒃᓴᖅ ᐋᖅᑭᒃᓯᒪᔪᖅ ᓄᒃᑕᕈᓐᓇᕐᓗᓂ, ᑲᔪᓯᑎᑕᐅᔪᓐᓇᕐᓗᓂ ᓄᓇᕗᒻᒥ ᓄᓇᓕᖏᓐᓂ.   

 

ᑲᔪᓯᑦᑎᐊᕈᑕᐅᓂᐊᖅᑐᖅ ᑖᔅᓱᒧᖓ ᐱᓕᕆᐊᒧᑦ ᑲᑐᔾᔨᖃᑎᒌᖕᓂᒃᑯᑦ.  ᐱᓕᕆᖃᑎᒌᖕᓂᖅ ᐱᔭᕆᐊᖃᕐᓂᐊᖅᑐᖅ 

ᓴᖅᑭᑎᑦᑎᓗᑎᒃ ᑲᑎᙵᔪᓂᒃ ᐃᓕᓐᓂᐊᖅᑎᓂᒃ ᐱᑐᐃᓐᓇᕆᐊᖃᓕᖅᑐᓂᒃ ᑖᔅᓱᒥᖓ ᐱᓕᕆᐊᒃᓴᒥᑦ, 

ᐃᑲᔪᖅᑐᐃᓗᑎᒡᓘᓐᓃᑦ ᐃᓕᓐᓂᐊᖅᑎᓂᒃ ᓄᓇᓕᖕᓂ. ᖃᐅᔨᒪᓂᐊᖅᐳᑎᑦ, ᓯᓚᑦᑐᖅᓴᕐᕕᒃ ᐱᓕᕆᖕᒪᑕ 

ᑐᓴᖅᑎᑦᑎᕙᓪᓕᐊᔪᒪᓪᓗᑎᒃ ᐱᓕᕆᖃᑎᒌᒃᑐᓄᑦ ᐱᓕᕆᖃᑎᒋᔭᒥᓄᑦ ᒫᓐᓇ ᐅᑭᐊᒃᓵᕐᓗ.  

 

ᓯᓚᑦᑐᖅᓴᕐᕕᒃ ᓂᕆᐅᒃᐳᑦ ᖃᐅᔨᓴᕈᑕᐅᓂᐊᕐᓂᖓᓂᒃ ᑖᓐᓇ ᐱᓕᕆᐊᖑᔪᖅ ᐅᑭᐊᒃᓵᖑᓕᖅᐸᑦ 2026−ᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᕼᐄᓕ ᐊᕿᐊᕈᖅ. 

ᒥᓂᔅᑕᑉ ᐅᖃᐅᓯᖓ 25 – 7(2): ᓯᕗᓪᓕᖅᐹᖅᓯᐅᑦ ᐊᖏᕈᑎᖓ ᑎᑭᑕᐅᓂᐊᓄᑦ (ᕼᐃᓕ-ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ−ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᑎᔪᒪᓪᓗᖓ ᑲᑎᒪᔨᓂᑦ ᒪᐃ 13, 2026-

ᖑᑎᓪᓗᒍ, ᓯᕗᓪᓕᖅᐹᓯᐅᑎᒥᑦ ᐊᖏᖃᑎᒌᒍᑎᓕᐅᕈᓐᓇᓚᐅᕐᒪᑕ ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᖏᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓪᓗ. ᑖᓐᓇ ᓯᕗᓪᓕᖅᐹᖅᓯᐅᑎᒥᒃ 

ᐊᖏᖃᑎᒌᒍᑎ ᑐᕌᖓᔪᖅ ᑕᒫᓃᑦᑐᓄᑦ 180 ᐃᓚᒋᔭᐅᖃᑕᐅᔪᓄᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖑᔪᒥ 

ᓄᓇᕗᓕᒫᒥ ᐊᒻᒪᓗ ᑖᒃᑯᐊ ᖃᐅᒪᐃᓐᓇᕈᓐᓇᖅᑎᑦᑎᖃᑦᑕᖅᑐᑦ ᓄᓇᕗᒻᒥᐅᓂ. 

 

ᐃᓕᓴᕆᔪᒪᕙᒃᑲ ᑖᒃᑯᐊ ᐱᓇᓱᐊᕐᓂᕆᓯᒪᔭᖏᑦ ᐊᐃᕙᔨᐅᔪᑦ ᐱᓕᕆᖃᑎᒌᖑᔪᑦ, ᑖᒃᑯᐊᓗ ᐃᑲᔪᖅᓯᒪᔪᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᓐᓂ. ᑖᒃᑯᐊ ᐱᓕᕆᔨᒻᒪᕆᐅᓯᒪᓂᖏᓐᓄᑦ, ᑲᑐᔾᔨᓂᒃᑯᑦ, 

ᐊᖏᖅᓯᒪᓂᖏᓐᓄᑦ ᑕᒪᓐᓇ ᐊᐃᕙᓂᐅᔪᖅ ᐊᑐᖅᑕᐅᑎᓪᓗᒍ ᐃᑲᔪᕈᑎᖃᖅᓯᒪᔪᑦ ᑎᑭᐅᑎᔪᓐᓇᖅᓯᓪᓗᑎᑦ 

ᓯᕗᓪᓕᖅᐹᖅᓯᐅᑎᒥᒃ ᐊᖏᖃᑎᒌᒍᑎᒧᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ ᓄᖅᑲᖓᒋᐊᖃᖅᓯᒪᓐᓇᑎᓪᓗ, 

ᐋᖅᑭᖃᑎᒌᑎᑦᑎᔨᒥᓪᓗ ᐊᑐᕆᐊᖃᖅᓯᒪᙱᑦᑐᑦ, ᐊᒻᒪᓘᓐᓃᑦ ᐊᖏᖃᑎᒌᒍᓐᓇᐃᓕᔪᓂᒃ 

ᐃᑲᔪᖅᑎᑖᕆᐊᖃᖅᓯᒪᙱᑦᑐᑦ. 

 

ᐅᖃᖅᑏ, ᐊᐅᓚᐅᑎᖃᕈᓐᓇᖅᑎᑦᑎᓂᕐᒥᑦ ᑐᕚᕆᔭᔅᓴᐅᔪᓂᒃ ᐊᒻᒪᓗ ᓄᓇᕗᒻᒥᐅᓕᒫᓄᑦ ᐊᑐᖅᑕᐅᓪᓗᓂ ᑖᒃᑯᐊ 

ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᓪᓕᒻᒪᔅᓯᒪᒻᒪᕆᑦᑐᑎᑦ ᑐᕚᕆᔭᐅᖃᑦᑕᕐᒪᑕ. ᐃᖅᑲᓇᐃᔭᖅᑏᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᑦ ᐱᒻᒪᕆᐊᓘᔪᒥᒃ ᑲᒪᒋᔭᖃᕐᒪᑕ ᐊᖏᕐᕋᓂᑦ ᖃᐅᒪᑎᑦᑎᓂᕐᒥᑦ, ᓄᓇᓕᓐᓂ 

ᓇᒻᒥᓂᖁᑎᖃᖅᑎᐅᔪᓂᑦ ᐃᑲᔪᖅᑐᑎᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ ᐊᐅᓚᔪᓐᓇᐅᑎᐅᔪᑦ ᓄᓇᓕᓐᓂᑦ 

ᐊᑐᖅᑕᐅᕙᑦᑐᓄᑦ. 

 

ᑖᒃᑯᐊ ᐃᓗᓕᑯᓗᖏᑦ ᐊᖏᖃᑎᒌᒍᑎᒥᑦ ᒫᓐᓇ ᑐᓴᖅᑕᐅᑎᑕᐅᔾᔮᖏᑦᑐᑦ ᑖᒃᑯᐊ ᑕᒪᕐᒥᒃ ᐱᓕᕆᖃᑎᒌᖑᔫᒃ 

ᑲᒪᒋᔭᕆᐊᓕᒻᒥᓂᒃ ᐊᖏᖃᑎᒌᒍᑎᑖᕐᓂᕐᒧᑦ ᐱᓕᕆᔾᔪᑎᖏᓐᓂᑦ ᑲᒪᓚᐅᖅᑎᓪᓗᒋᒃ, ᑖᓐᓇ ᓯᕗᓪᓕᖅᐹᒥ 

ᐊᖏᖃᑎᒌᒋᐊᕐᖓᐅᑎᖓ ᑕᑯᔅᓴᐅᑎᑦᑎᔪᖅ ᐱᒻᒪᕆᐅᓂᖓᓂᒃ ᐃᖅᑲᓇᐃᔭᖃᑎᒌᖑᔪᑦ 

ᐃᓅᖃᑎᒌᑦᑎᐊᕈᓐᓇᕆᐊᖃᕐᓂᖏᑦ, ᐋᖅᑭᒋᐊᖃᑦᑕᐅᑎᔪᓐᓇᕐᓗᑎᑦ, ᐃᑲᔪᖅᑎᒌᑦᑎᐊᖅᑐᓂᒃ 

ᐃᖅᑲᓇᐃᔭᕐᕕᖃᕐᓗᑎᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ ᐱᒻᒪᕆᐅᒋᔭᐅᓂᖏᓐᓄᑦ ᐃᑲᔪᖅᑐᖅᑕᐅᓂᖏᓐᓂᓪᓗ 

ᐃᑉᐱᒍᓱᒍᓐᓇᕐᓗᑎᑦ ᐊᑯᓂᐅᔪᒃᑯᑦ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ. ᑖᓐᓇ ᐊᖏᖃᑏᒋᒍᑎᖓ ᐱᔭᕇᖅᑕᐅᑐᐊᖅᐸᑦ, 

ᐊᖏᖃᑎᒌᒍᑎᓕᐊᖑᔪᖅ ᓯᕗᒧᑦᑎᑕᐅᒋᐊᕈᓐᓇᖅᓯᓂᐊᖅᑐᖅ ᐊᑎᓕᐅᖅᑕᐅᓕᕐᓗᓂᓗ, ᐊᒻᒪᓗ ᑐᓂᐅᖅᑲᖅᑕᐅᓗᓂ. 

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓃᖔᕐᓗᖓ, ᖁᔭᓐᓇᒦᕈᒪᔭᒃᑲ ᐱᓕᕆᖃᑎᒌᓕᒫᖑᓯᒪᔪᑦ 

ᑐᓂᓯᒪᐃᓐᓇᕈᓐᓇᕐᓂᖏᓐᓄᑦ ᐱᓕᕆᖃᑎᒌᖑᓗᑎᑦ ᑲᑐᔾᔨᓂᒃᑯᑦ ᓄᓇᕗᒻᒥᐅᑦ ᐱᔾᔪᑎᔭᐅᓇᓱᑦᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓄ. 

 

ᒥᓂᔅᑕᑉ ᐅᖃᐅᓯᖓ 26 – 7(2): ᕿᑭᖅᑖᓗᒻᒥ ᑐᒃᑐᑦ ᖁᖓᓯᕈᓕᖅᑕᐅᓂᖏᑕ ᑕᑯᒃᓴᐅᑎᑕᖅ (ᑯᓄ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᑐᓴᖅᑎᑦᑎᔪᒪᓪᓗᖓ ᖃᐅᔨᓴᐅᑕᐅᔪᒥᒃ ᒐᕙᒪᑦᑎᓐᓄᑦ ᐊᐅᓚᑕᐅᓪᓗᓂ 

ᐃᑲᔪᖅᑐᐃᓪᓗᑎᒡᓗ ᐅᑎᖅᐸᓪᓕᐊᖁᓪᓗᒋᑦ ᕿᑭᖅᑖᓗᖕᒥ ᑐᒃᑐᖏᑦ. 2021ᒥ ᐱᒋᐊᓚᐅᖅᓯᒪᓪᓗᓂ ᑕᒪᓐᓇ 

ᐱᓕᕆᐊᖑᔪᖅ, ᐃᓚᖃᖅᐳᖅ ᐃᓕᐅᖅᑲᓪᓗᑎᒃ ᖃᖑᑦᑕᖅᑎᑕᐅᓯᒪᔪᒃᑯᑦ ᑕᒻᒪᕇᒃᑯᑎᓂᒃ ᖃᐅᔨᓴᖅᑐᓂᒃ 

ᖁᖓᓯᕈᕐᓂᒃ, ᐊᕐᓇᓪᓗᖕᓂᒃ ᑲᒪᒋᔭᐅᓪᓗᐊᑕᕐᓂᐊᖅᑐᓂᒃ ᕿᑭᖅᑖᓗᖕᒥ. ᐱᒻᒪᕆᐅᔪᓂᒃ ᐃᓚᐅᔪᖃᖅᖢᓂ 

ᐃᓚᒋᔭᐅᔪᓂᒃ ᐊᖑᓇᓱᒃᑐᓕᕆᔨᒃᑯᓐᓂᑦ ᑎᒃᑯᐊᖅᑕᐅᔪᓂᒃ. ᐊᕙᑎᓕᕆᔨᒃᑯᑦ ᐱᒋᐊᖅᑎᑦᑎᓚᐅᖅᐳᑦ 7ᓂᒃ 

ᖁᖓᓯᕈᐃᖅᓯᓪᓗᑎᒃ ᕿᑭᖅᑖᓘᑉ ᐅᐊᖕᓇᖓᓂ ᐊᐃᕐᕆᓕ 2021ᒥ, ᑭᖑᓂᐊᒍᓪᓗ 29ᓂᒃ ᖁᖓᓱᕈᓕᖅᓯᓪᓗᑎᒃ 

ᕿᑭᖅᑖᓘᑉ ᓂᒋᖅᐸᓯᐊᓂ ᕿᑎᖅᐸᓯᐊᓂᓗ ᐊᐃᕐᕆᓕ 2023ᒥ.  



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᐃᕐᕆᓕ 2026−ᒥ, ᐊᖑᓇᓱᒃᑐᓕᕆᔨᒃᑯᓐᓂ ᐃᑲᔪᖅᓱᖅᑕᐅᖏᓐᓇᖅᖢᑕ, 

84−ᑲᓐᓂᕐᓂᒃ ᖁᖓᓯᕈᓕᖅᓱᐃᓚᐅᖅᐳᒍᑦ ᐊᕐᓇᓪᓗᖕᓂᒃ ᕿᑭᖅᑖᓘᑉ ᑐᒃᑐᖏᓐᓂᒃ. ᑖᒃᑯᓇᙵᑦ, ᑕᓪᓕᒪᑦ 

ᖁᖓᓯᕈᓕᖅᑕᐅᓚᐅᖅᑐᑦ ᑭᙵᐃᑦ ᖃᓂᒋᔮᓂ, ᐊᒻᒪ 79 ᕿᑭᖅᑖᓘᑉ ᐅᐊᖕᓇᖓᓂ ᕿᑎᖅᐸᓯᐊᓂᓗ. ᑲᑎᖦᖢᒋᑦ 

ᖁᖓᓯᕈᐃᑦ 111−ᖑᓕᖅᐳᑦ, ᖃᐅᔨᓴᑦᑎᐊᒃᑲᓐᓂᕈᓐᓇᖅᓯᓪᓗᑕ ᐃᑲᔪᖅᑐᐃᓗᑕᓗ ᑐᒃᑐᐃᑦ 

ᐅᑎᖅᐸᓪᓕᐊᖏᓐᓇᖁᓪᓗᒋᑦ.  

 

ᐅᖃᖅᑏ, ᑖᒃᑯᐊ ᖁᖓᓯᕈᐃᑦ ᒫᓐᓇ ᐊᑐᖅᑕᐅᔪᑦ ᐅᕿᓐᓂᖅᓴᓪᓚᕆᐅᕗᑦ ᐊᑐᖅᑕᐅᕙᓚᐅᖅᑐᓂᑦ 

ᐃᓪᓕᕆᓯᒪᓪᓗᓂᓗ ᐅᖓᓯᒃᑐᒥᑦ ᐲᖅᑕᐅᔪᓐᓇᖅᑐᒥᒃ ᐊᑦᑕᓇᙱᑦᑐᒃᑯᑦ ᐲᖅᑕᐅᔪᓐᓇᑦᑎᐊᖁᓪᓗᒋᑦ ᑐᑦᑐᒥᒃ 

ᐊᒃᑐᐃᓕᕐᓂᖅᐸᑦ. ᑐᑭᓯᒋᐊᕈᑎᒃᓴᑦ ᑲᑎᑕᐅᔪᑦ ᖃᕆᓴᐅᔭᒃᑯᑦ ᖃᐅᔨᓴᕈᑎᒃᑯᑦ ᐃᑲᔫᑕᐅᔪᓐᓇᖅᐳᑦ 

ᖃᐅᔨᓴᕈᑕᐅᒃᑲᓐᓂᖅᑐᓂᒃ ᐊᒻᒪ ᐱᒻᒪᕆᐅᔪᓂᒃ ᖃᐅᔨᔾᔪᑕᐅᔪᓐᓇᖅᖢᑎᒃ ᑐᒃᑑᖃᑎᒌᑦ ᓇᒧᙵᖅᐸᓪᓕᐊᓂᖏᓐᓂᒃ. 

ᑖᓐᓇ ᐱᓕᕆᐊᖑᔪᖅ ᑭᒡᒐᖅᑐᐃᕗᖅ ᐱᒻᒪᕆᐅᔪᒥᒃ ᖃᐅᔨᓴᖅᑐᓕᕆᓂᕐᒥᒃ ᐱᓕᕆᔾᔪᑎᒥᒃ ᐃᑲᔪᖅᑐᐃᔪᒥᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. 

 

ᖁᔭᓕᔪᒪᖕᒥᔭᒃᑲ ᐊᖑᓇᓱᒃᑐᓕᕆᔨᒃᑯᑦ ᐃᓚᐅᖏᓐᓇᖃᑦᑕᕐᒪᑕ ᐅᓂᒃᑲᐅᓯᖃᖅᐸᒃᖢᑎᒃ ᑐᒃᑐᑕᐅᔪᑦ ᒥᒃᓵᓄᑦ 

ᖃᐅᔨᒋᐊᕈᑎᒃᓴᓂᑦ, ᐊᒻᒪᓗᑦᑕᐅᖅ ᖃᐅᔨᒪᔭᒥᓂᒃ ᑕᐅᑐᖅᑰᖅᑕᒥᓂᒡᓗ ᑐᓴᖅᑎᑦᑎᕙᒃᖢᑎᒃ, ᐊᑐᖅᑕᐅᓪᓚᕆᒃᖢᓂ 

ᐱᓕᕆᐊᕆᔭᕗᑦ ᑲᔪᓯᑦᑎᐊᖁᓪᓗᒍ. 

 

ᐅᖃᖅᑎᑦᑎᔩ, ᑐᙵᕕᖃᖅᖢᓂ ᑐᙵᕕᒋᔭᐅᔪᓂᑦ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᕐᒥᑦ− ᐃᒃᐱᒍᓱᑦᑎᐊᕐᓂᖅ 

ᑲᒪᒋᑦᑎᐊᕐᓂᕐᓗ ᓄᓇᒥ, ᓂᕐᔪᑎᓂᒃ, ᐊᕙᑎᑦᑎᓐᓂᒡᓗ − ᐃᑲᔪᖅᓱᖅᑕᐅᓪᓗᓂᓗ ᐊᖑᓇᓱᒃᑎᓂᑦ 

ᐊᐅᓚᑦᑎᔨᐅᖃᑎᑦᑎᓐᓂᓪᓗ, ᐱᓕᕆᔪᒪᓪᓚᑦᑖᖅᐳᒍᑦ ᕿᑭᖅᑖᓘᑉ ᑐᒃᑐᖏᑦ ᐅᑎᖅᐸᓪᓕᐊᖏᓐᓇᖁᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᓐᓂᐊᕐᓂᕐᒧᑦ, ᒥᔅᑕ ᓯᒪᐃᓚᒃ. 

 

ᒥᓂᔅᑕᑉ ᐅᖃᐅᓯᖓ 27 – 7(2): ᐅᔭᕋᖕᓂᐊᖅᑎᓄᑦ ᑲᑎᒪᔾᔪᐋᓐᓂᒃᓴᖓ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᓐᓄᓴᒃᑯᓪᓗ. ᑕᐃᒃᑯᐊᓗ ᓄᓇᑦᑎᓐᓃᑦᑐᑦ 

ᑕᑯᓐᓇᖅᑐᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᓯᔪᒪᓪᓗᖓ ᑲᔪᓯᑦᓯᓂᖃᑦᓯᐊᓚᐅᕐᓂᖓᓄ 2026-ᒥ ᓄᓇᕗᒻᒥ 

ᐅᔭᕋᓐᓂᐊᕐᓂᕐᒧᑦ ᑲᑎᒪᕐᔪᐊᕐᓂᐅᓚᐅᖅᑐᖅ ᐃᓱᓕᓚᐅᖅᑐᖅ ᐄᐳᓗ 22-ᒥ ᐃᖃᓗᓐᓂ. 

 

ᑲᑎᒪᕐᔪᖃᕐᓂᖅ ᐱᒻᒪᕆᐅᖏᓐᓇᖅᐳᖅ ᐱᕕᖃᖅᑎᑦᓯᓂᕐᒧᑦ ᒐᕙᒪᒃᑯᓐᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 

ᓴᓇᔪᓕᕆᕕᐅᔪᓂᑦ ᓯᕗᓕᖅᑎᓄᑦ, ᓄᓇᓕᓐᓄᑦ ᑲᑐᔾᔨᖃᑎᒋᔭᖏᓐᓄᓪᓗ ᑲᑎᖃᑦᑕᕐᒪᑕ ᐅᖃᐅᓯᖃᕈᓐᓇᖅᓱᑎᒃ 

ᓯᕗᓂᒃᓴᑎᓐᓂᑦ ᐅᔭᕋᓐᓂᐊᕐᓂᕐᒧᑦ ᒪᑭᒪᓇᓱᐊᕐᓂᕐᒧᓪᓗ ᐱᕙᓪᓕᐊᑎᑦᓯᓂᕐᒧᑦ ᓄᓇᕗᒻᒥ. 

 

ᑕᒪᑐᒪᓂ ᐊᕐᕌᒍᒥ ᐅᖃᐅᓯᐅᓚᐅᖅᑐᑦ ᑐᕌᒐᖃᕐᓂᕐᒥᒃ ᑲᒪᒋᔭᖃᕐᓂᕐᒥᒃ ᐃᑲᔫᑎᑦᓴᓂᒃ ᐱᕙᓪᓕᐊᑎᑦᓯᓂᕐᒥᒃ, 

ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐱᓕᒻᒪᑦᓴᖅᑎᑦᓯᓂᕐᒧᑦ, ᐊᐅᓚᔪᓐᓇᐅᑎᓂᓪᓗ ᐱᔭᐅᔭᕆᐊᓕᓐᓄᑦ, 

ᓇᓗᓇᐃᖅᓯᓂᕐᒧᓪᓗ ᓄᓇᕗᒻᒥᐅᑦ ᐱᕚᓪᓕᖅᑎᑕᐅᒐᓗᐊᕐᒪᖔᑕ ᐱᕈᖅᐸᓪᓕᐊᑎᑦᓯᙱᓐᓇᕐᓂᕐᒧᑦ 

ᐅᔭᕋᓐᓂᐊᕐᕕᓕᕆᓂᕐᒧᑦ. 

 

ᐅᖃᖅᑎᑦᓯᔩ, ᐅᔭᕋᓐᓂᐊᕐᓂᖅ ᐱᒻᒪᕆᐅᓛᖑᖃᑕᐅᕗᖅ ᐃᖏᕐᕋᔾᔪᑕᐅᓪᓗᓂ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᓕᕆᐊᖑᔪᓄᑦ ᓇᒻᒥᓂᕆᔭᐅᔪᓄᓪᓗ ᐃᖅᑲᓇᐃᔮᑦᓴᓄᑦ ᓄᓇᕗᒻᒥ. ᓯᕗᒻᒧᐊᒃᐸᓪᓕᐊᑎᓪᓗᑕ ᓇᒻᒥᓂᖅᓱᕐᓂᕐᒧᑦ, 

ᑐᕌᒐᖃᖅᐸᓪᓕᐊᓂᕐᒧᑦ ᓇᓗᓇᐃᖅᓯᓂᕐᒧᑦ ᓄᓇᕗᒻᒥᐅᑦ ᓄᓇᓕᖏᑦ ᐱᕚᓪᓕᕈᑎᖃᕋᓗᐊᕐᒪᖔᑕ 

ᐱᕙᓪᓕᐊᓂᕆᔭᐅᔪᒥᒃ ᓄᓇᑦᑎᓐᓂ. 

 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᕐᔪᐊᕐᓂᖅᑕᖃᖅᑎᓪᓗᒍ, ᓴᙱᔪᒥᒃ ᐅᖃᐅᓯᖃᓚᐅᖅᐳᑦ ᐱᒻᒪᕆᐅᓂᖓᓂᒃ ᓇᓕᒧᒌᒃᑎᑦᓯᓂᕐᒥᒃ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕕᑦᓴᖃᕐᓂᐅᔪᒥ ᐊᕙᑎᒥᒃ ᑲᒪᑦᓯᐊᕐᓂᕐᒥᒃ, ᓄᓇᓕᓐᓂ ᖃᓄᐃᙱᑦᓯᐊᕐᓂᕐᒥᒃ, 

ᐃᑉᐱᒍᓱᑦᓯᐊᕐᓂᕐᒥᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᖃᐅᔨᒪᓂᖏᓐᓂᓪᓗ. 

 

ᐊᐅᓚᔪᓐᓇᐅᑎᖃᕐᓂᖅ ᓯᕗᓪᓕᐅᔾᔭᐅᖏᓐᓇᖅᑐᖅ ᓄᓇᕗᑦ ᓯᕗᓂᒃᓴᖓᓄᑦ ᐱᕙᓪᓕᐊᑎᑦᓯᓂᕐᒧᑦ. ᐅᖃᐅᓯᖃᕐᓂᖅ 

ᐃᓚᖃᓚᐅᖅᑐᖅ ᐱᒻᒪᕆᐅᓂᖏᑦ ᐱᓕᕆᐊᑦᓴᐃᑦ ᓲᕐᓗ ᑭᕙᓪᓕᕐᒥ ᐃᒐᓚᐅᔭᙳᐊᖅ ᐊᑦᑕᑕᕐᕕᑦᓴᖅ, 

ᖁᕐᓗᖅᑐᐊᕐᔪᒻᒥ ᐊᖅᑯᑎ ᑐᓚᒃᑕᕐᕕᑦᓴᕐᓗ ᐱᓕᕆᐊᖅ, ᐊᒻᒪᓗ ᓯᑏᓐᔅᐱ ᑲᖏᖅᓱᐊᓗᒃ ᐊᖅᑯᑎᖓ 

ᐱᐅᓯᒋᐊᖅᑎᑦᓯᓗᓂ ᐊᑦᑕᑕᕈᓐᓇᐅᑎᓂᒃ, ᐃᑲᔪᖅᑐᐃᓗᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕈᖅᐸᓪᓕᐊᓂᕐᒥᒃ, 

ᐃᑲᔪᕐᓗᓂᓗ ᒥᑭᓪᓕᒋᐊᖅᑎᑦᓯᓂᕐᒧᑦ ᐊᑯᓂᐅᔪᒃᑯᑦ ᐊᑭᖏᓐᓂᒃ ᓄᓇᕗᓕᒫᒥ. 

 

ᐅᖃᖅᑎᑦᓯᔩ, ᓴᙱᔪᒥᒃ ᐅᔭᕋᕐᓂᐊᕐᓂᖅ ᑐᙵᕕᖃᕐᒪᑦ ᓴᙱᔪᓂᒃ ᐃᖅᑲᓇᐃᔭᖅᑎᓂᒃ. ᓄᓇᕗᒻᒥ ᒐᕙᒪᒃᑯᑦ 

ᐱᓕᕆᖃᑎᖃᐃᓐᓇᖅᐳᑦ ᓴᓇᔪᓕᕆᕝᕕᓐᓂ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐱᓕᒻᒪᑦᓴᖅᑎᑦᓯᓂᕐᒧᑦ ᐱᓕᕆᖃᑎᒌᓂᒃ 

ᐃᑲᔪᖅᑐᐃᓂᕐᒧᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ, ᐊᔪᙱᑕᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ, ᐊᑯᓂᐅᔪᒧᓪᓗ 

ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ ᐱᕕᖅᓴᖃᖅᑎᑦᓯᓂᕐᒧᑦ ᐅᔭᕋᓐᓂᐊᕐᕕᓕᕆᓂᕐᒧᑦ. 

 

ᑖᓐᓇ ᐃᓚᖃᖅᐳᖅ ᐃᑲᔪᖅᑐᐃᓂᕐᒥᒃ ᐱᓕᒻᒪᑦᓴᕐᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ, ᐃᓕᓐᓂᐊᕐᓂᕐᒧᑦ 

ᐱᕕᑦᓴᖃᕐᓂᐅᔪᓂᒃ, ᐱᓕᕆᖃᑎᒌᓐᓂᕆᔭᐅᔪᓂᓪᓗ ᐃᑲᔪᖅᐸᑦᑐᓂᒃ ᓄᓇᕗᒻᒥᐅᓂᒃ ᐱᕈᖅᑎᑦᓯᓂᕐᒧᑦ 

ᐃᖅᑲᓇᐃᔮᓂᒃ ᓲᕐᓗ ᐊᐅᓚᐅᓯᕆᓂᕐᒥᒃ, ᓄᓇᓕᕆᓂᕐᒥᒃ, ᐊᔪᙱᑕᖃᕐᓂᕐᒧᑦ ᓴᓇᔪᓕᕆᓂᕐᒥᒃ, ᐃᒪᕐᒥᐅᑕᓂᒃ 

ᖃᐅᔨᓴᕐᓂᕐᒥᒃ, ᐊᕙᑎᓕᕆᓂᕐᒧᓪᓗ ᖃᐅᔨᓴᕐᓂᕐᒧᑦ. 

 

ᑲᑎᒪᕐᔪᐊᕐᓂᐅᔪᖅ ᓇᓗᓇᐃᖅᓯᓚᐅᕐᒥᔪᖅ ᐱᒻᒪᕆᐅᓂᖓᓂᒃ ᐅᔭᕋᓐᓂᐊᕐᓂᖅ ᐃᑲᔪᖅᑐᐃᔪᓐᓇᕐᓂᖓᓂᒃ 

ᓄᓇᓕᓐᓂ ᓇᒻᒥᓂᕆᔭᐅᔪᓂᒃ, ᓴᖅᑭᑎᑦᓯᓂᕐᒧᑦ ᐊᕕᑦᑐᖅᓯᒪᔪᓂᒃ ᑮᓇᐅᔭᓕᐅᕐᓂᕐᒧᑦ ᐱᕕᑦᓴᖃᕐᓂᐅᔪᓂᒃ, 

ᓴᙱᓕᖅᑎᑦᓯᓂᕐᒧᓪᓗ ᓄᓇᓕᓐᓂᑦ ᓄᓇᕗᓕᒫᒥ. 

 

ᐅᖃᖅᑎᑦᓯᔩ, ᒐᕙᒪᕗᑦ ᐊᖏᖅᓯᒪᐃᓐᓇᖅᐳᑦ ᓇᓗᓇᐃᖅᓯᓂᕐᒧᑦ ᐃᑲᔫᑎᑦᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᓄᓇᕗᒻᒥ 

ᓴᖅᑭᑎᑦᓯᓂᕐᒧᑦ ᐊᑑᑎᖃᑦᓯᐊᖅᑐᒥ ᐊᑯᓂᐅᔪᒧᑦ ᐃᑲᔫᑎᖃᑦᓯᐊᖁᓪᓗᒍ ᓄᓇᕗᒻᒥᐅᓄᑦ. 

 

ᑲᑐᔾᔨᖃᑎᒌᖏᓐᓇᕐᓂᒃᑯᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᓕᓐᓂᑦ, ᓴᓇᔪᓕᕆᕕᐅᓂᓪᓗ ᐱᓕᕆᖃᑎᒌᓂᒃ, 

ᐱᓕᕆᐊᖃᐃᓐᓇᕐᓂᐊᖅᐳᒍᑦ ᐃᑲᔪᖅᑐᐃᔪᒪᓪᓗᑕ ᑲᒪᒋᔭᖃᑦᓯᐊᕐᓂᕐᒥᒃ ᐱᕙᓪᓕᐊᑎᑦᓯᓂᕐᒥᒃ ᓴᙱᓕᖅᑎᑦᓯᓂᕐᒧᓪᓗ 

ᑕᒪᐃᓐᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᓕᑦᑎᓐᓂᓪᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 3ᒨᕐᓗᑕ ᑭᓯᐊᓂ (ᑐᓵᔨᑎᒍᑦ) 3ᒧᐊᓚᐅᙱᓐᓂᑦᑎᓐᓂ 

ᖃᐅᔨᒃᑲᐃᔪᒪᔪᖓ ᖁᑦᑎᒃᑐᖅ ᒥᔅᑕ ᑕᖅᑐ ᑕᕝᕙᓃᔾᔮᙱᒻᒪᑦ ᐱᔾᔪᑎᖃᖅᖢᓂ. 

 

ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎᖓ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏ ᐅᖃᐅᓯᒃᓴᖏᑦ 

 

ᒪᓕᒐᓕᐅᖅᑎᑉ ᐅᖃᐅᓯᖓ 38 – 7(2): ᐊᓪᐳᑕᒥᑦ ᓂᕈᐊᖅᑎᑕᐅᓂᖏᑦ ᐊᕗᑎᔪᒪᓂᖏᓄᑦ ᑲᓇᑕᒥ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᐅᓐᓄᒃᓴᖅ ᐃᓘᓐᓇᓯ, ᑕᐃᒃᑯᐊᓗ ᓂᕈᐊᖅᑎᒃᑲ 

ᐃᖃᓗᒃᑑᑦᑎᐊᕐᒥ ᐊᒻᒪᓗ ᑕᕝᕙᓃᑦᑐᑦ ᐃᖃᓗᒃᑑᑦᑎᐊᕐᒥᐅᑕᐃᑦ.  

 

ᐅᓪᓗᒥ ᑖᓐᓇ ᓯᕗᓕᖅᑎ ᐊᐱᖅᑯᑎᖃᕐᕕᒋᓂᐊᕋᒃᑯ ᐊᓪᐴᑕ ᑕᐃᒃᑯᐊ ᑲᓐᓲᕕᑎᕝ ᑲᑎᙵᐅᖅᑐᑦ ᑲᓇᑕᒥ 

ᐊᕗᑎᒍᒪᓂᖓ ᐅᖃᐅᓯᕆᓂᐊᖅᑕᕋ, ᑕᒪᓐᓇᓗ ᐃᓱᒪᒃᓴᖅᓯᐅᕈᑎᒋᔭᐅᓗᓂ ᓂᕈᐊᕈᑎᒋᔭᐅᓂᐊᖅᑐᖅ. 

 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᓐᓇ ᑐᑭᓯᒍᑦᑕ ᐊᕕᑎᒍᒪᒃᐸᑕᓗ ᑕᐃᒃᑯᐊ ᕿᑎᕐᒥᐅᑦ ᐱᔨᑦᑎᕈᑏᑦ ᐱᖃᑦᑕᖅᑕᖏᑦ ᐊᒃᑐᖅᑕᐅᓪᓚᕆᖕᓂᐊᖅᑐᑦ. 

ᒪᑯᐊ ᐋᓐᓂᐊᕕᓕᐊᖃᑦᑕᖅᑐᑦ ᑕᐅᓄᖓ, ᐱᔅᓇᓰᑦ ᓂᐅᕕᕐᕕᒋᖃᑦᑕᖅᑕᖏᑦ ᐊᓪᐴᑕᒥ, ᐃᓕᓴᖅᑏᑦ ᑕᐅᓄᖓᓗ 

ᐃᓕᓐᓂᐊᕆᐊᖃᑦᑕᕐᓂᖏᑦ ᐊᒻᒪᓗ ᑕᐅᓄᖓ ᕿᑲᕆᐊᖅᑐᖃᑦᑕᖅᑐᑦ. 

 

ᐃᖅᑲᓇᐃᔭᖃᑎᒋᑯᑖᒃᑖᓗᒋᒐᑦᑎᒃᑯᑦ ᑖᒃᑯᐊ ᐊᓪᐴᑕᒥᐅᑕᐃᑦ. ᑕᐃᒪᑐᖅ ᑖᓐᓇ ᓵᓚᐅᓚᐅᖅᑐᖅ ᐊᕗᑎᔪᒪᓂᖅ 

ᐊᕕᑎᒃᐸᑕ ᐸᕐᓇᐅᓯᐅᖅᓯᒪᕙᒌᕆᐊᖃᕐᓂᐊᖅᑐᒍᑦ ᖃᓄᐃᓕᖓᓂᐊᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒡᒋᐊᓄᑦ 

ᒪᓕᒐᓕᐅᖅᑎ, ᒥᔅᑕ ᖃᑉᓗᑦᓯᐊᖅ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 39 – 7(2): ᐊᕐᕕᐊᓂ ᓄᓇᐅᑉ ᐸᕐᓈᖃᐅᑎᖏᓄᑦ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ: ᒪ’ᓇ ᐅᖃᖅᑎᑦᓯᔨ. ᐅᖃᕆᐊᓚᐅᖅᑳᖅᑎᓐᓇᖓ ᐃᑉᐸᒃᓴᖅ ᑲᑎᒪᓚᐅᖅᑎᖦᖢᑕ ᒪᐃ 26, ᒪᒥᐊᑉᐳᖓ 

ᐊᖑᖅᑐᕋᐃᑦᓯᐊᓕᑕᐃᓐᓇᕋᒪ ᒪᓕᒐᓕᐅᖅᑎ ᐊᒡᒍ ᐊᒻᒪ ᒪᓕᒐᓕᐅᖅᑎ ᐊᐃᕕᓕᒃ. ᒪᒥᐊᑉᐳᖓ.  

 

ᑭᓯᐊᓂ (ᑐᓵᔨᑎᒎᓕᖅᑐᖅ) ᐅᖃᖅᑎ, ᐊᑏ ᐃᒃᑯᐊ ᐊᕐᕕᐊᕐᒥᐅᑦ ᐱᕈᖅᐸᓪᓕᐊᓂᖅ ᓯᕗᓂᒃᓴᒥᖕᓂᒃ ᐃᓱᒪᓪᓗᑎᒃ 

ᐋᖅᑭᒃᓯᒪᖕᒪᑕ. ᑕᐃᒃᑯᐊ ᑲᔪᖏᖅᓴᐅᑏᑦ Facebookᒃᑰᖅᑎᑕᐅᓚᐅᕋᓗᐊᖅᑎᓪᓗᒋᑦ ᐊᕐᕕᐊᑦ ᓂᒋᐊ ᑭᒡᒐᖅᑐᖅᖢᒍ 

ᐃᓗᓕᑯᓘᔭᖏᑦ ᑖᒃᑯᐊ ᓇᓗᓇᐃᔭᕈᒪᔭᒃᑲ.  

 

ᐱᖓᔪᐊᑦ ᒪᐃ 27, ᐊᕐᕕᐊᕐᒥᐅᑦ 6-ᒧᐊᖅᐸᑦ ᐅᓐᓄᒃᑯᑦ 9-ᒧᐊᕋᓱᖕᓂᖓᓄᑦ ᕼᐋᒪᓚᒃᑯᑦ ᑎᑎᕋᕐᕕᖏᑦ 

ᒪᑐᐃᖓᓂᐊᖅᑐᑦ ᓄᓇᓖᑦ ᐸᕐᓇᐅᑎᖏᑦ ᐱᓪᓗᒋᑦ. ᒪᑯᐊᓗ ᐊᒡᒍᖅᑐᖅᑕᐅᓯᒪᓂᖏᑦ ᓄᓇᓕᐅᑉ ᐃᓗᐊᓂ 

ᐱᔾᔪᑕᐅᓗᑎᒃ 2026-2046. 

 

ᐱᕈᖅᐸᓪᓕᐊᓂᖓ ᖃᓄᐃᓕᖓᓂᐊᕐᒪᖔᑦ ᐊᒻᒪᓗ ᐊᓯᔾᔨᖅᐸᓪᓕᐊᓂᕆᓂᐊᖅᑕᖓᑦ ᐊᒻᒪᓗ ᓇᓕᐊᒃ ᓇᖕᒥᓂᖅ 

ᐃᒡᓗᖁᑎᒋᔭᐅᔪᓄᑦ ᓱᑯᑦᑎᐊᓃᓐᓂᐊᕐᒪᖔᑦ, ᓇᖕᒥᓂᖅ ᐱᓕᕆᕝᕕᓖᑦ ᓱᑯᑦᑎᐊᓃᓐᓂᐊᕐᒪᖔᑕ ᐊᒻᒪᓗ ᑕᐃᓐᓇ 

ᓯᓚᑦᑐᖅᓴᕐᕕᐅᑉ ᖃᓂᒋᔭᖓ ᑭᓱᑦ ᑕᒫᓂ ᓴᓇᔭᐅᓂᐊᕐᒪᖔᖏᑦ, ᑭᓱᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᒪᖔᖏᑦ, 

ᓇᐅᒃᑯᓪᓗ ᓄᓇᒥ ᐱᓕᕆᕕᐅᓂᐊᕐᒪᖔᑦ, ᑐᐊᐸᓕᐅᕐᕕᒡᓗ ᑕᐃᓐᓇ ᓱᑯᑦᑎᐊᓃᓐᓂᐊᕐᒪᖔᑦ.  

 

6-ᓂᑦ 9ᒧᐊᕋᓱᖕᓂᖓᓂ ᐅᓐᓄᒃ ᐊᕐᕕᐊᑦ ᕼᐋᒪᓚᒃᑯᑦ ᑎᑎᕋᕐᕕᖏᓐᓂ ᑕᐃᑲᓂ ᒪᑐᐃᖓᓂᐊᖅᑐᒍᑦ. ᐊᑏ, 

ᐊᕐᕕᐊᕐᒥᐅᑦ ᑕᐃᑯᖓ ᐅᐸᖕᓂᐊᖅᐳᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᒃ.  

 

ᒪᓕᒐᓕᐅᖅᑎᑉ ᐅᖃᐅᓯᖓ 40 – 7(2): 2026 ᐸᖕᓂᖅᑑᕐᒥ ᖃᓕᕋᓕᒐᓱᒃᑐᓄᑦ ᐃᖃᓗᒐᓱᒃᑎᓐ (ᒪᐃᒃ) 

 

ᒪᐃᒃ: ᖁᔭᓐᓇᒥᒃ, ᐅᖃᖅᑏ. ᐸᓐᓂᖅᑑᒥᐅᓪᓗ ᐅᓪᓗᒃᑰᖅᐸᒃᑲ, ᑕᕝᕙᓃᑦᑐᓪᓗ.  

 

ᐅᖃᐅᓯᖃᓚᐅᖅᓯᒪᒻᒥᔪᖓ ᑖᔅᓱᒥᖓ ᐅᑭᐅᖅ. ᐸᓐᓂᖅᑑᖅ ᐱᒻᒪᕆᔪᔭᖓ ᖃᓕᕋᓕᕋᓱᖃᑦᑕᕐᓂᖅ ᐅᑭᐅᒃᑯᑦ. 

ᐱᒋᐊᓚᐅᖅᑐᖅ ᒫᓐᓇ ᐅᑭᐅᖅ ᕕᕗᐊᕆᐅᑎᓪᓗᒍ. ᓄᖅᑲᖅᑐᑎᒃ ᒪᐃᖑᑎᓪᓗᒋ, ᒪᐃᖑᔪᖅ ᒫᓐᓇ. 

 

ᑖᓐᓇ ᐅᓂᒃᑳᕆᔪᒪᔭᕋ ᑲᔪᓯᑦᑎᐊᕐᓂᖃᓚᐅᕐᖓᑦ ᖃᓕᕋᓕᒐᓱᓐᓂᖅ ᐸᓐᓂᖅᑑᒥ. ᐸᓐᓂᖅᑑᒥ ᖃᓕᕋᓕᒐᓱᑦᑏᑦ 

ᖃᓕᕋᓕᓚᐅᖅᑐᑦ ᐅᖁᒪᐃᓐᓂᓕᒃ 1,256,364. ᑖᒃᑯᐊ ᐃᖃᓗᒐᓱᒃᑏᑦ ᐃᖃᓗᓕᐅᕈᑎᒥᓂᒃ, ᖃᓕᕋᓕᐅᕈᑎᒥᓂᖏᑦ 

ᑲᑎᑦᑐᒋᑦ ᑮᓇᐅᔭᖃᖅᑖᕆᓚᐅᖅᑕᖏᑦ $1,657,779. ᐃᖃᓗᒐᓱᑦᑏᑦ ᐅᓄᕐᓂᖏᑦ, 74ᖑᓚᐅᖅᑐᑦ ᐊᒻᒪᓗ 

ᐃᖃᓗᓕᕆᕝᕕᒻᒥ 77 ᐃᖅᑲᓇᐃᔭᓚᐅᖅᑐᑦ.  

 

ᐊᒻᒪᓗ ᓱᓕ ᐃᖃᓗᓕᕆᕕᒻᒥ ᑮᓇᐅᔾᔭᔅᓵᖑᓚᐅᖅᑐᑦ ᕕᕗᐊᕆᒥᑦ ᒪᐃᒧᑦ $345,426. ᑖᒃᑯᐊ ᐃᖃᓗᒐᓱᑦᑏᓪᓗ 

ᐃᖅᑲᓇᐃᔭᖅᑏᓪᓗ ᑮᓇᐅᖅᑖᕆᔭᖏᑦ ᑕᒫᓂ ᐅᑭᐅᖅ, $2,003,205. ᑖᓐᓇ ᐸᓐᓂᖅᑑᕐᒧᑦ ᐊᑐᓪᓚᕆᖃᑦᑕᕐᖓᑦ. 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

9 

ᒫᓐᓇ ᓄᖅᑲᖓᓕᖅᑑᒐᓗᐊᑦ ᑕᐃᒪ ᐃᖅᑲᓇᐅᔭᙱᑦᑐᖅᓯᐅᑎᐅᓂᕋᖅᑕᑦᑎᓐᓂᒃ ᐊᑐᕆᐊᕐᓂᐊᓕᕐᒥᔪᑦ 

ᐃᖃᓗᒐᓱᓚᐅᖅᑐᐃᑦ.  

 

ᑖᓐᓇ ᐸᓐᓂᖅᑑᒧᑦ ᐊᑑᑎᖃᓪᓚᕆᖃᑦᑕᕐᖓᑦ ᓇᓗᓇᐃᖅᑕᕋ ᐱᔾᔪᑎᒋᓪᓗᒍ ᓄᓇᓖᑦᑕᐅᖅ ᐊᓯᖏᑦ 

ᑕᐃᒪᐃᒍᓐᓇᕐᖓᑕ. ᖁᔭᓐᓇᒥᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᕙᓪᓕᐊᓗᑕ ᑲᑎᒪᔾᔪᑎᑦᑎᓐᓄᑦ. 

ᓈᓴᐅᑎᖓ. ᒪᒥᐊᓇᖅ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᖁᓕᒃᑖᓇ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 41 – 7(2): ᐃᓕᓴᕆᔭᑦ ᖁᓪᓗᖅᑑᑉ ᐃᓄᖁᑎᖏᑦ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᓴᕆᔪᒪᓪᓗᒋᑦ ᖁᕐᓗᖅᑐᕐᒥᐅᑦ ᑕᕝᕙᓃᑦᑐᑦ, ᑖᒃᑯᐊ 

ᐱᔨᑦᑎᕈᑎᓂᒃ ᐱᕐᔪᐊᕌᓗᖕᓂᒃ ᐊᑐᐃᓐᓇᕈᖅᑎᑦᑎᖃᑦᑕᖅᓯᒪᔪᑦ ᓄᓇᕗᒻᒥᐅᓄᑦ ᐊᒻᒪᓗ ᐃᑲᔪᓪᓚᕆᖃᑦᑕᖅᖢᑎᒃ 

ᒪᑯᐊ ᐊᖏᕐᕋᖃᙱᑦᑐᑦ ᑲᒪᒋᔭᐅᖃᑦᑕᕐᒥᖕᒪᑕ ᑖᒃᑯᓄᖓ. ᓇᐅᒃᑯᑐᐃᓐᓇᖅ ᐃᑲᔪᖃᑦᑕᖅᑐᑦ, ᐃᓕᓴᕆᔪᒪᓪᓗᒋᑦ 

ᑖᒃᑯᐊ ᐊᒃᓱᕈᖅᖢᑎᒃ ᐃᑲᔪᖅᓯᒪᖕᒪᑕ ᖁᕐᓗᖅᑐᕐᒥᐅᓄᑦ. ᖁᔭᓐᓇᒦᒃ ᑖᓂᐊ. ᐊᑏ ᐅᑯᐊ ᖁᕕᐊᓲᑎᒋᓚᕗᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐃᒪ ᐊᑎᖃᕈᓐᓃᑲᐃᓐᓇᖅᐳᖓ. ᑲᑎᒪᔾᔪᑎᕗᑦ ᓈᓴᐅᑎᖓ 

4.  ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ−ᐊᕿᐊᕈᖅ, 

ᐃᓕᓴᕆᕙᒋᑦ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᓐ 20 – 7(2): ᐱᓕᕆᐋᖏᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖓᑕ 

(ᕼᐃᓕ-ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ−ᐊᕿᐊᕈᖅ: ᐅᓐᓄᓴᒃᑯᑦ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓇᖏᖅᓯᕗᖓ ᐅᓪᓗᒥ 

ᑭᐅᒍᒪᓪᓗᖓ ᐊᐱᖅᑯᑎᐅᔪᖅ ᒪᐃ 22, 2022ᒥ. ᒥᔅᑕ ᖃᑉᓗᑦᓯᐊᑉ ᐊᐱᖅᑯᑎᐊᓄᑦ ᖁᓪᓕᒃᑯᑦ 

ᐃᑯᒻᒪᖅᑯᑎᖃᕐᕕᖓᓄᑦ ᖃᐅᔨᓴᖅᑕᐅᓂᖓᑕ.  

 

ᖁᓪᓕᒃᑯᑦ ᓯᑕᒪᐅᔪᖅᑐᓂᒃ ᖃᐅᔨᓴᖅᑐᑦ: ᑲᖏᖅᓯᓂᕐᒧᑦ, ᐊᕐᕕᐊᑦ, ᓴᓂᕋᔭᒻᒧᑦ, ᖃᐅᓱᐃᑦᑐᒧᑦ, ᓴᓪᓕᕐᒧᑦ, 

ᑎᑭᕋᕐᔪᐊᕐᒧᑦ, ᑭᒻᒥᕈᒻᒧᓪᓗ ᐊᒻᒪᓗ ᒥᑦᑎᒪᑕᓕᒻᒧᑦ. 

 

ᐅᐸᑦᑕᐅᖃᑦᑕᖅᓯᒪᓕᖅᑐᑦ ᑕᒪᕐᒥᒃ ᐃᑯᒻᒪᖅᑯᑎᖃᕐᕖᑦ. ᐋᒡᒐᐅᒐᓗᐊᖅ ᑎᑭᕋᕐᔪᐊᖅ ᓯᓚ ᐱᓪᓗᒍ. ᖃᖓᑕᒃᑯᑦ 

ᑎᑭᕝᕕᐅᖃᑦᑕᕈᒫᖅᑐᑦ ᔫᓂᐅᑉ ᓄᙳᐊᓂ.  

 

ᐅᓂᒃᑳᕆᔭᐅᔪᑦ ᐊᓯᖏᑦ ᐃᑯᒻᒪᖁᑎᖃᕐᕖᑦ ᒪᕐᕈᐃᓕᖅᑲᖓᔪᖅ ᑲᖏᖅᓯᓂᖅ, ᐊᕐᕕᐊᑦ, ᐊᒻᒪ ᓴᓪᓕᖅ. ᔪᓚᐃ 

ᕿᑎᐊᓂ, ᓴᓂᕋᔭᒃ, ᖃᐅᓱᐅᑦᑐᖅ, ᑭᒻᒥᕈᑦ ᐊᒻᒪ ᒥᑦᑎᒪᑕᓕᒃ ᑭᖑᓪᓕᖅᐹᖅᓯᐅᕐᓂᖃᕐᓗᓂ ᐅᓂᒃᑳᒥ ᐋᒡᒋᓯᐅᑉ 

ᓄᙳᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᑲᔪᓯᒋᐊᕐᓗᑕ. ᓈᓴᐅᑎᖓ 5. ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᐃᖃᓗᐃᑦ 

ᒪᓂᕋᔭᒻᒧᑦ ᒪᓕᒐᓕᐅᖅᑎ, Hᐄᓕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 5: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ 

ᐊᖓᔪᖅᑳᖅ ᒍᐊᐃᓐ Hᐄᓕ-ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ 

ᓇᖏᖅᓯᒋᐊᒥ ᐃᓕᑕᖅᓯᔪᒪᓪᓗᖓ ᐃᓄᓕᕆᔨᒃᑯᓐᓂᑦ ᐃᖅᑲᓇᐃᔭᓪᓚᕆᑉᐸᑦᑐᑦ, ᐱᓇᓱᓪᓚᕆᑦᑐᑦ ᐃᖅᑲᓇᐃᔮᕐᒥᓄᑦ 

ᐊᕐᕌᒍᑕᒫᖅᓯᐅᕐᓂᖃᕐᒪᑕ.  

 

ᑖᒃᑯᐊ ᐱᕙᓪᓕᐊᓂᕐᒧᑦ ᐱᓕᕆᔪᑦ ᐊᖅᑯᓯᐅᖅᐸᑉᐳᑦ ᐃᖅᑲᓇᐃᔮᕐᒧᑦ ᑭᒃᑯᓕᒫᕐᓂᒃ, ᒪᑭᑕᒍᓐᓇᓕᕐᓗᑎᑦ.  

 

ᐃᑲᔪᖅᑐᐃᕙᑉᐳᑦ ᐊᔪᕈᓐᓃᖅᓴᐃᕙᑦᑐᑎᒃ ᐃᓄᓐᓂᒃ ᐱᕕᖃᖅᑎᑦᓯᓇᓱᑦᑐᑎᒃ ᐊᒻᒪᓗ ᓇᒧᑦ ᑐᕌᖅᑎᑦᓯᒍᓐᓇᕐᒪᖔᑕ 

ᐃᖅᑲᓇᐃᔮᕐᒧᑦ.  

 

ᐊᕐᕌᒍᑕᒫᖅᓯᐅᑎᓄᑦ ᑲᑎᓐᓂᖓ ᐃᖃᓗᓐᓂ ᑲᔪᖏᑦᓯᐊᕐᓂᖏᓐᓄᑦ ᐱᓕᕆᑦᓯᐊᕈᒪᓂᖏᓐᓄᓪᓗ ᐃᓕᑕᕆᓪᓗᒋᑦ 

ᒪᓕᒐᓕᐅᕐᕕᒻᒥ, ᐃᓗᖏᖅᑐᕐᓂᖏᑦ ᓴᙱᓂᖅᐹᖑᖁᓪᓗᒋᑦ ᓄᓇᕗᒻᒥᐅᑦ ᐱᓕᕆᑦᓯᐊᕐᓂᖅᓴᐅᓕᕈᓐᓇᖁᓪᓗᒋᑦ 

ᐃᖅᑲᓇᐃᔭᖅᑎᕗᑦ.  

 

ᑐᙵᓱᑦᑎᐸᑦᓯ ᐃᓪᓗᒧᑦ, ᓇᖏᖅᓯᓂᐊᖅᐳᓯ ᐊᑎᖅᓯ ᐅᖃᕈᑦᓯᐅᒃ:  

 

ᒪᐃᓕ ᐅᓘᓯ ᕿᓚᕝᕙᖅ, ᑖᓇ ᓵᕗᕆᓐ, ᐄᒪᓕ ᑕᒍᕐᓈᖅ, ᒥᓗᑎ ᐊᖑᓴᓪᓗᒃ, ᔮᑯᕆ ᒪᐃᒃ-ᒫᑎᐅᔅ, ᐋᙵᔅ 

ᐅᖄᓪᓚᒃ, Hᐊᐃᓕ ᐃᓱᓪᓗᑕᖅ, ᓵᓇ ᐊᖑᓚᓕᒃ, ᑖᓐᔭ ᐅᖓᓚᒃ, ᑲᐃᑦᓕᑦ ᐲᑕᓴᓐ, ᓯᐅᕈᓪ ᑲᔪᒐᓚᒃ, ᐋᓐᓄᓘ 

ᐅᐊᖕ, ᓇᐃᑕᓐ ᕉᑦᔅ, ᐃᐅᓪᐳᑦ ᓱᕚᓐᑐ, ᒫᑎᐅ ᔫᐃᔅ, ᐳᕆᓐᑕ ᔮᓐᑭ (ᑖᓐᓇ ᐸᐃᕆᔨᒋᕙᓚᐅᖅᓯᒪᒻᒥᔭᕋ), ᒧᕌᓐᑕ 

ᐊᑖᑕᕼᐊᒃ, ᕇᑕ ᑕᐃᕕᑦ, ᔭᓂᐅᓪ ᓖᑦ, ᔭᓐᔅ ᔭᑉᓴᑦ, ᐋᓕᒃᓵᓐᑐ ᖃᑉᓗᑦᓯᐊᖅ, ᐋᓐᔨᓖᑦ ᓴᖅᐱᓇᖅ, ᔪᐊᓇ 

ᕿᓚᕝᕙᖅ-ᐃᕕᒃ, Hᐊᐃᓕ ᑲᓇᑎ, ᕕᓐᓯᓐᑦ ᒑᑦᕗᐊ.   

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐃᖃᓗᑦᑑᑦᓯᐊᕐᒧ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᐃᓕᑕᖅᓯᒍᒪᓪᓗᖓ ᑖᒃᑯᓂᖓᔅᓴᐃᓐᓇᐸᓗᒃ 

ᑕᕝᕙᓃᑦᑐᓂᑦ ᐃᖃᓗᑦᑑᑦᓯᐊᕐᒥᙶᖅᑐᖅ, ᓇᖏᖅᓯᓂᐊᖅᐳᓯᑦ ᐊᑎᖅᓯ ᐅᖃᕈᔅᓯᐅᒃ:  

 

ᒥᔅ ᓵᓇ ᐊᖑᓚᓕᒃ, ᒥᓯᔅ ᐳᕆᓐᑕ ᔮᓐᑭ, ᒥᔅ ᓯᐅᕈᓪ ᖃᐃᕈᓚᖅ, ᐊᒻᒪᓗ ᒥᔅ ᑲᐃᑦᓕᑦ ᐲᑕᓴᓐ. ᑐᙵᓱᒋᑦᓯ ᐃᓪᓗᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐅᖃᓕᖅᑮᓐᓇᕆᐊᖃᙱᒃᑲᓗᐊᖅᑐᒍᑦ 

ᐃᓕᑕᕆᔭᐅᔪᓂᑦ, ᑭᓯᐊᓂ ᐸᐃᕆᔨᒋᕙᓚᐅᖅᓯᒪᔭᕋ ᐃᓕᑕᕆᔪᒪᓪᓗᒍᒃ ᐊᒻᒪᓗ ᖃᓂᒋᓂᖅᐹᕋ ᐃᓪᓗᑯᓗᓐᓂ, 

ᐳᕆᓐᑕ ᔮᓐᑭ, ᐊᓕᐊᓇᐃᓪᓚᕆᑦᑐᖅ ᐃᓪᓗᒦᑎᓪᓗᒍ. ᑖᓐᓇ ᐃᓪᓗᒦᖃᑦᑕᖅᓯᒪᔪᖅ ᐃᑦᓯᕙᖃᑦᑕᖅᑎᓪᓗᖓ 

ᑲᔪᖏᖅᓴᐃᓪᓗᓂ ᐊᒻᒪᓗ ᐃᓱᒪᑦᑎᐊᖁᔨᓪᓗᓂ, ᐃᖐᖓᖃᑦᑕᖁᓪᓗᓂᖓ ᐅᖃᕈᓐᓃᕋᐃᒍᒪ, ᑐᓴᖅᑑᔭᖅᐸᑦᑕᕋ, 

ᖁᕕᐊᓪᓚᕆᑦᑐᖓ ᑕᒫᓃᒻᒪᑦ. ᑐᙵᓱᒋᑦ ᑕᕝᕙᓂ ᐃᓪᓗᒥ, ᐳᕆᓐᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐄ’, ᐃᒪᓱᓂᑦ ᐸᐃᕆᔪᔅᓴᐅᕙᓐᓂᖅᐳᑎᑦ ᓄᑕᖅᑲᓂᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ, ᖃᒪᓂᖅᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖃᒪᓂᑦᑐᐊᕐᒥᐅᑕᐅᖃᑎᒐ ᐃᓕᑕᕆᔪᒪᕙᕋ, ᒥᓗᑎ. ᖁᕕᐊᓇᑯᓂ ᑎᑭᒻᒫ’ᓪᓚᓚᐅ’ᓈᖅᑑᓚᐅᕋᕕᑦ. 

ᓇᖏᖅᓯᔫᓪᓗᐊᕈᕕᑦ, ᖁᕕᐊᓇᑯᓂ ᐱᓕᕆᒻᒫᓕᕋᕕᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᓄᑦ. ᑐᙵᓱᒋᑦ. ᒪ’ᓇ, 

ᐅᖃᖅᑎᑦᑎᔩ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᙵᓱᑦᓯᐊᕐᓕ. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅᑕ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐃᒃᓯᕙᐅᑖ. ᑕᕝᕙᓂᑦᑕᐅᖅ ᐃᓕᓴᖅᓯᔪᒪᕗᖓ ᑕᐃᔭᐅᖃᑕᐅᓵᖅᑑᒐᓗᐊᓂᒃ, ᑖᒃᑯᐊᒃ 

ᐃᒡᓗᓕᖕᒥᙶᖅᓯᒪᔫᒃ. ᐋᓐᔨᓖᑦ ᓴᖅᐱᓇᖅ ᐊᒻᒪ ᐋᓕᒃᓵᓐᑐ ᖃᓪᓗᑦᓯᐊᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᑲᔪᓯᕙᓪᓕᐊᓗᑕ ᑲᑎᒪᔾᔪᑎᑦᑎᓄᑦ. ᓈᓴᐅᑎᖓ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᑦ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 

 

ᐊᐱᖅᑯᑦ 41 – 7(2): ᐱᖓᓐᓂᕐᒥᐅᑦ ᐊᒡᒍᖅᓯᒪᔪᑦ ᒐᕙᒪᐃᑦ ᑲᓇᑕᒥ ᑲᑎᒪᓂᖏᑦ (ᐲᑕᓴᓐ) 

 

ᐲᑕᓴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᓪᓗᖓ ᑐᓴᕈᑎᖃᓕᕐᓂᕐᒪᑦ ᑖᓐᓇ ᐃᑲᔪᖅᑐᐃᓕᕐᓂᕐᒪᑦ ᑕᐅᕙᓂ 

ᐅᐊᓕᓂᕐᒥ ᐊᖅᑯᑎᐅᕙᑦᑐᓂ ᒍᕋᐃᔅ ᐸᐃᓗ ᑖᓐᓇ ᐃᓚᒋᖃᓯᐅᑎᓪᓗᒍ.  

 

ᐊᐱᖅᑯᑎᒐ ᓯᕗᓕᖅᑎᒧᑦ, ᐅᖃᕈᓐᓇᖅᐹ ᐊᓯᖏᓐᓂᒃ ᓄᓇᕗᑦ ᓯᕗᓪᓕᐅᔾᔭᐅᔪᓂᒃ ᐅᐊᓕᓂᕐᒥ 

ᓯᕗᓕᖅᑎᐅᔪᓄᑦᑕᐅᖅ ᐅᖃᐅᓯᕆᓚᐅᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᕗᒻᒧ ᓯᕗᓕᖅᑎ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ. (ᑐᓵᔨᑎᒎᓕᖅᑐᖅ) ᐊᓕᐊᓇᐃᑦ 

ᐅᖃᒃᑲᓐᓂᕈᓐᓇᕋᒪ ᐃᓚᐅᓂᕆᓚᐅᖅᑕᑎᓐᓂᒃ, ᐅᐊᓕᓂᕐᒥ ᑲᓇᑕᒥ ᐊᕕᑦᑐᖅᓯᒪᔪᑦ ᓯᕗᓕᖅᑏᑦ ᑲᑎᒪᑎᓪᓗᒋᑦ.  

 

ᐃᓚᐅᔪᓐᓇᑦᓯᐊᓚᐅᙱᓐᓇᒪ. ᑕᒫᓂ ᐱᔭᑦᓴᖃᕐᓂᕐᓄᑦ ᐃᓪᓗᓂ. ᑭᓯᐊᓂ ᐅᖃᐅᓯᕆᒍᓐᓇᓚᐅᖅᑕᕗᑦ ᐊᒻᒪ 

ᑐᓴᖅᑕᐅᓚᐅᖅᓱᓂ ᐅᑭᐅᖅᑕᖅᑐᒥ ᓴᐳᓐᓂᐊᕐᓂᖅ, ᓄᓇᖃᕐᓂᖅ.  

 

ᑖᒃᑯᐊ ᑲᑎᒪᔨᐅᖃᑎᓐᓄᑦ ᐅᖃᐅᓯᕆᓗᒋᑦ ᒐᕙᒪᑎᒍᑦ ᑮᓇᐅᔭᖅᑐᕈᑎᖃᕐᓂᖅ ᐅᑭᐅᖅᑕᖅᑐᒥ ᓴᐳᔾᔨᒐᓱᓐᓂᕐᒧᑦ 

ᐊᑯᓂᐅᓗᐊᖅᓯᒪᓕᕐᒪᑦ ᐃᕕᖅᑎᑕᐅᓯᒪᙱᓐᓂᖓ ᐊᒻᒪᓗ ᑮᓇᐅᔭᖅᑐᕈᑎᖃᙱᓗᐊᖅᓯᒪᓂᖏᑦ ᓄᓇᕗᒻᒥ. 

ᑮᓇᐅᔭᖅᑐᕈᑎᐅᔪᑦ ᐅᓇᓕᑦᓴᔭᒃᑯᑎᒍᑦ ᑲᓇᑕᒥ ᓴᓇᒋᐊᓕᓐᓄᑦ ᓴᐳᔾᔨᒍᑎᑦᓴᓄᑦ ᑐᕌᖅᑐᓄᑦ, 

ᐊᑕᐅᓯᐅᙱᑦᑐᓄᓪᓘᓐᓃᑦ ᐊᑐᖅᑕᐅᔪᓐᓇᖅᑐᓄᑦ. ᖁᕕᐊᒋᓪᓗᑎᒍᑦ ᑕᒪᒃᑯᐊ ᐊᑲᐅᓈᕋᓱᒍᒪᑦᓯᐊᖅᓱᑎᒍᑦ.  

 

ᐅᖃᐅᓯᐅᒐᓚᑦᓯᒪᓪᓗᑎᓪᓗ ᐅᐊᑦᓯᐊᕈ ᑕᒻᒪᕈᑕᐅᖃᑦᑕᖅᓯᒪᔪᑦ ᐱᓕᖅᑭᖃᑦᑕᖏᒃᑯᑎᑦ ᐅᓇᓕᑦᓴᔭᐃᑦ 

ᐅᖃᐅᓯᐅᓕᕌᖓᑕ  ᐅᑭᐅᖅᑕᖅᑐᒥ. ᓄᓇᓖᑦ ᐳᐃᒍᖅᑕᐅᓯᒪᖁᓇᒋᑦ ᐊᒻᒪ ᐊᔾᔨᒌᑎᑦᑎᔾᔫᒥᔪᒥᒃ ᐱᓇᓱᓪᓗᑎᒃ.  

 

ᑖᓐᓇ ᐊᖏᓂᖅᐹᖑᖃᑕᐅᓚᐅᖅᑐᖅ ᑲᑎᒪᔾᔪᑎᐅᔪᓂᒃ, ᐊᒻᒪ ᐅᑭᐅᖅᑕᖅᑐᒥ ᓯᒻᑉᓯᑦ ᐊᒻᒪ ᑎᒃᓯᑦ ᓯᕗᓕᖅᑎᐅᒻᒥᔫᒃ, 

ᐅᖃᐅᓯᖃᕈᓐᓇᓚᐅᖅᑐᒍᑦ ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᕐᒥ ᐊᐱᖅᑯᑎᒋᔭᕕᑦ ᐃᓚᒋᐊᕈᑎᖓ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᑦᓯᐊᕋᕕᑦ ᓯᕗᓕᖅᑏ. ᑲᑎᒪᓂᕐᒥᒃ ᐅᖃᐅᓯᐅᓚᐅᕐᒪᑦ 

ᓯᕗᓕᖅᑏᑦ ᐃᓚᖏᑦ ᐅᖃᖅᐸᓚᐅᕐᒪᑕ ᒐᕙᒪᖃᕐᕕᖏᑕ ᐊᓪᐴᑕᒃᑯᑦ ᐊᕕᒍᒪᓂᖏᑦ ᐱᓪᓗᒋᑦ. ᐊᐱᖅᑯᑎᒐ 

ᓯᕗᓕᖅᑎᒧᑦ, ᐅᖃᕈᓐᓇᖅᐹ ᖃᓄᕐᓕ ᐃᓱᒪᖃᕐᒪᖔᑕ ᓄᓇᕗᒻᒥᐅᑦ ᑕᒪᓐᓇ ᐱᓪᓗᒍ? ᐅᕝᕙᓗ 

ᐅᖃᕈᓐᓇᕐᓂᐊᙱᒃᑯᓂ ᓱᒻᒪᑦ ᐅᖃᕈᓐᓇᔾᔮᙱᓚᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᐅᖃᐅᓯᐅᕌᕐᔪᑦᑑᒐᓗᐊᖅ ᑐᓴᕈᑎᓂᑦ. 

ᐱᒻᒪᕆᐅᓂᖓᑕ ᐊᑕᐅᓯᐅᖃᑎᒌᒋᐊᖃᕐᓂᕗᑦ ᑲᓇᒥᐅᑕᐅᓪᓗᑕ, ᐅᖃᐅᓯᐅᒐᓛᓚᐅᖅᑐᖅ ᑕᒪᓐᓇ.  

 

ᒐᕙᒪᐅᔪᑎᒍᑦ ᐅᖃᖅᓯᒪᒻᒪᕆᙱᑦᑐᒍᑦ ᓱᓕ, ᖃᓄᖅ ᐃᓱᒪᖃᕈᑎᒋᓂᐊᕐᒪᖔᑦᑎᒍ ᑭᓱᑦ ᐊᕕᑦᑐᖅᓯᒪᓂᐅᔪᓂᒃ 

ᒐᕙᒪᖃᕐᓂᐅᑉ ᒥᒃᓵᓄᑦ ᑲᓇᑕᓗᒃᑖᒥ.  

 

ᐱᒻᒪᕆᙳᖅᐸᓪᓕᐊᓂᐊᖅᑰᖅᑐᖅ ᐃᓱᒪᒋᔭᕗᑦ ᐳᒐᓗᖓᐃᔭᖅᐸᓪᓕᐊᓕᕋᔭᕈᑦᑕ ᐅᖃᖅᑖᓄᑦ. ᐅᐃᑦᑎᐊᖅ 

ᐅᖃᖅᑲᐅᔭᖓᓄᑦ ᒪᓕᒐᓕᐅᖅᑎᐅᑉ, ᖃᓄᖅ ᐊᑦᑐᐃᓂᖃᕈᓐᓇᕐᓂᖓᓂᒃ ᓄᓇᕗᒻᒥᐅᓂᒃ, ᖃᓄᖅ ᐱᕙᓪᓕᐊᓂᖏᑦ 

ᐊᓪᐴᑕᒥ.  

 

ᑲᓇᑕᒥᐅᑎᒍᑦ ᓇᙱᓂᖅᓴᐅᓚᖓᒐᑦᑕ ᑲᑎᙵᓗᑕ ᐊᒃᓱᕈᕐᓇᖅᑐᒃᑰᕋᑦᑕ ᐱᒻᒪᕆᐊᓗᒻᒦᔅᓱᑕᓗ ᒫᓐᓇᐅᔪᖅ. ᑕᒪᒃᑯᐊ 

ᐊᑭᑦᑐᕆᐊᕈᑏᑦ ᐱᖁᑎᓄᑦ ᑲᓇᑕᐅᑉ ᓯᓚᑖᓄᑦ, ᐱᓇᓱᐊᖅᑕᐅᓇᓂᓗ ᓂᒋᑦᑎᓐᓃᑦᑐᓄᑦ ᒥᐊᓕᒐᐃᑦ ᓄᓇᖏᓐᓄᑦ 

ᖃᓄᐃᖃᑎᒌᓐᓂᕗᑦ. 

 

ᓇᐃᓈᕐᓗᒍᖃᐃ ᐃᓱᒪᖏᔭᒃᑯᓪᓕ ᑲᑎᙵᒍᑦᑕ ᓴᙱᓂᖅᓴᐅᓚᖓᒐᑦᑕ. ᐊᒃᓱᑦ, ᐊᑲᐅᓈᖏᒻᒪᓐ ᒫᓐᓇ 

ᐅᖃᐅᓯᖃᖅᑐᖃᖅᐸᓪᓕᐊᑎᓪᓗᒍ ᐊᕕᑦᓱᒪᓂᕐᒥᑦ. ᐊᕕᑦᓯᒪᖁᔨᒐᔭᕐᓂᕐᒥᒃ ᑲᓇᑕᒥ, ᐅᐱᓐᓇᒻᒪᕆᑦᑑᑎᓪᓗᒍ 

ᓄᓇᕐᔪᐊᕗᑦ.  

 

ᐅᕐᓂᖅᓯᐅᑐᐃᓐᓇᖅᐳᖓ ᒐᕙᒪᓪᓚᕆᐅᒍᓂ ᐊᑕᐅᓯᕐᒥᒃ ᐊᑕᐅᓯᐅᓗᓂ ᓴᙱᓂᖅᓴᐅᓚᖓᒻᒪ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᓯᕗᓕᖅᑎᐅᑉ ᑭᐅᒻᒪᒍ, ᐅᖃᕐᒪᒍ ᑕᖅᑲᐅᖓ.  

 

ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐅᖃᖅᑲᐅᒐᒪ ᐱᒻᒪᕆᐅᓂᖓᓂᒃ ᕿᑎᕐᒥᐅᓪᓗ ᐊᑦᑐᐊᖃᑎᒌᓐᓂᖏᑦ 

ᐊᒥᓱᑦ ᐱᔾᔪᑕᐅᒻᒪᑕ. ᑕᐃᒪᐃᒪᑦ ᐅᖃᖅᑏ, ᑕᒪᒃᑯᐊ ᓂᕈᐊᖅᑎᑕᐅᑎᓪᓗᒋᑦ ᐊᓪᐴᑕ ᐊᕕᖑᒪᒐᔭᕈᓂ ᑲᓇᑕᒥ, 

ᐸᕐᓇᐸᓪᓕᐊᒋᐊᖃᕈᒫᖅᑐᒍᑦ ᓇᓪᓕᐅᒃᑯᒫᕈᑎᒃᓴᓂᑦ.  

 

ᓯᕗᓕᖅᑎ ᐅᖃᕈᓐᓇᖅᐹ, ᓯᕗᓕᖅᑏᑦ ᑕᒪᑦᓱᒪᖓᑦ ᑕᐃᒪᐃᒃᑲᔭᕈᓂ ᐅᖃᐅᓯᖃᖅᓯᒪᒻᒪᖔᑕ ᐊᒻᒪ 

ᐸᕐᓇᐸᓪᓕᐊᒍᑎᒃᓴᒥᓪᓘᓐᓃ ᐅᖃᐅᓯᖃᖅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᕗᒻᒥ ᓯᕗᓕᖅᑎ, ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒫᓐᓇᔪᔪᖅ ᐅᖃᐅᓯᖃᕈᓐᓇᖏᑦᑐᖓ ᑭᑐᒥᒃ 

ᐃᒻᒪᖄ ᐅᖃᐅᓯᐅᓐᓂᕈᑎᒃ ᐅᖃᐅᓯᐅᓐᓂᖏᒃᑯᑎᓪᓘᓐᓃᑦ ᓯᕗᓕᖅᑎᐅᔪᑎᒍ. ᒐᕙᒪᐅᔪᑎᒍᑦ 

ᐅᐸᓗᖓᐃᖅᓯᒪᐃᓐᓇᕆᐊᖃᕋᑦᑕ ᐊᔾᔨᒌᙱᑦᑐᓄᑦ ᖃᓄᐃᓕᖓᕈᑎᐅᓯᒍᓐᓇᖅᑐᓄᑦ ᓴᖅᑭᕈᑎᒃ. 

 

ᐅᓇᖃᐃ ᐅᖃᐅᓯᕆᓂᖅᓴᕆᒐᔭᕈᒃᑯ ᐳᐃᒍᖅᑲᐅᒐᒪ ᐅᖃᐅᓯᕆᖅᑲᐅᔭᓐᓂᑦ, ᐊᓪᐴᑕ ᐱᒃᑯᓇᕐᓂᖅᐹᖑᖃᑕᐅᒻᒪᑦ 

ᑲᓇᑕᒥ. ᓄᓇᕗᒻᒥ ᑕᑯᒐᔭᕈᑦᓯᐅᒃ ᐋᓐᓂᐊᖅᑐᓕᕆᓂᖅ ᐱᔨᑦᓯᕈᑎᐅᕙᑦᑐᑦ ᕿᑎᕐᒥᐅᓄᑦ, ᑮᓇᐅᔭᓕᐅᕈᑎᓄᓪᓗ 

ᐊᑦᑐᐊᓂᖏᑦ ᓇᒻᒥᓂᖁᑎᖃᖅᑐᓄᑦ, ᐃᓕᓐᓂᐊᖅᑐᓕᕆᓂᕐᒧᓪᓗ ᐊᑐᐃᓐᓇᐅᕙᑦᑐᑦ. ᐊᓪᐴᑕᒥ ᕿᑎᕐᒥᐅᑦ 

ᐊᑐᐃᓐᓇᖃᕐᕕᒋᕙᑦᑕᖏᑦ. ᐋᓐᓂᐊᖅᑐᓕᕆᓂᕐᒧᓪᓗ ᐊᓪᐴᑕᒥ ᐊᑐᐃᓐᓇᐅᕙᒃᓱᑎᒃ ᓄᓇᕘᓗᒃᑖᒧᑦ, 

ᑕᐅᓄᙵᖅᐸᑦᑐᓄᑦ.  

 

ᐊᒻᒪᓗ ᑲᔾᔮᕐᓇᖅᑐᒻᒪᕆᐅᓪᓗᓂ ᓄᓇᖓ, ᐃᒫᒃ ᖁᕕᐊᓱᒍᑎᒋᔪᒪᑐᐃᓐᓇᖅᓱᒍ ᑕᐅᕙᓐᓇ ᓄᓇᖓᑦ. ᐊᒻᒪᓗ 

ᐊᑦᒪᓐᑕᓐ ᐅᐃᓗᔅᑯᓪᓗ ᐱᒃᑯᒋᔭᐅᒻᒥᒻᒪᑕ ᑕᕝᕙᓂ ᐃᓪᓗᒥ.  

 

ᐅᖃᓪᓚᕆᒃᑲᔭᕈᒪᓕ ᐅᐸᓗᖓᐃᖅᓯᒪᒋᐊᖃᖅᑐᒍᑦ ᖃᓄᖅ ᓇᓪᓕᐅᒃᑯᒫᕈᑎᒃᓴᓄᑦ ᐊᓪᐴᑕᓗ ᐊᑑᑎᖃᓪᓚᕆᒻᒪᑕ 

ᓄᓇᕗᒻᒥᐅᓄᑦ, ᖁᕕᐊᒋᓪᓚᕆᑦᑕᕗᓪᓗ ᑕᒪᓐᓇ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅᑕ ᐊᑕᒍᑦᑖᓗᒃ. 

 

ᐊᐱᖅᑯᑦ 42 – 7(2): ᒐᕙᒪᑐᖃᒃᑯᓐᓂ ᐱᔪᓐᓇᐅᑎᑖᕆᔭᒃᓴᓄᑦ (ᐊᑐᒍᑦᑖᓗᒃ) 

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐱᔾᔪᑎᖃᖅᑐᖅ ᑖᒃᑯᓂᖓ ᓯᐊᒻᒪᒃᑎᕆᓂᕐᒧᑦ ᐃᖅᑲᓇᐃᔮᒃᑲᓂ.  

 

ᒥᓂᔅᑕᖃᐃ ᖃᐅᔨᒪᖕᒪᑦ ᐃᒡᓗᓕᒃ ᑖᓐᓇ ᓯᐊᒻᒪᖅᑎᕆᕝᕕᐅᓯᒪᖕᒪᑦ ᓄᓇᓕᒃ. ᑐᓴᒐᒃᓴᐃᑦ ᒐᕙᒪᒃᑯᓐᓂᑦ 

ᓴᖅᑭᑦᑕᐅᔪᖅ ᒫᓐᓇᐅᔪᖅ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐃᖅᑲᓇᐃᔭᕐᒪᑕᒎᖅ ᕿᒥᕐᕈᓇᖕᓂᐊᕐᓗᑎᒃ 

ᓯᐊᒻᒪᒃᑎᕆᓂᕐᒧᑦ ᐊᑐᐊᒐᕐᒥᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ ᐃᓚᐅᒻᒪᖔᑕ ᑖᒃᑯᓂᖓ 

ᕿᒥᕐᕈᓇᒃᑎᓪᓗᒍ, ᓇᓗᓴᐃᖅᓯᔪᓐᓇᖅᐸᓘ ᖃᓄᐃᑦᑐᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᑕ ᓇᓖᕌᕈᑎᒃᓴᓂᒃ? ᖁᔭᓐᓇᒦᒃ, 

ᐅᖃᖅᑏ.   

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ.  

 

ᒐᕙᒪᒃᑯᑦ ᐱᕕᒃᓴᐅᔪᓂᑦ ᑖᒃᑯᓂᐊ ᓯᐊᒻᒪᑦᑎᕆᓂᕐᒧᑦ ᐊᑐᑦᑎᐊᕈᒪᔪᖅ ᓴᓇᖁᓪᓗᒋᑦ. ᓄᓇᕗᒻᒥ 

ᐃᖅᑲᓇᐃᔭᖅᑎᑖᑦᑎᐊᖁᓪᓗᒋᑦ.  

 

ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐃᖅᑲᓇᐃᔭᖃᑎᒌᓚᐅᕐᒪᑎᒃ 

ᓴᓇᓂᐊᕐᒪᑕ 15-ᓄᑦ ᐊᑐᓕᖁᔭᓕᐊᓄᑦ ᑭᐅᖁᓪᓗᒋᑦ ᓯᐊᒻᒪᑦᑎᕆᓂᕐᒧᑦ ᕿᒥᕐᕈᓇᒃᑎᓪᓗᒋᑦ.  

 

ᐱᒻᒪᕆᐅᔪᖅ ᐃᓕᓴᕆᔭᕆᐊᖃᕋᑦᑎᒍᑦ ᐱᓕᕆᐊᒃᓴᕗᑦ ᑎᓕᔭᐅᓯᒪᔾᔪᑎᕗᑦ. ᑖᓐᓇ ᐱᑐᖃᐅᒐᓗᐊᖅᑎᓪᓗᒍ 

ᒪᒥᐊᑉᐳᖓ.  

 

15-ᖑᔪᑦ ᐊᑐᓕᖁᔭᓕᐅᖅᓯᒻᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᑦᑎᐊᖁᓪᓗᒋᑦ ᐋᖅᑭᔅᓱᖅᑕᐅᓯᒪᓂᖓ 

ᓯᕗᓪᓕᐅᔾᔭᐅᓯᒪᔪᑦ ᑕᒪᒃᑯᐊ ᓄᓇᓖᑦ ᒐᕙᒪᒃᑯᓐᓂᑦ ᐃᓚᐅᑦᑎᐊᖁᓪᓗᒋᑦ. ᐱᕕᒃᓴᐃᓪᓗ ᓄᓇᓐᓂ ᐊᖏᓪᓕᒋᐊᕐᓗᒋᑦ 

ᓯᐊᒻᒪᖅᑎᖅᑕᐅᔪᐃᓐᓇᐅᖏᒃᑲᓗᐊᕐᓗᑎᒃ ᐊᓪᓚᒡᕕᓕᒫᑦ. ᑭᓯᐊᓂ ᓄᓇᕗᒻᒥ ᐊᖏᕐᕋᖓᓂ ᓄᓇᓕᖓᓂ 

ᐃᖅᑲᓇᐃᔭᕈᓐᓇᖁᓪᓗᒍ. ᓲᕐᓗ ᐃᖅᑲᓇᐃᔭᒐᒃᓴᐃᑦ ᓴᖅᑭᖅᑕᐅᖃᑦᑕᖅᐸᑕᖃᐃ. ᑭᐅᖓᓗᐊᖅᐸᕋᐃ. ᐅᖃᖅᑏ, 

ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊᓂ ᐊᐱᖅᑯᑎᒋᔭᕕᑦ ᐃᓚᒋᐊᕈᑎᖓ, ᒥᔅᑕ ᐊᑕᒍᑦᑖᓗᒃ. 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ 

ᐊᐱᖅᑯᑎᖃᓚᐅᕋᒪ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔮᑦ ᐱᓪᓗᒋᑦ ᐱᓕᕆᕕᖕᒥ ᓅᑕᐅᓂᐊᖅᑐᑦ 

ᐃᒡᓗᓕᖕᒥᑦ.  

 

ᓱᖅᑯᐃᖅᓯᓯᒪᒐᒪ ᒐᕙᒪᒃᑯᑦ ᐱᖅᑯᓯᖓᑦ ᐃᒪᓐᓇᐃᖃᑦᑕᓚᐅᕐᒪᑦ, ᓅᑦᑎᔭᕌᖓᒥᑦ ᐃᖅᑲᓇᐃᔮᒐᒃᓴᒥ 

ᓯᐊᒻᒪᖅᑎᕐᕕᐅᓯᒪᔪᓂᑦ ᓄᑖᓂᒃ ᐃᓕᓯᖔᖃᑦᑕᕐᒪᑕ ᐃᖅᑲᓇᐃᔮᒃᓴᓂ ᔭᒐᐃᑕᖓᓐᓂᑦ ᐃᓇᖏᕐᓂᐊᕐᒪᑕ. 

 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓇᓗᓇᐃᖅᓯᔪᓐᓇᖅᐹ ᓄᑖᑦ ᒐᕙᒪᒃᑯᑦ ᐊᑐᐊᒐᖏᑦ ᖃᓄᐃᓕᖓᓕᕐᒪᖔᑦ 

ᑕᐃᒪᐃᑦᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᖕᒪᑦ ᑲᑎᒪᔨ. ᖁᔭᓐᓇᒦᒃᑕᐅᖅ, ᐅᖃᖅᑏ. ᒪᒥᐊᓇᖅ, 

ᐅᖃᓕᒫᕋᒪ ᑭᐅᒡᒍᓯᕆᓂᐊᖅᑕᕋ. ᒫᓐᓇ ᓵᓐᓃᖏᒻᒪᑦ ᑭᐅᒡᒍᓯᔅᓴᕋ ᐅᑎᕐᕕᒋᓂᐊᖅᐸᕋ ᑖᓐᓇ ᑲᑎᒪᔨᐅᖃᑕᐅᔪᖅ. 

ᖁᔭᓐᓇᒦᒃ. ᒪᒥᐊᓇᖅ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᐊᑐᐊᒐᖃᙱᓐᓇᑦᑕ ᓲᓕ ᒫᓐᓇ. ᑭᖑᕝᕕᖅᑕᐅᓂᐊᖅᑐᖅ ᓱᓕ 

ᐃᓱᒪᒃᓴᖅᓯᐅᕈᑎᒋᔭᐅᔪᖅ. ᐊᑐᐊᒐᖃᙱᓐᓇᑕ ᑖᔅᓱᒥᖓ. ᑭᐊᒐᓗᐊᖅᐸᒋᖅᑲᐃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᖓ ᑲᒪᖕᒪᑦ ᐱᓕᕆᕕᖓ 

ᑲᒪᖕᒪᑕ ᐊᐅᓚᑦᑎᓂᕐᒧᑦ ᒐᕙᒪᒃᑯᓐᓄᓕᒫᖅ ᑐᕌᖓᔪᓂᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ. ᐊᑐᐊᒐᖅ 

ᐅᖃᖅᓯᒪᖕᒪᑦ ᒐᕙᒪᒃᑯᒡᒎᖅ ᐃᒪᓐᓇ: “ᐊᖏᖅᓯᒪᔪᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᓯᐊᒻᒪᑦᑎᕆᓂᕐᒧᓪᓗ 

ᐃᖅᑲᓇᐃᔮᒃᓴᓂᒃ.” 

 

ᒥᓂᔅᑕ ᐅᖃᕈᓐᓇᖅᐹ ᖃᔅᓯᑦ ᓄᓇᕗᒻᒥ ᐃᓐᓄᒃᑕᐅᓯᒪᓕᕐᒪᖔᑕ ᐃᖅᑲᓇᐃᔮᒃᓴᐃᑦ ᐊᑐᐊᒐᐃᑦ ᒪᓕᒡᓗᒋᑦ, 

ᐅᓂᒃᑳᕈᓐᓇᖅᐹ ᖃᔅᓰᓪᓗ ᐃᒡᓗᓕᖕᒥᐅᓂᑦ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔮᒃᓴᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᖕᒪᓐ.  

 

ᒫᓐᓇ ᐱᓯᒪᙱᓐᓇᒃᑭᑦ ᐊᒡᒍᖅᑐᖅᓯᒪᓂᖏᑦ ᓄᓇᓖᑦ. ᑭᓯᐊᓂᓕ ᖃᐅᔨᒪᔪᖓ ᐃᓐᓄᒃᓯᒪᙱᑦᑐᑦ ᐅᓄᖅᑑᒻᒪᑕ 

ᐃᖅᑲᓇᐃᔮᒃᓴᐃᑦ. 60% ᑖᒃᑯᐊ ᓄᓇᕗᑦ ᓯᓚᑖᓃᑦᑐᑦ, 13 ᑖᒃᑯᐊ ᓴᖅᑭᑕᐅᓯᒪᔪᑦ. ᑲᑎᒪᔨ ᐅᖃᐅᑎᔪᒪᔭᕋ ᑖᒃᑯᐊ 

ᐊᐱᖅᑯᑎᒋᔭᖏᑦ ᑎᒍᑐᐃᓐᓇᓚᐅᑲᓪᓗᒋᑦ ᑭᐅᔪᒫᕋᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐊᑎᖁᑎᒃᑲ ᒪᓕᓪᓗᒋᑦ. ᐅᖃᐅᓯᒃᑯᑦ ᐊᐱᖅᑯᑎᓃᒃᑲᑦᑕ. ᖁᓪᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᖁᓕᒃᑖᓇ. 

 

ᐊᐱᖅᑯᑦ 43 – 7(2): ᖁᓪᓗᖅᑑᕐᒥ ᐃᓚᕗᑦ ᑐᑦᑕᕐᕕᖓᓄᑦ (ᖁᓕᒃᑖᓇ)  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᒪᓕᒐᓕᕆᔨᒃᑯᑦ ᐱᔾᔪᑎᖃᖅᑐᖅ 

ᖁᓪᓗᖅᑐᒥ ᐱᓕᕆᕕᖓᓐᓂ. 

ᖁᓪᓗᖅᑑᕐᒥ ᐃᓚᕗᑦ ᑖᓐᓇ ᐊᓄᓪᓚᒃᓰᕕᒃ ᑖᒃᑯᐊ ᑲᒪᖁᔭᐅᒻᒪᑕ ᐊᒻᒪ ᐅᑕᖅᑭᕕᐅᖃᑦᑕᖅᖢᓂ 2005-ᒥᓂᑦ 

ᑎᒍᔭᐅᒪᔪᓄᑦ. ᑖᒃᑯᐊ 15-ᓄᑦ ᐊᖑᑎᓄᑦ ᐃᓂᖃᖅᑎᑕᐅᔪᓐᓇᖅᑐᖅ ᑎᒍᔭᐅᒪᔪᓄᑦ. 

ᒪᓕᒐᓕᐅᖅᑎᙳᓚᐅᖅᑎᓐᓇᖓ ᑕᐃᑲᓂ ᐊᐅᔭᓕᕆᔨᐅᓚᐅᕋᒪ ᓄᑖᕈᕆᐊᖅᑕᐅᑎᓪᓗᒍ ᑕᐃᓐᓇ ᐃᓚᕗᑦ 

ᑎᒍᔭᐅᒪᕕᒃ. 

 

ᐅᖃᖅᑏ, ᑐᑭᓯᔪᖓ ᐃᓕᓴᖅᓯᔪᖓ ᖁᓪᓗᖅᑑᖅ ᐃᓚᕗᑦ ᑎᒍᔭᐅᒪᕕᖁᑎᖓ, ᑖᒃᑯᐊ ᑐᒡᓕᐊᓂ 

ᓂᑖᕈᕆᐊᖅᑕᐅᓕᕐᒪ ᐊᒻᒪᓗᒃᑕᐅᖅ ᐃᓗᐊᓂ ᐃᓐᓄᒃᑕᐅᓯᒪᖏᒻᒪᑦ ᓱᓕ ᑲᒪᖏᔭᐅᔪᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᑎᖅᑎᓪᓗᒋᑦ ᐊᓄᓪᓚᒃᓰᕕᖕᒦᑦᑐᑦ ᖃᓄᖅ ᐃᑲᔪᖅᑐᖅᑕᐅᓂᐊᕐᒪᖔᑕ ᐃᓚᕗᑦ 

ᐃᑲᔪᖅᑐᐃᔾᔪᑎᒋᖃᑦᑕᓚᐅᖅᑕᖏᓐᓄᑦ ᓯᕗᓂᒃᓴᑦᑎᓐᓂ ᐱᔨᔅᓯᖅᑕᐅᓂᐊᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐃ ᑲᑎᒪᔨ ᓴᖅᑭᑦᑎᔅᓯᒻᒪᑦ ᑖᔅᓱᒥᖓ.  

 

ᑖᒃᑯᐊ ᑭᖑᕙᕆᐊᑲᑕᖃᑦᑕᖅᓯᒪᒻᒪᓐ ᒪᓕᒐᓕᐅᖅᑎ ᐅᖃᖅᑐᖅ ᐃᖅᑲᓇᐃᔭᓚᐅᖅᑕᖓ ᖁᔭᓐᓇᒦᑦᑎᐊᖅᐸᕋ.  

 

ᐅᖃᖅᑏ, ᑲᑎᒪᔨᒧᑦ ᐅᖃᕈᒪᔪᖓ ᓯᕗᓪᓕᖅ ᐱᓕᕆᔭᐅᓂᖓ ᓄᑖᕈᕆᐊᖅᑕᐅᓂᖓ ᐱᔭᕇᕐᒪᑦ, 

ᐊᑦᑕᓇᕐᔭᐃᖅᓯᒪᓂᖏᑦ ᐃᑯᐊᓪᓚᑦᑕᐃᓕᒪᑎᑦᑎᔾᔪᑏᑦ. ᑖᒃᑯᐊ ᖃᖓ ᐃᖅᑲᓇᐃᖅᑕᐅᓂᐊᕐᒪᖔᑕ ᐱᓯᒪᙱᑦᑐᖓ, 

ᖃᖓ ᐱᔭᕇᖅᑕᐅᓂᐊᕐᒪᖔᑦ. ᑭᓯᐊᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᑖᒃᑯᓂᖓ ᐃᖅᑲᓇᐃᔭᖃᑎᖃᖅᑐᑦ 

ᐃᖏᕐᕋᔾᔪᑎᓕᕆᔨᒃᑯᑦ ᐊᐅᓚᔪᓐᓇᐅᓯᓕᕆᔨᒃᑯᑦ ᐱᓕᕆᕕᒋᔭᖏᓐᓄᑦ ᐱᔭᐅᔪᓐᓇᖅᓯᑐᐊᖅᐸᑦ ᐱᓕᕆᔭᐅᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ.  

 

ᐅᖃᖅᑏ, ᒫᔅᓯ 17, 2026-ᖑᑎᓪᓗᒍ ᒥᓂᔅᑕ ᓴᖅᑭᑦᑎᓚᐅᕐᒪᑦ 2024-2025 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓂᑦ 

ᑎᒍᔭᐅᒪᔪᑦ ᑎᒍᔭᐅᒪᔪᓕᕆᕕᖕᒧᑦ ᐱᓕᕆᕕᖓᓐᓂ. ᑖᒃᑯᐊ ᐃᓚᒌᑦ ᐃᓚᕗᑦ ᐱᓕᕆᕕᖓ ᑎᒍᔭᐅᒪᔪᓄᑦ 12-ᓄᑦ 

ᐃᖅᑲᓇᐃᔮᒃᓴᓄᑦ ᐊᖏᖅᑕᐅᓚᖅᑐᑦ, 7-ᓄ ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᑦ ᒫᔅᓯ 2025-ᒥ. 

 

ᖃᔅᓯᐅᓕᕐᒪᖔᑕ ᐃᓐᓄᒃᑕᐅᓯᒪᔪᑦ ᐊᒻᒪ ᖃᔅᓯᐅᕙᑦ ᐃᓐᓄᒃᑕᐅᓯᒪᖏᑦᑐᑦ ᖁᓪᓗᖅᑑᕐᒥᑦ ᑕᐃᑲᓂ ᑎᒍᔭᐅᒪᔪᓄᑦ 

ᐱᔨᔅᓯᖅᕕᖕᒥ?. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑎᒋᖅᑲᐅᔭᖓᓄᑦ ᑭᐅᓗᒍ ᑕᐃᒃᑯᐊ 

ᐅᑎᖅᑎᑕᐅᑎᓪᓗᒋᑦ ᑎᒍᔭᐅᒪᔪᕕᓃᑦ ᐃᑲᔪᑐᐃᕕᖕᒧᑦ ᐃᓚᕗᑦ ᐱᓕᕆᕕᖓᓐᓄᑦ ᑕᐃᑯᖓ 

ᐃᖅᑲᓇᐃᔭᖅᑕᐅᕙᓪᓕᐊᔪᑦ ᓱᓕ.  

 

ᐱᔾᔪᑎᒋᓪᓗᒋᑦ 12-ᖑᔪᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ, 10-ᖑᔪᑦ ᐃᓐᓄᒃᓯᒪᔪᑦ, 9, 10-ᓂᑦ ᑖᒃᑯᓂᖓ 

ᐃᖅᑲᓇᐃᔭᖅᑎᐅᔪᓄᑦ 9-ᖑᓪᓗᑎ ᐃᓄᐃᑦ ᐃᖅᑲᓇᐃᔭᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᕐᒥᓗ ᐊᐱᖅᑯᑏᑦ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ.  

 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᔅᓯ 2026-ᖑᑎᓪᓗᒍ ᒪᓕᒐᓕᐅᕐᕕᒃ ᐊᖏᖅᓯᓚᐅᖅᓯᒪᖕᒪᑕ $6.23-ᒥᓕᐊᓐ ᑮᓇᐅᔭᓂᑦ ᐊᑭᑐᔪᖅᑐᕈᑎᒃᓴᓂᑦ 

ᑐᒡᓕᐊᓂᑦ ᓄᑖᕈᕆᐊᖅᑕᐅᔾᔪᑎᒃᓴᖏᑦ ᖁᓪᓗᖅᑑᖅ ᐃᓚᕗᑦ ᐃᒡᓗᖁᑎᐊᑕ.  

 

ᑕᐃᔅᓱᒪᓂ ᐱᓕᕆᕕᒃ ᓇᓗᓇᐃᖅᓯᔾᔪᑎᖏᑦ ᐱᓕᕆᐊᒃᓴᓄᑦ ᐅᖃᓚᐅᖅᓯᒪᖕᒪᑕ ᖃᐅᔨᒪᑎᑕᖅ 

ᑎᑎᕋᐅᔭᖅᓯᒪᓂᖓᓄᑦ ᑲᒪᓂᐊᕐᒪᑦ, ᑐᒡᓕᐊᓂᑦ ᓄᑖᕈᕆᐊᕈᑎᐅᓂᐊᖅᑐᖅ ᐃᖅᑲᓇᐃᔭᖅᑕᐅᓂᐊᖅᑐᖅ ᑖᓐᓇ 

ᓇᓗᓇᐃᑦᑎᐊᖁᓪᓗᒍ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᑖᔅᓱᒧᖓ ᐱᒻᒪᕆᐊᔪᒧᑦ ᐃᖅᑲᓇᐃᔭᖅᑕᐅᓚᐅᖅᑐᒧᑦ ᖃᓄᐃᓕᖓᓕᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᑦᑎᐊᖅᐸᕋ ᐊᐱᕆᒐᕕᑦ ᑖᒃᑯᓂᖓ. 

ᐊᐃᑉᐸᖓᓄᑦ ᐅᑎᕈᓐᓇᓚᐅᖏᓐᓇᒪ ᐃᓗᓕᑯᓘᔭᖏᓐᓄᑦ.  

 

ᐃᓱᒫᓘᑎᑕᖃᕐᒪᑕ ᓇᓃᒻᒪᖔᑕ ᐊᔾᔨᓕᐅᕈᑏᑦ ᐊᒻᒪ ᖃᑦᑎᕆᔾᔪᑎᓄᑦ ᑯᕕᔪᑦ. ᐃᖅᑲᐃᑦᑎᐊᓗᐊᖏᓐᓇᒪ 

ᐃᓗᓕᑯᓘᔭᖏᓐᓂᑦ ᒪᓕᒐᓕᐅᕐᕕᐅᑉ ᓯᓚᑖᓂ ᑭᐅᑦᑎᐊᕈᓐᓇᓛᖅᑕᕋ ᐊᒻᒪ ᑲᑎᒪᔨᒧᑦ ᐅᓂᒃᑳᕈᓐᓇᕐᓂᐊᖅᑐᖓ 

ᐊᓯᔾᔨᖅᑕᐅᕙᓪᓕᐊᔪᓂᒃ, ᑐᒡᓕᐊᓂ ᓄᑖᕈᕆᐊᖅᑕᐅᓂᐊᖅᑐᑦ ᐱᓪᓗᒋᑦ ᑮᓇᐅᔭᖅᑐᕈᑎᒃᓴᖏᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᒪᐃᒃ. 

 

ᐊᐱᖅᑯᑦ 44 – 7(2): ᓄᓇᓕᑦᑎᓐᓂ ᐱᖁᑎᕐᔪᐋᖏᓄᑦ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᖅᑐᖓ ᓄᓇᓕᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕᖓᓐᓄᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᓴᖅᑭᑦᑎᕋᑖᓚᐅᕋᒪ ᐸᓐᓂᖅᑑᕐᒥ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐃᔾᔪᑏᑦ 

ᓯᕗᓪᓕᐅᔾᔭᐅᓯᒪᔪᑦ ᐊᔾᔨᖏᓐᓂᑦ. ᑎᑎᕋᖅᓯᓯᒪᔪᑦ ᑖᒃᑯᐊ ᓇᓗᓇᐃᖅᓯᓯᒪᔪᑦ ᐱᒻᒪᕆᐅᑎᓂᒃ 

ᓄᑖᕈᕆᐊᕈᑕᐅᓂᐊᖅᑐᑦ ᑭᙳᕝᕕᕐᓗᑎᒃ ᑐᕕᐅᓪ ᑰᒃ ᐃᑳᕐᕕᖓ. 

 

(ᑐᓵᔨᑎᒎᕈᓐᓃᖅᑐᖅ) ᒐᕙᒪᒃᑯᑦ ᐸᕐᓇᓯᒪᔭᖓᓐᓂ ᐊᑭᑐᔫᑎᓂ 2026-2027, ᑕᕝᕙᓂ ᓴᖅᑮᓛᕐᒪᖔᑕ 

ᐅᑭᐊᔅᓵᖑᓛᖅᑐᖅ ᒪᓕᒐᓕᐅᖅᑏᑦ ᑲᑎᒪᓕᕐᒥᑉᐸᑕ. ᐸᕐᓇᓯᒪᓂᕐᒥᑦ ᐊᑭᑐᔫᑎᓄᑦ, ᑖᓐᓇ ᐃᓚᓕᐅᑎᓯᒪᓛᕐᒪᖔᖅ 

ᐊᐱᖅᑯᑎᒋᔭᕋ ᑖᓐᓇ ᐃᑳᕈᑎ.  

 

ᑖᓐᓇ ᐃᑳᕈᑎ ᓱᕋᒻᒪᓐ ᑐᐊᕕᕐᓇᑐᒃᑯᑦ ᑎᑭᓵᖑᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᓐᓄᑦ ᐃᑳᕈᑎᐅᑲᐃᓐᓇᕐᓂᐊᖅᑐᖅ 

ᑖᕙᖓᑦ ᐃᖏᓕᓐᒥᑦ, ᐊᑐᑲᐃᓐᓇᑐᐃᓐᓇᕐᓂᐊᖅᑐᒥᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ 

ᒪᐃᖑᑎᓪᓗᒍ ᐊᑭᑐᔪᖅᑐᕈᑎᒃᓴᓄᑦ ᑐᓂᔭᐅᓂᐊᕐᒪᖔᖅ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᓄᑦ ᐃᓕᔭᐅᓂᐊᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᓂᖓ ᓄᓇᓕᓐᓄᑦ 

ᐱᔨᔅᓯᖅᑎᒃᑯᓐᓃᖔᓗᖓ ᐅᖃᐅᓯᖃᕈᑦᑕ ᕿᒥᕐᕈᓇᖑᓐᓇᖅᑕᕗᑦ ᓯᕗᓪᓕᐅᔾᔭᐅᓯᒪᔪᑦ ᓄᓇᕗᓕᒫᕐᒥ. ᑖᒃᑯᐊ ᓇᓕᐊᒃ 

ᐃᓪᓗᖃᖅᑕᐅᔭᕆᐊᖃᕐᒪᖔᑕ ᓇᓕᐊᒃ ᐱᒻᒪᕆᐅᓂᖅᓴᐅᒻᒪᖔᑦ ᑐᐊᕕᕐᓇᖅᓂᖅᓴᐅᒻᒪᖔᑦ. ᑭᓱᓕ 

ᓯᕗᓪᓕᐅᓂᐊᕐᒪᖔᑦ ᑐᒡᓕᐅᓂᐊᕐᒪᖔᑕᓗ ᑭᙴᒪᔭᖑᔪᑦ ᒪᓕᒡᓗᒋᑦ ᑐᐊᕕᕐᓇᕐᓂᖏᑦ. ᑭᓱᓂᒃ ᐊᒡᒋᖅᑐᖃᕐᒪᖔᑦ, 

ᓇᖏᓂᓪᓗ ᓄᓇᓕᖕᓂ ᐱᔨᔅᓯᕈᑎᐅᖃᑦᑕᖅᑐᓄᑦ. ᑕᐃᒃᑯᓄᖓ ᐱᓕᕆᔾᔪᑎᐅᔪᓄᑦ ᐊᑐᕐᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎᕕᑦ ᐊᐱᖅᑯᑎᖓ, ᒥᔅᑕ ᒪᐃᒃ. 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ.  

 

ᑕᐃᒪᐃᓛᒃ ᒥᓂᔅᑕ ᖃᐅᔨᒪᒻᒪᑦ ᑖᓐᓇ ᐃᑳᕈᑕᐅᔪᖅ ᐸᓐᓂᖅᑑᒥ ᐋᖅᑭᑦᑕᐅᓚᐅᖅᓯᒪᔪᖅ 2008-ᖑᑎᓪᓗᒍ 

ᐊᑐᑲᐃᓐᓇᑐᐃᓐᓇᕐᓂᐊᖅᑐᓂ. (ᑐᓵᔨᑎᒎᓕᖅᑐᖅ) ᐊᒻᒪ ᐊᕐᕌᒍᖅᑲᐃ 18-ᖑᓕᖅᑐᑦ (ᑐᓵᔨᑎᒎᕈᓐᓃᖅᑐᖅ) 

ᐃᑳᕈᑎᑐᖃᖅ ᓱᕋᑦᑎᐊᓚᐅᖅᓯᒪᒻᒪᑦ.  

 

ᑕᒪᓐᓇ ᐸᓐᓂᖅᑑᑉ ᑰᖓ ᓴᙱᔪᐊᓗᒻᒥᑦ ᐃᓛᓐᓂᒃᑯᑦ ᑰᖃᓲᖑᒻᒪᑦ. ᑕᐃᓐᓇ ᐃᑳᕈᑎᑐᖃᖅ ᑕᐃᒪᐃᑦᑐᒧᑦ ᑰᖓ 

ᓱᐱᑎᓪᓗᒍ ᓱᕋᑦᑕᐅᓚᐅᖅᓯᒪᒻᒪᑦ. ᑖᓐᓇᐃᓛᒃ ᐃᑳᕈᑦ ᐊᑐᑲᐃᓐᓇᑐᐃᓐᓇᕈᒫᕐᓂᐊᖅᓯᒪᓂᑰᒻᒪᑦ.  

 

ᐅᖃᖅᑎᑦᑎᔩ, ᕼᐋᒻᒪᓚᒃᑯᑦ ᑲᑎᒪᔨᖏᑦ ᑖᔅᓱᒥᖓ ᓇᓗᓇᐃᖅᓯᓯᒪᔪᑦ ᑖᒃᑯᐊ ᖃᓄᖅ ᐸᕐᓇᓯᒪᓂᐊᕐᒪᖔᑕ ᒐᕙᒪᒃᑯᑦ 

ᑖᓐᓇ ᐱᔾᔪᑎᖏᓪᓗᒍ. 

 

ᒥᓂᔅᑕᖃᐃ ᓇᓗᓇᐃᖅᓯᖑᓐᓇᖅᑲ ᑖᓐᓇ ᐱᓕᕆᕝᕕᒋᔭᖓ, ᐃᖅᑲᓇᐃᔭᖃᑎᖃᕐᒪᖔᖅ ᐸᓐᓂᖅᑑᒥ 

ᕼᐋᒻᒪᓚᒃᑯᖏᓐᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓄᓇᓕᓐᓂ ᐱᔨᔅᓯᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ, 

ᐃᑳᕈᑎᖓᓂ ᐸᓐᓂᖅᑑᒧᑦ ᐊᐱᖅᑯᑎᖃᕐᖓᑦ. ᑕᐃᓐᓇ ᐃᑳᓚᐅᖅᓯᒪᒻᒥᒐᒃᑯᑦ, ᐃᑳᕈᑏᓛᒃ ᐊᑐᓚᐅᖅᓯᒪᒻᒥᒐᒃᑯ 

ᖁᓪᓕᒃᑯᓐᓄᑦ ᐃᖅᑲᓇᐃᔭᖅᑐᖓ. ᐅᓪᓗᓂ ᖃᑦᑏᓐᓇᑯᓗᓐᓂ ᑕᐃᑲᓃᔪᒐᑦᑕ, ᑲᔾᔮᓇᕐᓂᕋᖅᑕᐅᕙᒻᒪᑦ 

ᑲᔾᔮᓇᓪᓚᕆᑦᑐᐊᓗᖏᓛᒃ. ᖃᒪᓂᑦᑐᐊᖅ ᑭᓯᐊᓂ ᑲᔾᔮᕐᓇᕐᓂᖅᓴᐅᕙᓪᓚᐃᔪᖅ ᐸᓐᓂᖅᑑᒥᑦ 

ᐅᖃᕈᒪᑐᐃᓐᓇᕋᑖᖅᑐᖓ. 

 

ᐸᕐᓇᑕᐅᓂᖓᓕ ᐸᓐᓂᖅᑑᑉ ᐃᑳᖁᑎᖓᑕ ᐊᓯᓂᑦᑕᐅᓂᖓᓄᑦ, ᐱᓕᕆᕕᒃᑲ ᕼᐋᒻᒪᓚᒃᑯᓐᓂ 

ᐱᓕᕆᖃᑎᖃᖅᓯᒪᔪᔅᓴᐅᕗᑦ ᓱᔪᖃᕆᐊᖃᕐᒪᖔᖅ ᖃᐅᔨᒐᓱᓪᓗᑎᒃ. ᕼᐋᒻᒪᓚᒃᑯᑦ ᐱᓕᕆᖃᑕᐅᓗᑎᒃ 

ᖃᓄᐃᓕᖓᖁᔨᒐᔭᕐᒪᖔᑕ.  

 

ᐊᐱᕆᔭᐅᓯᒪᒌᖅᑐᔅᓴᐅᔪᑦ. ᑖᓐᓇ ᒥᓂᔅᑕᕈᓚᐅᖅᑎᓐᓇᖓ ᑕᐃᒪᐃᓕᓚᐅᖅᓯᒪᒻᒪᓐ, 

ᐅᖃᖃᑎᒌᓐᓇᕋᓱᐃᓐᓇᕈᓐᓇᕐᓂᐊᖅᑕᕗᑦ. ᐊᒻᒪᓗᑦᑕᐅᖅ ᒪᓕᒐᓕᐅᖅᑎ ᐸᓐᓂᖅᑑᒧᑦ ᖃᐃᖁᔨᖁᓇᖅᑑᒐᓗᐊᖅ 

ᐅᕙᓐᓂ ᑕᑯᒃᑲᓐᓂᓛᕋᒃᑯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᑕᐃᒪ ᑕᕝᕗᖓ ᒪᓕᒐᓕᐅᕐᕕᖕᒧᑦ ᓴᖅᑮᔪᒐᒪ ᑖᓐᓇ ᕼᐋᒻᒪᓚᒃᑯᑦ 

ᐊᑭᑐᔫᑎᓄᑦ ᓴᓇᒋᐊᕆᐊᓕᖕᓄᑦ ᐊᓯᖏᓐᓄᓪᓗ ᐱᔾᔪᑎᖃᕐᖓᑕ. ᐸᓐᓂᖅᑑᒥ ᕼᐋᒻᒪᓚᒃᑯᑦ 

ᓇᓗᓇᐃᖅᓯᓯᒪᒻᒥᔪᑦᑕᐅᖅ ᑖᒃᑯᐊ ᓴᓇᒋᐊᕆᐊᓖᑦ, ᐋᖅᑭᒋᐊᕆᐊᓖᑦ ᐃᓪᓗᖁᑎᒋᔭᖏᑦ ᓄᓇᓕᓐᓂ, ᑖᓐᓇ 

ᐱᓗᐊᙳᐊᖅᑐᒥ ᕼᐋᒻᒪᓚᒃᑯᑦ ᐊᓪᓚᕝᕕᖓ ᐊᒻᒪᓗ ᕼᐋᑭᕐᕕᒃ. 

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᒍᓐᓇᑳ ᐱᓕᕆᕕᖓᑕ 2026-2027-ᒧᑦ ᐊᑭᑐᔪᖅᑐᕈᑎᔅᓴᖏᑦ 

ᒥᔅᓴᐅᓯᔭᐅᓯᒪᔪᑦ ᐃᓚᖃᓛᕋᓗᐊᕐᒪᖔᑕ ᐊᖏᓪᓕᒋᐊᖅᑕᐅᓯᒪᔪᓂᑦ ᐊᑕᐅᑦᑎᒃᑯᑦ ᑮᓇᐅᔭᓂᑦ ᑐᓂᔭᐅᔪᓂᑦ 

ᕼᐋᒻᒪᓚᒃᑯᓐᓄᑦ ᐱᕕᐅᖃᑦᑕᕈᓐᓇᕋᔭᕐᖓᑕ ᓴᓇᒋᐊᖅᓯᓂᐊᕐᓗᑎᑦ ᓄᑖᕈᕆᐊᖅᓯᓗᑎᓪᓗ ᐃᓪᓗᖁᑎᖏᓐᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᓄᓇᓕᖕᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ.  

 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇ.ᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ 

ᑕᐃᒫᒃ ᓴᓇᒐᐅᖅᓯᖃᑦᑕᕐᓂᐅᑉ ᒥᔅᓵᓄᑦ, ᓄᑖᕈᕆᐊᖅᓯᓂᕐᒥᓪᓗ ᕼᐋᑭᕐᕕᖓᓄᑦ.  

 

ᒪᕐᕈᐃᓂ ᑮᓇᐅᔭᓂ ᑮᓇᐅᔭᖃᖅᑎᑕᐅᕕᔅᓴᖏᓐᓂ ᐱᑕᖃᖅᑐᖅ. ᕼᐋᒻᒪᓚᒃᑯᑦ ᐊᑭᑐᔪᖅᑐᕈᔅᓴᖏᓐᓂ ᑮᓇᐅᔭᓂᑦ 

ᐅᖃᐅᓯᖃᕋᑖᕐᖓᑦ, ᑖᒃᑯᐊ ᐊᖏᓪᓕᒋᐊᖅᑕᐅᕋᑖᖑᒻᒪᑕ. ᕼᐋᒻᒪᓚᒃᑯᓪᓗ ᐃᓛᒃᑯᑦ ᓄᐊᑦᑎᖃᑦᑕᕈᓐᓇᕐᖓᑕ 

ᑮᓇᐅᔭᖅᑖᕆᕙᑦᑕᖏᓐᓂ ᓴᓇᒋᐊᖅᓯᒍᑎᔅᓴᕈᖅᑎᑕᐅᓗᑎᑦ ᕼᐋᒻᒪᓚᒃᑯᑦ ᐱᖁᑎᖏᓐᓂ.  

 

ᐊᒻᒪᓗᑦᑕᐅᖅ ᑮᓇᐅᔭᖅᑎᒍᑦ ᑲᔪᓰᓐᓇᖅᑎᒐᔅᓴᐅᔪᓂᑦ ᐱᔨᑦᑎᕋᐅᑎᓄᑦ ᑐᔅᓯᕋᕐᕕᔅᓴᐅᒻᒥᔪᑦᑕᐅᖅ ᕼᐋᒻᒪᓚᓄᑦ 

ᓴᓇᒋᐊᖅᓯᔭᕆᐊᖃᕐᓂᖅᑲᑕ. ᕼᐋᒻᒪᓚᒃᑯᑦ ᑐᔅᓯᕋᐅᑎᓂᑦ ᖃᐃᑦᑎᑉᐸᑕ, ᖃᐃᑦᑎᓚᐅᙱᑉᐸᑕ ᓱᓕ, 

ᕿᒥᕐᕈᐊᕆᐊᕈᓐᓇᑎᐊᖅᑕᕗᑦ ᓴᓇᒋᐊᖅᑕᐅᒍᓐᓇᓛᕐᖓᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᓱᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐳᐊᑐ.  

 

ᐊᐱᖅᑯᑦ 45 – 7(2): ᒪᓕᒐᓄᑦ ᐱᔨᑦᑎᖅᑕᓄᑦ ᑲᑎᒪᔨᖏᑦ (ᐳᐊᑕ) 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒥᓂᔅᑕᐅᔪᒧᑦ ᒪᓕᒐᓕᕆᓂᕐᒧᑦ 

ᐱᔾᔪᑎᖃᖅᑐᑎᑦ ᒪᓕᒐᕐᓂᐊᖅᑏᑦ ᑲᑎᒪᔨᖏᓐᓂ ᕿᑎᕐᒥᐅᓂ.  

 

ᐅᖃᖅᑏ, ᒪᓕᒐᓕᐅᖅᑎᕈᓚᐅᕐᓇᖓ ᐃᖅᑲᓇᐃᔭᖃᑦᑕᓚᐅᖅᓯᒪᒐᒪ ᒪᓕᒐᕐᓂᐊᖅᑎᓂᑦ ᐱᔨᑦᑎᕋᖅᑎᑯᓐᓂ 

ᕿᑎᕐᒥᐅᓂ ᐊᖏᔪᖅᑳᖃᕐᕕᖓᓂ ᐅᖅᓱᖅᑑᒥ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒫᑦᓯᖑᓚᐅᑦᑐᒥ 2022-ᒥ ᐃᑭᑦᑐᓂ ᓱᕋᔪᒻᒪᑦ ᓄᓇᕗᑦ ᒐᕙᒪᖓ ᐊᑐᖅᑐᐊᖅᑕᖓ 

ᐅᖅᓱᖅᑑᒥ. ᑕᐃᒪᙵᓂ ᒪᓕᒐᕐᓂᐊᖅᑐᓕᕆᓂᕐᒧᑦ ᐱᔨᑦᑎᕋᖅᑏᑦ ᐊᓪᓚᕝᕕᖓ ᐊᓪᓚᕕᑦᑖᖅᓯᒪᓕᕐᖓᑕ ᐅᖅᓱᖅᑑᒥ 

ᓄᑖᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᑦᑎᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᒻᒪᖔᑕ ᐊᒻᒪᓗ ᖃᑦᑎᑦ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᙱᒻᒪᖔᑕ ᒪᓕᒐᕐᓂᐊᓂᕐᒥ ᐱᔨᑦᑎᕋᖅᑏᑦ ᑲᑎᒪᔨᖏᑕ ᐊᖏᔪᖅᑳᖃᕐᕕᖓᓂ ᐅᖅᓱᖅᑑᒥ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᖃᐅᔨᒪᒻᒪᑦ ᐅᖅᓱᖅᑑᒥ ᒫᓐᓇ 

ᐊᓯᓂᑦᑕᐅᒐᓱᒻᒪᑦ, ᐱᔭᕆᐊᑐᑲᓪᓚᔅᓯᒪᔪᖅ ᐊᓪᓚᕕᔅᓯᐊᕈᑎᒋᐊᖏᑕ ᑖᒃᑯᐊ ᒪᓕᒐᕐᓂᐊᓂᕐᒧᑦ ᑲᑎᒪᔩᑦ.  

 

ᑕᐃᒃᑯᐊᓕ ᐱᕋᔭᒃᑐᓕᕆᔩᑦ ᓴᐳᒻᒥᑦᑎᔩᓪᓗ ᑎᓴᒪᐅᓪᓗᑎᑦ, 7-ᖑᒻᒪᑕ ᐅᕙᓂ ᒪᓕᒐᕐᓂᐊᕕᒻᒥ ᐊᓪᓚᕝᕕᒻᒥ 

ᐃᖃᓗᓐᓂ, ᐱᖓᓱᑦ ᑲᖏᖅᓯᓂᕐᒦᑦᑐᑎᑦ ᐊᒻᒪᓗ ᐊᑕᐅᓯᖅ ᐃᖃᓗᒃᑑᑦᑎᐊᒦᑦᑐᓂ ᒪᓕᒐᕐᓂᐊᓂᕐᒧᑦ ᐱᔨᑦᑎᕋᖅᑏᑦ 

ᐃᓚᒋᔭᖓ.  

 

ᐊᓪᓚᕝᕕᖓᓕ ᐅᖃᐅᓯᕆᓗᒍ, ᑖᓐᓇ ᐅᐊᑦᑎᐊᕈᒃᑲᓐᓂᖅ ᑭᐅᒋᐊᖃᕐᓂᐊᖅᑕᕋ ᓈᓴᐅᑎᖏᑦ 

ᖃᐅᔨᒋᐊᑦᑎᐊᓚᐅᕐᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑏᑦ, ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᕖᕝᕙ 5, 2024-ᖑᑎᓪᓗᒍ, ᑕᐃᒃᑯᐊ 2021-2022 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ ᒪᓕᒐᕐᓂᐊᓂᕐᒧᑦ ᑲᑎᒪᔩᑦ ᒪᓕᒐᓕᐅᕐᕕᒻᒨᖅᑕᐅᓯᒪᒻᒪᑕ.  

 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

19 

ᑖᒃᑯᐊ ᑲᒪᑦᑎᐊᖅᑐᒥᓂᐊᓘᒻᒪᑕᒎᖅ ᐅᓂᒃᑳᖃᔪᔪᐃᑦ ᐃᓄᐃᑦ ᐃᖅᑲᖅᑐᐃᕕᒃᑯᑦ ᓱᖁᔭᐅᓲᓂᑦ ᐃᓄᓐᓂᑦ, ᐊᒻᒪᓗ 

ᐅᖃᖅᑐᑎᑦ 13-ᓂᑦ ᐅᓪᓗᓕᒫᖅ ᐃᖅᑲᓇᐃᔭᖅᑎᖃᕐᖓᑕ ᐊᒻᒪᓗ 17-ᓂᑦ ᐅᓪᓘᑉ ᐃᓚᐃᓐᓇᖓᓂ ᐃᓄᓐᓂ 

ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑎᖃᖅᑐᒥᓂᐅᓪᓗᑎᑦ 2021-2022-ᒥ ᐊᕐᕌᒍᒥ.  

 

ᐃᖅᑲᓇᐃᔮᑦ ᑖᒃᑯᐊ ᐊᒥᓱᐊᓗᓐᓂᑦ ᐱᔨᑦᑎᕋᓲᖑᒻᒪᑕ ᑎᒍᔭᐅᔪᓂᑦ, ᑐᓵᔨᓂᓪᓗ, ᓄᓇᓕᓐᓄᓪᓗ ᑐᑦᑕᕐᕕᐅᔪᓂᑦ. 

ᓇᓗᓇᐃᖅᓯᒍᓐᓇᖅᑲ ᒥᓂᔅᑕ ᖃᑦᑎ ᐃᓄᐃᑦ ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑏᑦ ᕿᑎᕐᒥᐅᓂ ᐃᖅᑲᓇᐃᔭᕐᒪᖔᑕ 

ᐅᓪᓗᒥ? ᖁᔭᓐᓇᒦ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᕙᕋ ᒪᓕᒐᓕᐅᖅᑎ ᐊᐱᕆᒻᒪᑦ.  

 

ᒪᓕᒐᕐᓂᐊᕐᓂᕐᒧᑦ ᐱᔨᑦᑎᕋᖅᑏᑦ ᐊᓪᓚᕝᕕᖓᓂ, ᒫᓐᓇ ᑕᓪᓕᒪᓂ ᐃᖅᑲᓇᐃᔮᖁᑎᖃᕐᖓᑕ ᑕᐃᑲᓂ, 

ᐊᓪᓚᕕᔅᓴᖅᓯᐅᕋᓱᒃᑲᓗᐊᖅᑐᒍᑦ ᐊᓪᓚᕕᔅᓴᖅᓯᐊᓚᐅᙱᓇᑦᑕ ᐃᓄᑦᑕᐅᓯᒪᙱᑦᑐ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐳᐊᑐ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᑦ.  

 

ᐅᖃᖅᑏ, ᒪᓕᒐᓕᐅᕐᕕᒃ ᐊᖏᓚᐅᖅᓯᒪᒻᒪᑦ ᐅᖓᑖᓃᑦᑐᓂᑦ $16.5-ᒥᓕᐊᓐᓂᑦ ᒪᓕᒐᕐᓂᐊᓂᕐᒧᑦ ᐱᔨᑦᑎᕋᖅᑏᑦ 

ᑲᑎᒪᔨᖏᓐᓄᑦ ᐃᓚᒋᔭᐅᓪᓗᓂ ᒪᓕᒐᓕᕆᔨᒃᑯᑦ 2025-2026 ᑮᓇᐅᔭᖅᑐᕈᑎᔅᓴᕆᔪᔭᖏᓐᓂ.  

 

ᐅᖃᖅᑏ, ᓅᕖᕝᕙ 5, 2024-ᖑᑎᓪᓗᒍ, ᒥᓂᔅᑕᐅᔪᖅ ᑕᐃᔅᓱᒪᓂ ᒪᓕᒐᓕᐅᕐᕕᖕᒨᕆᓚᐅᖅᓯᒪᒻᒪᑦ 

ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂ ᒪᓕᒐᕐᓂᐊᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᓐᓃᖔᖅᑐᓂᑦ 2021-2022-ᒧᑦ. 

ᒥᓂᔅᑕ ᐅᖃᕈᓐᓇᖅᑲ ᓱᒻᒪᑦ ᐊᕐᕌᒍᑕᒪᖅᓯᐅᑎᓂᑦ ᐊᕐᕌᒍᓂ ᐱᖓᓱᓂᑦ ᐊᓂᒍᖅᑐᓂᑦ 

ᑐᓂᓯᔪᖃᓚᐅᖅᓯᒪᙱᒻᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᒪᓕᒐᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᖃᑦᑕᖅᓯᒪᒻᒥᒐᒃᑯᑦᑕᐅᖅ 

ᐱᒻᒪᕆᐊᓘᔪᖏᓛᖅ ᑭᒃᑯᑦ ᓵᙵᔭᔅᓴᒫᖑᒻᒪᖔᑕ ᖃᐅᔨᒪᔪᖃᕆᐊᖃᕐᖓᑦ. ᑕᒪᒃᑯᐊ ᒪᓕᒐᓕᐅᖅᑕᐅᒋᐊᓖᑦ 

ᖄᖏᐅᑎᒋᐊᖃᖅᐸᙱᑦᑑᒐᓗᐊᑦ.  

 

ᑕᐃᒪᓕ ᑕᐃᓐᓇ ᐃᑭᑦᑐᒥᓂᐅᓂᕋᖅᑕᐅᖅᑲᐅᔪᖅ ᐱᔭᕆᐊᑐᐃᓯᒪᓪᓚᕆᒻᒪᑦ ᑎᑎᕋᖅᑕᐅᓯᒪᔪᓂᑦ 

ᐅᐊᑦᑎᐊᕈᕐᓂᓴᐅᓂᖅᐅᔪᓂ ᐲᔭᐃᒐᓱᒋᐊᔅᓴᖅ.  

 

ᑭᓯᐊᓂ, ᐅᖃᕈᓐᓇᖅᑐᖓ ᖁᕕᐊᓱᑦᑐᖓ ᒪᓕᒐᓕᐅᕐᕕᖕᒧᑦ, ᒪᓕᒐᓕᐅᕐᕕᖕᒨᖅᓯᓂᐊᕋᒪ ᑕᕝᕙᓂ ᐅᐱᕐᖔᒃᑯᑦ 

ᐃᔅᓯᕙᓂᖃᖅᑎᓪᓗᒋᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᕐᓂᑦ 2022-2023-ᒧᑦ ᐊᒻᒪᓗᑦᑕᐅᖅ 

ᐱᓕᕇᓐᓇᕋᓱᓐᓂᐊᖅᑐᒍᑦ ᒪᕐᕈᐃᖑᒻᒪᑕ ᓱᓕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᓴᖅᑭᕆᐊᓕᕗᑦ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 46 – 7(2): ᑯᒡᔪᐋᑉ ᐅᒥᐊᕐᔪᐊᓄᑦ ᐃᐱᖅᓯᒪᕝᕕᐊᑕ ᐃᓚᖏᓄᓪᓗ ᐱᔭᒃᓴᒧᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᐅᖃᖅᑏ, ᐊᐱᖅᑯᑎᔅᓴᖃᒃᑲᓐᓂᕋᒪ ᐅᓪᓗᒥ 

ᐃᓱᒫᓗᒋᔭᑦᑎᓐᓂ ᑐᔅᓯᕌᖑᔪᒥ ᑰᔾᔪᐊᕐᒥ ᑐᓚᑦᑕᕐᕕᓕᐅᓂᐅᒐᓱᑦᑐᒥ, ᐊᕙᑎᓕᕆᓂᕐᒧᑦ ᒥᓂᔅᑕᒧᑦ ᐊᐱᕆᔪᖓ.  



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᒥᓂᔅᑕ ᐊᒻᒪᓗ ᐊᓯᖏᑦ ᒥᓂᔅᑕᐅᔪᐃᑦ ᑎᑎᖅᑲᐅᓯᐊᕋᑖᔪᒻᒪᑕ ᐅᕙᓐᓂᑦ 

ᐱᔾᔪᑎᖃᖅᑐᒥ ᑐᔅᓯᕌᖑᔪᒥᑦ ᑰᔾᔪᐊᕐᒥ ᑐᓚᑦᑕᕐᕕᓕᐅᕐᓂᐅᒐᓱᓐᓂᐊᖅᑐᒥ ᒫᓂᑑᐸᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᒪᓕᒐᓕᐅᕐᕕᖕᒨᖅᓯᓛᕐᒪᖔᑕ ᑭᐅᔾᔪᑎᖏᓐᓂ ᐅᕙᖓ ᑎᑎᖅᑲᖓᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒫᓐᓇ ᑭᐅᔾᔪᑎᓂᑦ ᑲᑎᑎᕆᒐᓱᑦᑐᒍᑦ 

ᑎᑎᖅᑲᑎ ᑭᐅᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᑦᑎᐊᕐᓂᐊᓕᖅᑲᕋ ᑎᑎᖅᑲᐅᓯᐊᕆᓛᖅᑕᕋ ᒥᓂᔅᑕᑯᓐᓂ 

ᑎᑎᕋᕐᕕᒋᔪᔭᓐᓂ.  

 

ᐅᖃᖅᑏ, ᐊᐃᐳᕈᓪ 14, 2026-ᖑᑎᓪᓗᒍ, ᑲᓇᑕᐅᑉ ᓯᕗᓕᖅᑎᕐᔪᐊᖓ ᐊᑎᓕᐅᖃᑎᖃᕐᓂᕋᔪᒻᒪᑦ ᒫᓂᑑᐸᒥ 

ᐱᔾᔪᑎᖃᖅᑐᓂ ᑰᔾᔪᐊᕐᒥ ᑐᓚᑦᑕᕐᕕᓕᕆᓂᐅᒍᒪᔪᒥ. ᐊᒻᒪ ᑐᓴᖅᑕᐅᑎᑦᑎᔪᒻᒪᑕ ᐃᒫᒃ:  

 

“ᑖᓐᓇᒎᖅ ᐱᓕᕆᓂᐅᔪᖅ ᓄᑖᕈᕆᐊᖅᓯᒐᔭᖅᑐᖅ ᑰᔾᔪᐊᖅ ᑐᓚᑦᑕᕐᕕᖓᓂ ᓄᑖᕈᕆᐊᖅᓯᓗᑎ ᐋᖅᑭᒋᐊᖅᓯᓗᑎ, 

ᐊᕐᕌᒍᓕᒫᖅ ᐊᑐᕆᐊᕐᒥ ᐊᑐᕋᔅᓴᐅᔪᒥ, ᓄᓇᓯᐅᑎᑯᑖᒧᑦ ᐊᖅᑯᑎᖓ ᐋᖅᑭᒋᐊᖅᑕᐅᓗᓂ, ᐊᒻᒪᑦᑕᐅᖅ 

ᓄᑭᓪᓚᐅᓯᖅᑐᖅᑕᐅᓗᑎ ᐆᒻᒪᖅᑯᑎᓕᕆᔾᔪᑎᔅᓴᓂ ᐊᒻᒪ ᓯᑯᓯᐅᑎᖃᕐᓂᖅᓴᐅᓕᕐᓗᑎᒡᒎᖅ. ᑕᐃᒫᒃ 

ᑐᕚᕆᔭᔅᓴᐅᔪᒥᒡᒎᖅ ᐊᖅᑯᓯᐅᕆᒍᒪᒻᒪᑕ ᑕᐅᖅᓯᕋᕐᓂᕐᒧᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ, ᑲᓇᑕᒥᐅᑕᐃᑦ ᐅᒥᕐᔪᐊᑉ 

ᐊᑭᐊᓄᑦ ᓂᐅᕕᔅᓴᖃᕐᓂᖅᓴᐅᖃᑦᑕᕈᓐᓇᓛᕐᖓᑕ.”  

 

ᐅᖃᖅᑏ, ᑐᑭᓯᓯᒪᒐᒪ ᑖᓐᓇ “ᐆᒻᒪᖅᑯᑎᓄᑦ ᐊᖅᑯᑎ” ᑐᑭᖃᖅᑑᔮᕐᖓᑦ ᐅᓯᑲᑦᑕᓂᕐᒥᒃ ᐃᒪᕈᖅᑎᑕᐅᓯᒪᔪᓂᑦ 

ᐳᓪᓚᓂ ᒑᓯᓂ.  

 

ᒥᓂᔅᑕᖓ ᐊᕙᑎᓕᕆᔨᒃᑯᑦ ᓇᓗᓇᐃᕆᒍᓐᓇᖅᑳ ᖃᓄᐃᑦᑐᓂᑦ ᐃᓱᒫᓘᑎᖃᖅᓯᒪᒻᒪᖔᑕ ᐊᒥᓲᓂᖅᓴᓂ 

ᐅᒥᐊᖅᔪᐊᖅᑕᖃᖃᑦᑕᓛᓕᕐᓂᖓᓂ ᐃᒪᖓᓗ ᐊᒃᑐᖅᑕᐅᒐᔭᕐᓂᕆᔭᖓᓂ ᓴᓂᑭᓗᐊᑉ ᕿᑭᖅᑕᖏᑕ ᐊᒻᒪᓗᑦᑕᐅᖅ 

ᓴᓂᑭᓗᐊᖅ ᓄᓇᓕᖓᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᕋᑖᕋᕕᑦ.  

 

(ᑐᓵᔨᑎᒎᓕᖅᑐᖅ) ᒫᓐᓇ ᑖᓐᓇ ᐱᒋᐊᕋᑖᕐᓂᑰᒻᒪᑦ. ᐱᓕᕆᐊᕆᒐᑦᑎᒍ ᓱᓕ, ᑕᐃᒃᑯᐊ ᒫᓂᑐᐸ ᐱᓕᕆᖃᑎᒋᔭᕗᑦ 

ᑐᑭᓯᑦᑎᐊᕋᓱᑦᑐᑕ ᖃᓄᑎᒋ ᓴᓂᒧᑐᓂᖃᕋᔭᕐᒪᖔᖅ ᐱᓕᕆᐊᖑᔪᒪᔪᖅ. ᑐᑭᓯᒃᑲᓐᓂᕕᒋᒐᓱᑦᑕᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᐊᐱᖅᓱᕐᓇᐅᑎᓪᓗᒍ ᓯᕗᓕᖅᑎ ᐅᖃᐅᓯᖃᓚᐅᕐᖓᑦ 

ᒪᓕᒐᓕᐊᖑᔭᕆᐊᓕᓐᓂᑦ ᐊᒻᒪ ᑎᒥᙳᖅᑎᑕᐅᒋᐊᓕᓐᓂᑦ.  

 

ᑭᓯᐊᓂᓕ, ᐅᕙᓐᓄᑦ ᑐᑭᓯᙱᓇᒃᑯ ᖃᓄᖅ ᐊᕙᑎᖓ ᕿᒥᕐᕈᔭᐅᓂᐊᕐᒪᖔᖅ.  



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᖃᑕᐅᓂᐊᕐᒪᖔᑕ ᒪᓕᒐᖏᑦ 

ᕿᒥᕐᕈᔭᐅᑎᓪᓗᒋᑦ ᑐᔅᓯᕌᖑᔫᑉ ᑰᔾᔪᐊᕐᒥ ᑐᓚᑦᑕᕐᕕᓕᕆᓂᐅᒍᒪᔪ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ.  

 

ᒫᓐᓇᐅᔪᖅ ᑖᓐᓇ ᓄᑖᖑᓗᐊᕐᓂᖓᓂ, ᑭᐅᔪᓐᓇᑦᑎᐊᙱᓐᓇᒃᑯ. ᑕᒪᓐᓇ ᑕᒪᒃᑯᐊ ᖃᐅᔨᓴᕐᓃᑦ, ᐊᖏᖃᑎᒌᒍᑏᑦ, 

ᑕᒪᒃᑯᐊᕈᔪᐃᑦ ᐊᔾᔨᒌᙱᑦᑐᑦ ᐱᒋᐊᖅᐸᓪᓕᐊᓵᕐᒪᑕ. ᐱᒋᐊᖅᐸᓪᓕᐊᓗᐊᕐᓂᖏᓐᓄᑦ 

ᐅᖃᐅᓯᖃᕈᓐᓇᑦᑎᐊᙱᓚᐊᑲᒃᑲᒪ ᖃᓄᖅ ᐸᕐᓇᒃᓯᒪᓂᐊᖅᑐᒍ ᑖᔅᓱᒧᖓ ᐱᑦᑎᓐᓂᐊᖅᑐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ, ᒥᔅ ᐊᖑᑎᐊᓗᒃ.  

 

ᐊᐱᖅᑯᑦ 47 – 7(2): ᓴᓂᔨᓄᑦ ᐅᓗᕆᐋᓇᕈᑎᖏᑦ ᐊᑭᓕᖅᓲᑎᓪᓗ ᑭᖑᕝᕕᐅᑎᔪᖏᑦ ᐊᖑᓇᓱᒃᑎᓄᑦ 

(ᐊᖑᑎᐋᓗᒃ)  

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᐅᓪᓗᒥ ᑐᕌᖓᙳᓱᑦᑐᑦ ᒥᓂᔅᑕᐅᔪᒧᑦ 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐊᒻᒪ ᑮᓇᐅᔭᖅᑖᕐᕕᒋᓲᖏᓐᓂ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓄᑦ ᑲᑎᒪᔩᑦ ᓄᓇᕗᒻᒥ ᐊᒻᒪ ᓄᓇᑦᓯᐊᕐᒥ ᑖᒃᑯᐊ 

ᐱᓕᕆᔾᔪᑎᖃᖅᓯᒪᒻᒪᑕ ᐊᕐᕌᒍᒐᓚᓐᓂ ᐃᑲᔪᕈᓐᓇᕐᓗᑎ ᑐᕌᖓᔪᓂ ᐊᖑᓇᓱᑦᑎᓄᑦ ᐆᒪᔪᕋᓱᑦᑎᓄᓪᓗ. ᑖᓐᓇᒎᖅ 

ᑮᓇᐅᔭᖃᖅᑎᑕᐅᔪᖅ ᑲᑐᔾᔭᐅᓪᓗᓂ ᓄᓇᕗᑦ ᒐᕙᒪᖓᓄᑦ ᐊᒻᒪᓗᑦᑕᐅᖅ ᒐᕙᒪᖓᓄᑦ ᓄᓇᑦᓯᐊᑉ.  

 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥ ᐋᖅᑭᓯᓯᒪᔫᒃ ᑖᒃᑯᐊ ᒪᕐᕉᒃ ᐊᕕᑦᑐᖅᓯᒪᓂᐅᔫᒃ ᑖᓐᓇ ᐱᓪᓗᒍ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑐᐃᓐᓇᖅ ᐊᓯᔾᔨᖅᑕᐅᒋᐊᖓ ᐱᓕᕆᐊᖑᔪᖅ ᐃᓱᒪᒃᓴᖅᓯᐅᕈᑕᐅᒻᒪᖔᖅ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑏᑦ ᐊᑦᑕᓇᖅᑕᐃᓕᓂᕐᒧᑦ ᓇᓪᓕᐅᒃᑯᒫᖏᓐᓄᓪᓗ 

ᑲᒥᓯᓇ, ᒥᓂᔅᑕ ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ.  

 

ᒫᓐᓇ ᐊᓯᔾᔨᖅᑕᑑᒐᓱᑦᑐᖅ ᑖᑯᐊ ᐊᕐᕌᒍᓂ ᖃᑦᑎᓃᖔᖅᑐᓂᑦ ᐱᑎᑕᐅᒍᓐᓇᕐᒪᖔᑕ. $57,900-ᓄᑦ 

ᐊᖏᓪᓕᒋᐊᖅᑕᐅᓯᒪᒻᒪᑦ 2026-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐄ’, ᓄᓇᕗᒻᒥ ᐊᖑᓇᓱᒃᑎᓄᑦ ᑕᒪᓐᓇ ᐊᒃᓱᐊᓗᒃ 

ᐱᕐᔪᐊᖑᔪᖅ, ᖃᐅᔨᒪᑦᑎᐊᖅᑐᑎᓪᓗ ᑭᓱᑦ ᐊᑐᐃᓐᓇᕈᖅᑎᑕᐅᒻᒪᖔᑕ ᑕᒪᒃᑯᐊ ᐊᐅᓚᑕᐅᔪᑦ ᐊᑦᑕᓇᔾᔭᐃᖅᓯᒪᓂᕐᒧᑦ 

ᑮᓇᐅᔾᔭᒃᓴᓂᕐᒧᓪᓗ ᑲᒥᓴᐃᓐ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ ᑲᒥᓴᐃᓐ ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ ᐊᖑᓇᓱᑦᑐᓕᕆᔩᑦ 

ᑎᒥᖁᑎᖏᓐᓂ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᔪᑦ ᖃᐅᔨᒪᔮᕆᔭᐅᔪᓐᓇᓂᐊᕐᒪᑕ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᒦᒋᐊᖃᙱᓐᓂᖏᓐᓄᑦ ᓇᓪᓕᐅᒃᑯᒫᖏᓐᓄᓪᓗ 

ᑲᒥᓴᓐ, ᒥᔅᑕ ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ.  

 

ᑖᒃᑯᐊ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᒥᓴᐃᑦ ᐃᑭᐊᖅᑭᕕᒃᑰᖅᑎᑦᑎᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ ᑐᓴᐅᒪᔾᔪᑏᑦ 

ᑐᒃᓯᕌᕆᔭᐅᑉᐸᑕ ᐊᒻᒪᓘᓐᓃᑦ ᐊᑭᓕᖅᑕᐅᔪᒪᒍᑎᑦ ᑖᒃᑯᑎᒎᓈᕈᓐᓇᖅᑐᑦ ᑐᑭᓯᒋᐊᕐᓗᑎᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕆᐊᖅ ᒥᓂᔅᑕ ᐳᐃᒍᖃᑦᑕᖅᑐᐊᓘᒐᒪ ᐊᔪᕈᓐᓃᕆᐊᖃᖅᑐᖓ 

ᑖᔅᓱᒥᖓ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᑲᓇᑕᓕᒫᒥ ᑖᒃᑯᐊ ᕿᒃᓵᑦᑐᑦ ᐅᓪᓗᓕᖅᑕᐅᖃᑦᑕᖅᓯᒪᒻᒪᑕ 

ᐊᕐᕌᒍᑕᒫᖅ ᐊᐃᐳᕈᓪ ᐃᓱᓕᑉᐸᓪᓕᐊᓕᖅᑎᓪᓗᒍ. ᑕᒪᓐᓇ ᓇᓕᖅᑯᑦᑕᕌᖓᑦ ᐃᓱᒪᒋᕙᑦᑕᕗᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐋᓐᓂᖅᑐᒥᓃᑦ ᐅᕝᕙᓘᓐᓃᑦ ᐃᓅᔪᓐᓂᖅᑐᕕᓃᑦ ᐃᖅᑲᓇᐃᔮᒥᓂ.  

 

ᐅᖃᖅᑏ, ᐃᓱᒪᖃᖅᑐᒍᑦ ᑖᒃᑯᐊ ᐊᖑᓇᓱᒃᑎᑦ ᐋᓐᓂᖅᑐᖃᑲᓪᓚᓂᖅᐸᑦ ᐃᓅᔪᓐᓃᖅᑐᖃᖅᐸᓪᓘᓐᓃᑦ ᑕᐃᒃᑯᐊ 

ᐃᓚᔮᕇᑦ ᐃᓕᓴᕆᔭᐅᔭᕆᐊᓖᑦ ᑕᒪᓐᓇ ᐊᕐᕌᒍᑕᒫᖅ ᐃᓱᒪᒋᔭᐅᓕᕌᖓᑦ. ᖃᓄᕐᓕᑭᐊᖅ ᑖᓐᓇ ᒥᓂᔅᑕ ᑕᒪᑐᒥᖓ 

ᐃᓱᒪᖃᖅᐸ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑏᑦ ᐊᑦᑕᓇᙱᑦᑐᒦᒋᐊᖃᕐᓂᖏᓐᓄᑦ 

ᓇᓪᓕᐅᒃᑯᒫᓕᕆᓂᕐᒧᓪᓗ ᑲᒥᓴᓐ, ᒥᔅ ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᔭᖕᓂ.  

 

ᑕᒪᒃᑯᐊ ᑐᒃᓯᕋᐅᑏᑦ ᐱᔭᐅᔭᕌᖓᑕ ᓇᓗᓇᐃᖅᓯᔭᕆᐊᖃᕐᓂᐊᖅᑐᖓ ᐃᓕᓴᕆᔭᐅᓂᐊᕐᒪᖔᖅ 

ᕿᒃᓵᒍᑎᖃᖅᑎᓪᓗᒋᑦ ᐃᖅᑲᓇᐃᔮᒥ ᐋᓐᓂᑲᓪᓚᓐᓂᕈᑎ ᐱᓗᐊᕿᓂᒃᑯᑦ ᐃᓄᔫᓐᓃᖅᑎᓪᓗᒋᓪᓗ, ᐊᒻᒪᓗ ᐊᑎᖏᑦ 

ᑕᒪᒃᑯᐊ ᓇᓗᓇᐃᕆᐊᖃᕐᓂᐊᖅᑕᕗᑦ. ᐅᑯᐊ ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓚᐅᕐᓗᒋᑦ ᖃᐅᔨᒃᑲᕐᓂᐊᖅᐸᒋᑦ. 

ᖁᔭᓐᓇᒦᒃ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᕙᓪᓕᐊᓗᑕ ᑲᑎᒪᔾᔪᑎᑕ ᓈᓴᐅᑎᖓ. ᐆ, ᒪᒥᐊᓇᖅ. 

ᐆ, ᒪᒥᐊᓇᖅ. ᐊᕐᕕᐊᑦ ᓂᒡᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᖃᑉᓗᑦᓯᐊᖅ, ᒪᒥᐊᑉᐳᖓ. ᐃᓕᓴᕆᕙᒋᑦ.  

 

ᐊᐱᖅᑯᑦ 48 – 7(2): ᖃᖓᑕᓲᓕᕆᔨᑦ ᐊᒡᒍᖅᓯᒪᔭᖏᓄᑦ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᔪᒪᔭᒃᑲ ᐃᖏᕐᕋᔾᔪᑎᓕᕆᓂᕐᒧᑦ 

ᐱᖁᑎᕐᔪᐊᓕᕆᓂᕐᒧᑦ ᓄᓇᕗᒻᒥ ᒥᓂᔅᑕᕆᔭᐅᔪᒧᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᓄᓇᕗᑦ ᒐᕙᒪᒃᑯᑦ ᔪᓚᐃ 2025-ᖑᑎᓪᓗᒍ ᖁᓕᓄᑦ ᐊᕐᕌᒍᓄᑦ 

ᐃᖏᕐᕋᔭᓐᓂᕐᒧᑦ ᐊᖏᕈᑎᓂᑦ ᐊᑎᓕᐅᓚᐅᖅᓯᒪᒻᒪᑕ ᑖᒃᑯᐊ ᑳᓐᑐᕌᑕᐅᓗᑎᑦ ᖃᖓᑕᓲᖅᑏᑦ ᐊᑐᖅᑕᐅᓂᐊᖅᑐᑦ 

ᐋᓐᓂᐊᕕᓕᐊᖅᑐᓄᑦ, ᐃᖏᕐᕋᔭᓐᓂᕐᒧᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔮ ᐱᓪᓗᒍ ᐃᖏᕐᕋᔭᑦᑐᓄᑦ, ᐊᒻᒪᓗ 

ᐃᓄᓕᕆᔨᒃᑯᑎᒍᑦ ᖃᖓᑕᒋᐊᓖᑦ.  

 

ᒐᕙᒪᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᓇᓖᕌᕈᑎᓂᑦ ᐋᖅᑭᒃᓯᔪᒪᓪᓗᑎ ᑕᐅᖅᓰᓂᕐᒧᑦ ᑮᓇᐅᔭᑦ ᑯᐊᐳᕇᓴᒃᑯᑦ 

ᐃᓚᐅᔾᔪᑎᓂᑦ ᓂᐅᕕᕐᓗᑎᑦ ᑲᓇᐃᑎᐊᓐ ᓄᐊᑦᒥ. ᐊᓯᐊᒍᖔᖅ ᐅᖃᐅᓯᕆᓗᒍ, ᓲᕐᓗ ᖃᖓᑕᓲᖅ ᐃᓚᖓᓂᒃ 

ᓇᖕᒥᓂᖃᓕᕐᓗᑎᑦ.  

ᐅᖃᖅᑏ, ᑖᒃᑯᐊᒎᖅ ᒐᕙᒪᒃᑯᑦ ᑕᒪᑐᒥᖓ ᕿᒥᕐᕈᓇᓚᐅᖅᓯᒪᔪᑦ ᐊᒻᒪᓗ ᐃᓱᒪᓕᐅᕈᑎᒋᔭᐅᓚᐅᙱᑦᑐᓂ, 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ ᕿᒥᕐᕈᓂᖅ ᓱᑯᑦᑎᐊᓃᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑖᓐᓇ ᓂᕆᐅᒋᐅᔭᖅᓯᒪᒐᒃᑯ ᑕᒪᑐᒥᖓ 

ᑲᑎᒪᕐᔪᐊᖅᓂᑦᑎᓐᓂ.  

 

ᐅᖃᖅᑏ, ᐃᓱᒪᓕᐅᕈᑎᖃᕐᓂᖅ ᑕᒪᓐᓇ ᖃᓄᑦᑐᑯᓘᓕᖅᑐᖅ. ᐊᒻᒪᓗ ᑲᑐᔾᔨᖃᑎᒌᓐᓂᒃᑯᑦ ᐃᖅᑲᓇᐃᔮᕆᔭᕗᑦ 

ᑖᒃᑯᐊ ᓇᓖᕌᕈᑎᓂᑦ ᑐᓐᓂᖅᑯᑎᖃᕈᓐᓇᕐᓂᐊᕋᑦᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ.  

 

ᑭᓯᐊᓂ ᑕᐃᑲᑦᑎᐊᖑᓕᖅᑐᖅ ᐃᓱᒪᓕᐅᕈᑎᒋᓂᐊᖅᑕᕗᑦ. ᐱᑐᐃᓐᓇᐅᙱᑦᑐᓪᓚᒻᒪᕆᐊᓘᒻᒪᑦ 

ᐃᓱᒪᒃᓴᖅᓯᐅᕈᑎᒃᓴᐃᓪᓗ ᑕᒪᒃᑯᐊᕈᓘᔭᖅᖢᓂ ᖃᖓᑕᓲᑦ ᐃᓚᖓᓂᑦ ᓂᐅᕕᕐᓂᐊᕈᑦᑕ ᒐᕙᒪᐅᓗᑕ, 

ᑐᓴᐅᒪᑦᑎᐊᕐᓗᑕ ᑭᓯᐊᓂ ᐃᓱᒪᓕᐅᕈᑎᖃᕈᓐᓇᕋᑦᑕ ᑕᐃᒪᓐᓇ ᐊᖏᑎᒋᔪᖅ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᓂ ᓇᓗᓇᐃᖅᓯᒻᒪᑕ ᑖᒃᑯᐊ ᒐᕙᒪᒃᑯᑦ ᐊᖏᕈᑎᓂᑦ 

ᐱᑕᖃᕐᓂᕋᐃᓪᓗᑎᑦ ᑲᓇᐃᑎᐊᓐ ᓄᐊᑦᒥ ᐊᒻᒪ ᑳᓐᑐᕌᑕᐅᓯᒪᓗᑎᑦ ᐱᔨᑦᑎᕐᓗᑎᑦ ᐃᓚᓕᐅᓪᓗᒋᑦ 

ᐋᓐᓂᐊᕕᓕᐊᖅᑐᑦ, ᐃᖅᑲᓇᐃᔭᖅᑏᑦ ᐃᖏᕋᔭᓐᓂᖏᑦ, ᐃᓄᓕᕆᔨᒃᑯᑎᒍᓪᓗ ᖃᖓᑦᑕᐅᓯᖅᑕᐅᔪᑦ, ᐊᒻᒪ 

ᐊᑭᑭᓐᓂᖅᓴᐅᓗᑎᑦ ᒪᑯᐊ ᓱᓇᒃᑯᑖᑦ ᐅᓯᔭᐅᖃᑦᑕᕐᓂᖏᑦ. 

 

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᐅᔾᔨᕆᓚᐅᖅᑐᖓ ᐃᓐᓄᑦᑕᐅᓇᓱᒻᒪᑕᒎᖅ ᑕᐃᓐᓇ ᑳᓐᑐᕌᑦ. 

 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐳᖅ ᖃᑦᑎᓂᑦ ᑮᓇᐅᔭᓂᑦ ᐊᑐᙱᓂᖅᓴᐅᔪᓐᓇᓂᐊᕐᒪᖔᖏᑦ ᑕᒪᒃᑯᓄᖓ 

ᐱᔨᑦᑎᕈᑎᓄᑦ ᐊᒻᒪᓗ ᐱᔨᑦᑎᕈᑏᑦ ᐱᐅᓂᖅᓴᐅᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᖅᑐᖏᓐᓂᖅᓴᐅᓃᓚᒍᓐᓇᖏᑦᑐᖓ, ᑭᓯᐊᓂ 

ᑕᒪᒃᑯᐊ ᖃᖓᑦᑕᐅᑏᑦ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᐊᕐᕌᒍᑕᒫᑦ. ᖁᓕᓄᑦ ᐊᕐᕌᒍᓄᑦ ᑕᒪᓐᓇ 

ᐊᑎᓕᐅᕈᑎᒋᓚᐅᖅᑕᕗᑦ ᒐᕙᒪᒃᑰᒐᓗᐊᖅᐸᑦ, ᐋᓐᓂᐊᕕᓕᐊᕋᓗᐊᖅᐸᑕ, ᐃᓄᓕᕆᔨᒃᑯᑎᒍᓪᓗ 

ᐊᐅᓪᓚᖅᑎᑕᐅᒐᓗᐊᖅᐸᑕ.  

 

ᑭᓯᐊᓂ, ᐅᓇ ᐃᓚᔪᒪᓪᓗᒍ, ᑳᓐᑐᕌᑦ ᐱᓪᓗᒍ ᑖᓐᓇ ᐱᕐᔪᐊᖑᒻᒪᑦ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᓵᖅᑕᖓ, ᑕᐃᒃᑯᐊ 

ᖃᖓᑕᓲᖅᑏᑦ ᑭᒡᒐᑐᖅᑎᖏᓂᑦ ᑲᑎᒪᖃᑎᒌᓐᓇᖃᑦᑕᖅᑕᕗᑦ ᒥᓂᔅᑕᐅᓪᓗ ᑐᖏᓕᖓ, ᑕᐃᒪᙵᓕᒫᖅ ᐊᕐᕌᒎᑉ 

ᐃᓗᐊᓂ ᐱᖓᓱᐊᖅᑕᖅᖢᒍ ᖃᓄᐃᓕᖓᓕᕐᒪᖔᖅ ᐅᓂᒃᑲᐅᓯᖃᖃᑦᑕᖅᖢᓂ.  

 

ᐄ’, ᒫᓐᓇ ᑕᒪᒃᑯᐊ ᐱᓕᕆᐊᕆᕙᓪᓕᐊᔭᕗᑦ ᑳᓐᑐᕌᑎᒍ ᐃᒪᐃᓕᐅᕐᓂᐊᖅᑐᒍᑦ, ᐃᒪᓐᓇ ᐅᓪᓗᑦ ᖃᖓᑕᓂᐊᕐᓃᑦ 

ᐊᑐᖅᑎᓪᓗᒍ, ᑕᒪᒃᑯᐊᕈᓗᔭᐅᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᑕᐅᓯᖅ ᐃᓱᒫᓘᑎᒋᔭᐅᙱᓐᓇᖃᑦᑲᖅᑐᖅ ᓂᕈᐊᖅᑎᓐᓂ 

ᑐᓴᖃᑦᑕᑕᒃᑲ ᖃᖓᑦᑕᐅᑏᑦ ᐊᑭᑐᓗᐊᕐᓂᖏᑦ.  

ᐅᖃᖅᑏ, ᒐᕙᒪᒃᑯᓐᓄᑯᐊ ᐱᔭᕐᓂᑭᑦᑐᖅᓯᐅᖃᑦᑕᕐᒪᑕ ᐃᖅᑲᓇᐃᔭᖅᑎᑭᔅᓴᖃᑦᑕᖅᖢᑎᓪᓗ ᒐᕙᒪᒃᑯᓃᖔᖅᑐᑦ 

ᐱᔨᑦᑎᕈᑏᑦ ᐊᐅᓚᑕᐅᓇᓱᑦᑎᓪᓗᒋᑦ. ᐊᒻᒪᓗ ᑕᐃᒪᓐᓇ ᖃᐅᑕᒫᖅᓯᐅᑏᑦ ᖃᖓᑕᓲᖅᑎᓂ ᒐᕙᒪᒃᑯᑦ ᑕᒪᒃᑯᓂᖓ 

ᑎᒍᓯᒃᑲᓂᖅᐸᑕ ᐊᐅᓚᒡᒐᓇᕐᓂᖅᓴᐅᓕᕈᑎᒋᔭᐅᑐᐃᓐᓇᕆᐊᓕᒃ.  

 

ᐊᒻᒪᓗ, ᖃᖓᑕᓲᒃᑰᖅᑎᑦᑎᓂᖅ ᒥᐊᓕᒐᐃᑦ ᐅᑯᐊ ᑲᓇᑕᐅᑉ ᐊᑭᓪᓕᒋᐊᕈᑎᒃᓴᓂᑦ ᐊᑐᐃᓐᓇᕈᐃᓯᒪᖃᑦᑕᕐᒪᑕ ᓲᕐᓗ 

ᐅᐸᒐᕐᓂᖏᓐᓄᑦ ᐊᓛᓯᑲᒥᐅᑕᐃᑦ, ᒥᐊᓕᒐᐃᑦ ᐃᓚᒋᒻᒪᒍ ᐊᑭᓪᓕᒋᐊᖅᓯᒪᔭᐅᖃᑦᑕᖅᑐᕈᖅ.  

 

ᒥᓂᔅᑕᖃᐃ ᑕᐃᒪᓐᓇ ᐋᖅᑭᒃᓯᒪᔪᓂᒃ ᐅᖃᐅᓯᖃᕆᐊᕈᓐᓇᖅᐸ ᐊᑭᑐᔪᕐᔪᐊᒻᒪᕆᐊᓘᖃᑦᑕᕐᒪᑕ ᖃᖓᑦᑕᐅᑏᑦ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᖃᐅᔨᒪᓪᓗᒍ ᖃᐅᓯᕆᓵᖅᑕᐃᑦ, 

ᐃᓱᒪᒋᕈᓘᔭᖃᑦᑕᖅᓯᒪᒐᒃᑯ ᖃᓄᖅᑑᕈᑎᕙᓪᓕᐊᔪᒪᓪᓗᒍ.  

 

ᑭᓯᐊᓂᐅᑯᐊ ᒥᓂᔅᑕᐃᑦ ᑲᑎᒪᔨᖏᑦ ᑕᒪᑐᒥᖓ ᐅᖃᐅᓯᖃᕈᓐᓇᖅᑐᒍᑦ ᖃᓄᖅᑑᕈᑎᒋᓂᐊᕐᒪᑎᒍ, ᓲᕐᓗ 

ᑕᐃᒫᑐᐃᓐᓇᐅᖃᑦᑕᕐᒪᑕ ᑖᒃᑯᐊ ᑎᑎᖅᑲᒃᑯᕕᑦᑎᒎᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᑦ 8. ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ 

ᑮᓇᐅᔭᖅᑑᑎᔅᓴᓄᑦ. ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 12. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 14. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 

15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ. ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 18. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᓂᕐᒧᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ.  

 

ᑲᔪᓯᒋᐊᙱᓂᑦᑎᓐᓂ ᑕᕝᕙᓂ ᑲᑎᒪᓂᕐᒥ, 20 ᒥᓂᑦᓯᒥᒃ ᓄᖅᑲᖓᓂᐊᕋᑦᑕ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:00 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 15:29 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 

ᐃᒃᓯᕙᐅᑕᖅ (ᒥᔅᑕ ᕗᕆᐊᑦ ᐲᑕᓴᓐ) (ᑐᓵᔨᑎᒍᑦ): ᑲᑎᒪᓂᖅᐳᑦ ᐱᒋᐊᖁᓕᖅᓱᒍ. ᑲᑎᒪᔨᕋᓛᑦ ᐅᑯᐊ 

ᑲᒪᒋᓂᐊᖅᑕᕗᑦ ᒪᓕᒐᒃᓴᖅ 1 ᐊᒻᒪᓗ 2.  ᖃᓄᐃᑦᑐᒪᕙᑦ ᑲᑎᒪᔨᕋᓛᑦ? ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᕗᒍᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᑕ ᒪᓕᒐᒃᓴᖅ 1, 

ᐃᓚᒋᐊᕈᑎᔅᓴᐃᑦ (ᐊᐅᓚᔾᔪᑎᓄᑦ ᓴᓇᒋᐊᕈᑎᒧᑦ) ᐱᖁᔭᖅ, 2026-2027-ᒧᑦ ᐊᑐᓕᖁᔭᐅᔪᓪᓗ 2026-2027 

ᑮᓇᐅᔭᖅᑐᕈᑎᔅᓴᐃᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖ ᒪᓕᒐᒃᓴᖅ 1 ᓯᕗᓪᓕᐅᑎᓂᐊᖅᑕᕗᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 1 - ᐃᓚᒋᐊᕈᑎᔅᓴᐃᑦ ᑮᓇᐅᔭᖅᑐᕈᑎᔅᓴᓄᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖅ, 

2026-2027 – ᑲᑎᒪᔨᕋᓛᑦ ᐃᓱᒪᖅᓴᖅᓯᐅᕐᓂᖏᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓚᐃᔪᓪ ᐱᓕᕆᔨᖁᑎᓐᓂ ᑕᒫᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᑖᒃᑯᐊ ᒥᓂᔅᑕᐅᑉ ᐱᓕᕆᔨᖏᑦ ᓵᓯᓐᓃᑐᓐᓇᕈᑎ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑕᐸᐅᙵᐅᑎᒃᑭᒃ. ᖃᐅᔨᒪᓂᐊᕋᑦᑕ ᒥᓂᔅᑕ ᓚᐃᔪᓪ, 

ᑭᒃᑰᓂᖏᓐᓂ ᐱᓕᕆᔨᑎ ᒪᑐᐃᕈᑎᓐᓄᐊᓕᕐᒥᓗᑎᑦ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᖃᑏᒃᑲ ᐊᖏᔪᖅᑳ ᐊᐅᓚᑦᑎᔨ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ ᐃᐊᕋᓐ ᑎᐊᕗᕈ, ᐊᒻᒪᓗ ᑐᒡᓕᐊ ᐊᖏᔪᖅᑳᖓ ᓴᓇᒋᐊᓕᓐᓄᑦ, ᓂᒃ ᑲᓚᒃ.  

 

ᖁᔭᓐᓇᒦᖅᐸᒋᑦ, ᐃᒃᓯᕙᐅᑖᖅ, ᐃᓚᒋᔭᐅᔪᓪᓗ ᑲᑎᒪᔨᕋᓛᓄᑦ, ᑕᕝᕙᓃᑉᐳᖓ ᐅᓂᒃᑲᐅᓯᖃᕆᐊᖅᑐᖅᖢᖓ 2026-

2027−ᒥᑦ ᑮᓇᐅᔭᑦ ᐊᑐᖅᑐᒃᓴᓂᑦ ᐱᓕᕆᐊᒃᓴᓄᓪᓗ ᐸᕐᓇᐅᑎᓂᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ − ᐸᕐᓇᐅᑎ 

ᒐᕙᒪᒃᑯᑦ ᑲᒪᒋᓪᓗᐊᑕᖅᑕᖓᓂᒃ ᓴᖅᑭᑎᑦᑎᔪᑦ ᐋᖅᑭᒃᓯᑦᑎᐊᕈᒪᓪᓗᑎᒃ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᖏᓐᓂᒃ 

ᓯᕗᒻᒧᐊᒃᑎᑦᑎᓗᑎᒡᓗ ᐱᖁᑎᑖᕆᔭᐅᕙᒃᑐᑦ ᐋᖅᑭᒋᐊᕈᑎᒃᓴᖏᓐᓂᒃ ᐊᑯᓂᐅᔪᒥ.  

 

2022−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᖅᐳᑦ ᐃᒡᓗᓕᐅᖃᑎᒌᖕᓂᕐᒥᒃ, ᐅᕝᕙᓘᓐᓃᑦ ᓄᓇᕗᑦ 3000, 

ᓄᓇᕘᓕᒫᒥ ᐸᕐᓇᒍᑕᐅᔪᖅ ᐃᒡᓗᑭᒃᓴᕐᓂᖅ ᑲᒪᒋᔭᐅᖁᓪᓗᒍ ᓱᒃᑲᔪᒥᒃ ᐅᓄᖅᓯᕙᓪᓕᐊᑎᓪᓗᒋᑦ ᐃᒡᓗᒃᓴᐃᑦ. 

ᓯᕗᒻᒧᐊᒃᐸᓪᓕᐊᑎᓪᓗᑕ ᑐᕌᒐᕆᔭᐅᔪᓂᒃ ᓄᓇᕗᑦ 3000−ᒧᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᓗᐊᖅᐳᑦ 

ᑲᔪᓯᑎᑦᑎᔪᒪᓪᓗᑎᒃ ᑐᕌᒐᕆᔭᐅᔪᓂᒃ 1400−ᓂᒃ ᓄᑖᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ. 25−ᓂ ᓄᓇᓕᖕᓂ 

2030 ᑐᖔᓂ. 

 

2026−27−ᒥ, ᐱᓕᕇᓐᓇᕐᓂᐊᖅᐳᒍᑦ ᑖᔅᓱᒥᖓ ᐱᓕᕆᐊᒥᑦ ᐱᕚᓪᓕᖅᑎᓐᓇᓱᒡᓗᒋᑦ ᓄᓇᕗᒻᒥ ᐃᒡᓗᓕᕆᓂᕐᒧᑦ 

ᐱᓕᕆᐊᖑᐃᓐᓇᖅᑐᑦ ᐊᑐᕐᓗᑕ ᖃᓄᐃᓕᐅᕈᑎᒃᓴᓂᑦ, ᐊᔾᔨᒌᙱᑦᑐᓂᑦ−ᐱᓕᕆᐊᒃᓴᓂᑦ. ᐅᑯᓂᖓ ᐃᓚᖃᖅᑐᖅ: 

 

• ᐋᖅᑭᒃᓱᐃᔪᓐᓇᑦᑎᐊᖅᑐᓂᒃ ᐱᓕᕆᖃᑎᒌᒃᑐᖃᓕᕐᓗᓂ ᓄᓇᓕᖕᓂ ᑲᑐᔾᔨᖃᑎᒌᓂᑦ, ᐃᓄᐃᑦ 

ᑲᑐᔾᔨᖃᑎᒌᓂᑦ, ᐃᒡᓗᓕᐅᖅᑎᓂᑦ ᒐᕙᒪᒃᑯᓪᓗ ᑐᑦᑕᕐᕕᖏᓐᓂᑦ. 

 

• ᓴᖅᑭᑦᑎᓗᑎᒃ ᐊᑐᐊᒐᕐᓂᒃ ᐱᓕᕆᐊᒃᓴᓂᒡᓗ ᐱᐅᓯᒋᐊᖅᑎᑦᑎᔪᓂᒃ ᐊᑐᕈᓐᓇᕐᓂᕐᒥᒃ 

ᑐᓗᖅᑕᕈᑕᐅᕙᒃᑐᓪᓗ ᐅᓄᕈᓐᓃᕆᐊᕐᓗᒋᑦ ᐃᓚᐅᓂᐊᖅᑐᓄᑦ ᓄᓇᕗᒻᒥ ᐃᒡᓗᓂᒃ 

ᓂᐅᕕᐊᒃᓴᖃᖅᐸᒃᑐᓂᑦ; 

 

• ᐱᓕᕆᖃᑎᒋᓗᒋᑦ ᐃᒡᓗᓕᐅᖃᑎᒌᖕᓂᖅ ᓴᖅᑭᑦᑎᓗᑎᒃ ᐊᔪᕈᓐᓃᖅᓴᕈᑎᒃᓴᓂᒃ ᐱᓕᒻᒪᒃᓴᕈᑎᓂᓪᓗ 

ᐊᒻᒪᓗ ᐃᖅᑲᓇᐃᔮᒃᓴᓂᑦ ᐃᒡᓗᓕᐅᖅᑎᓄᑦ ᐃᓄᖕᓄᑦ ᓄᓇᕗᒻᒥᐅᓄᓪᓗ; ᐊᒻᒪᓗ 

 

• ᐱᐅᓯᒋᐊᖅᑎᓪᓗᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᑎᑦᑎᕙᒃᑐᓂᑦ ᑭᒃᑯᑐᐃᓐᓇᓄᑦ ᐊᒻᒪᓗ 

ᐊᑭᑐᓗᐊᙱᑦᑐᓂᑦ ᐃᒡᓗᓂᑦ ᐱᔨᑦᑎᕋᐅᑎᓂᑦ ᓄᓇᓕᖕᓂ. 

 

ᐃᒃᓯᕙᐅᑖᖅ, ᐃᒡᓗᓕᕆᓂᖅ ᑐᙵᕕᒋᔭᐅᖏᓐᓇᖅᐳᖅ ᐃᖏᕐᕋᔾᔪᑕᐅᓪᓗᓂ ᐃᓅᓯᖃᑦᑎᐊᕐᓂᕐᒧᑦ, 

ᑮᓇᐅᔭᓕᐅᕋᓱᖕᓂᕐᒧᑦ ᐃᓚᐅᖃᑕᐅᔪᓂᑦ, ᓄᓇᓕᖕᓂᓗ ᐊᓂᒍᐃᔪᓐᓇᕐᓂᕐᒥᒃ ᓄᓇᕗᒻᒥ. 2026-27−ᒥᑦ ᑮᓇᐅᔭᑦ 

ᐊᑐᖅᑐᒃᓴᑦ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᑦ ᐊᖅᑯᑎᒋᓗᒋᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓯᕗᒻᒧᐊᒃᑎᑦᑎᕙᓪᓕᐊᕗᑦ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᓄᓇᕗᑦ ᒐᕙᒪᒃᑯᑦ ᐃᑲᔪᖅᑎᒌᒃᑕ ᐱᓕᕆᐊᒃᓴᖏᓐᓂᑦ 

ᓴᙱᒃᑎᒋᐊᕐᓗᒋᑦ ᐊᐅᓚᑦᑎᔾᔪᑕᐅᔪᑦ, ᐱᐅᓯᒋᐊᕐᓗᒋᑦ ᐱᔨᑦᑎᕋᕈᑕᐅᔪᑦ, ᐊᒻᒪᓗ ᑮᓇᐅᔭᓕᐅᕋᓱᒡᓗᑎᒃ ᑕᒪᐃᓐᓄᑦ 

ᐊᔾᔨᒌᙱᑦᑐᓂᑦ ᐃᒡᓗᒃᓴᓂᑦ.  

 

ᐃᒡᓗᓕᐅᖃᑎᒌᖕᓂᖅ ᐃᖏᕐᕋᓂᕆᔭᖓ ᐱᕈᖅᐸᓪᓕᐊᑎᓪᓗᒍ, ᐱᓕᕆᔾᔪᓯᕗᑦ ᐱᔾᔪᑎᖃᓪᓗᐊᑕᖅᐳᖅ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᓪᓗ, ᓄᓇᓕᖕᓂ ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓗᑎᒃ, ᐊᒻᒪ 

ᐃᓚᓕᐅᔾᔨᓗᑎᒃ ᐸᕐᓇᐃᓂᕐᒥᒃ ᐃᒡᓗᓕᕆᓂᖅ ᑲᔪᓯᑎᑕᐅᔪᑦ ᐃᑲᔪᖅᑐᖅᑕᐅᑦᑎᐊᖁᓪᓗᒋᑦ ᐅᓄᕐᓂᖅᓴᑦ 

ᐱᕙᓪᓕᐊᔪᓕᕆᓂᖅ ᐊᑯᓂᐅᔪᕐᓗ ᑲᔪᓯᑎᑕᐅᔪᓐᓇᖅᑐᓂᒃ ᓄᓇᕗᒥᐅᓄᑦ. 

 

ᐱᔾᔪᑕᐅᓪᓗᐊᑕᖅᑐᖅ ᑖᔅᓱᒧᖓ ᐱᓕᕆᐊᒧᑦ, ᐃᒃᓯᕙᐅᑖᖅ, ᐱᓕᕆᔨᑦ ᐱᓕᕆᖃᑎᒌᓕᒃᑲᓐᓂᕐᓗᑎᒃ 

ᐱᓕᕆᖃᑎᒌᒃᐸᓪᓕᐊᓗᑎᒡᓗ. ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᑦᑎᐊᖅᐳᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 

ᓄᓇᓕᖕᓂ ᐱᓕᕆᖃᑎᒌᒃᑐᓂᒃ, ᐃᒡᓗᓂᒃ ᐱᕙᓪᓕᐊᑎᑦᑎᔨᓂᒃ, ᒐᕙᒪᒃᑯᓐᓂᓗ ᐱᓕᕆᖃᑎᒋᔭᐅᔪᓂᒃ 

ᓱᒃᑲᒃᑎᒋᐊᖁᓪᓗᒍ ᐃᒡᓗᓕᕆᓂᕐᒥᒃ ᑲᔪᓯᑎᑕᐅᔪᑦ ᐊᖏᒡᓕᒋᐊᖅᑎᓪᓗᒍᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ 

ᐃᑲᔫᑎᑦ.  

 

ᐱᓕᕆᖃᑎᒌᓕᓵᓚᐅᖅᑐᑦ ᓴᓇᕝᕕᖕᓂ ᓯᕗᓕᖅᑎᑦ ᓲᕐᓗ ᐊᐳᖅᑎᕐᓈᖅᑐᖅ ᐅᔭᕋᖕᓂᐊᕐᕕᒃ ᐊᒻᒪᓗ B2Gold 

ᐃᑲᔪᖅᐳᑦ ᐊᑭᒃᖠᒋᐊᖅᑎᑦᑎᓪᓗᑎᒃ ᐊᖏᒡᓕᒋᐊᖅᑎᑦᑎᓪᓗᑎᒡᓗ ᐱᖁᑎᓂᒃ, ᐅᑯᓂᖓᓗ ᐃᑲᔪᖅᑐᐃᓪᓗᑎᒃ 

ᐋᖅᑭᒃᓱᒐᕐᓂᒃ ᐃᒡᓗᓂᒃ ᖃᔅᓯᑲᓪᓚᖕᓂ ᓄᓇᓕᖕᓂ ᐊᕕᒃᑐᖅᓯᒪᔪᓂ. ᐊᑕᐅᑦᑎᒃᑯᓪᓗ, ᑲᑐᔾᔨᖃᑎᒌᖕᓂᒃᑯᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ, ᐱᐅᕚᐳᓐ ᐃᒡᓗᓕᐅᖅᑎᑦ, ᐊᒻᒪ ᐅᑭᐅᖅᑕᖅᑐᒥ ᓄᑖᑦ ᐱᓕᕆᐊᒃᓴᑦ 

ᓴᖅᑭᑎᑦᑎᕙᓪᓕᐊᕗᑦ ᐃᓕᓐᓂᐊᖅᑎᓄᑦ−ᐊᐅᓚᑕᐅᔪᓂᒃ ᐃᒡᓗᓕᐅᖅᑕᐅᔪᓂᒃ ᑲᑎᙵᓪᓗᑎᒃ ᐱᓕᕆᓪᓚᑦᑖᕐᓗᑎᒃ 

ᐊᔪᕈᓐᓃᖅᓴᖅᑎᑕᐅᓪᓗᑎᒃ ᓄᑖᓂᒡᓗ ᐃᒡᓗᓕᐅᖅᑕᐅᔪᓂᒃ − ᐃᑲᔫᑕᐅᑲᐅᑎᒋᓪᓗᓂ ᐃᓄᖕᓂᒃ 

ᐊᔪᕈᓐᓃᖅᓴᖅᑎᑦᑎᓪᓗᑎᒃ ᐃᖅᑲᓇᐃᔭᖅᑎᑦᑎᓪᓗᑎᒡᓗ.  

 

ᑖᒃᑯᐊ ᐱᓇᔪᒃᑕᐅᔪᑦ, ᐱᓕᕆᖃᑎᖃᐃᓐᓇᖅᖢᑎᒃ ᐱᕙᓪᓕᐊᑎᑦᑎᔨᓂᒃ ᓲᕐᓗ ᐴᒃᑭᓕᕝ ᐱᕙᓪᓕᐊᔪᓕᕆᔨᒃᑯᑦ 

ᓕᒥᑎᑦ, ᑕᑯᒃᓴᐅᑎᑦᑎᕗᑦ ᐊᐅᓚᑕᐅᑦᑎᐊᖅᑐᓂᒃ ᐊᒻᒪ ᐃᑲᔫᑎᒃᓴᑦᑎᐊᕙᖕᓂᒃ ᐱᓕᕆᔾᔪᓯᕐᓂᒃ ᐃᒡᓗᓕᕆᓂᕐᒧᑦ 

ᐋᖅᑭᒋᐊᕈᑎᒃᓴᓂᒃ ᑕᑯᒃᓴᐅᑎᑦᑎᔪᓂᒃ ᓄᓇᕘᑉ ᐊᔾᔨᖃᙱᑦᑐᓂᒃ ᐃᓗᓕᖏᓐᓂᒃ ᐊᒻᒪ ᓯᕗᓪᓕᐅᑎᔪᒪᔭᖏᓐᓂᒃ. 

 

ᓯᕗᒧᑦ ᑕᑯᒋᐊᕐᓗᒍ, 2026-27 ᐱᕐᔪᐊᖑᓂᐊᖅᑐᖅ ᐊᕐᕌᒍ ᐃᒡᓗᓕᕆᔨᕐᔪᐊᒃᑯᓐᓄᑦ. ᑲᔪᓯᑎᓪᓗᒍ 

ᐃᒡᓗᓕᐅᖃᑎᒌᖕᓂᖅ ᑐᕌᒐᕆᔭᕗᑦ, ᓯᕗᒻᒧᐊᒃᑎᑦᑎᕙᓪᓕᐊᕗᒍᑦ ᐱᕙᓪᓕᐊᑎᑦᑎᓂᕐᒥᒃ ᓄᑖᓂᒃ 

ᐋᖅᑭᒃᓱᖅᑕᐅᒃᑲᓐᓂᖅᓯᒪᔪᓂᒡᓗ ᐃᒡᓗᓕᕆᓂᕐᒧᑦ ᐱᓕᕆᐊᖑᕙᒃᑐᓂᒃ ᐊᖑᒻᒪᑎᑦᑎᐊᕐᓂᖅᓴᐅᔪᒪᓪᓗᑎᒃ 

ᐱᔭᐅᔭᕆᐊᓕᖕᓄᑦ ᓄᓇᕗᒻᒥᐅᓄᑦ ᖃᓄᑐᐃᓐᓇᑦᑎᐊᖅ ᐃᓅᓯᕆᔭᐅᔪᓂ.  

 

ᐊᒻᒪᓗᑦᑕᐅᖅ, ᐅᖃᖃᑎᖃᐃᓐᓇᖅᐳᑦ ᕿᒥᕐᕈᐊᖏᓐᓇᖅᖢᑎᒡᓗ ᐱᓕᕆᖃᑎᒋᕙᒃᑕᑦᑎᓐᓂᒃ 25−ᓂᒃ ᓄᓇᓕᖕᓂ 

ᐃᒡᓗᓕᕆᔨᒋᔭᐅᔪᓂᒃ, ᐃᓚᒋᔭᐅᓪᓗᓂ ᐊᐅᓚᑦᑎᔾᔪᑕᐅᕙᒃᑐᑦ, ᓇᓗᓇᐃᖅᓯᓇᓱᒃᖢᑎᒃ ᐱᕕᒃᓴᓂᒃ 

ᑕᑎᒋᔭᐅᓕᒃᑲᓐᓂᕈᓐᓇᖁᓪᓗᒋᑦ, ᒪᓕᑦᑎᐊᕐᓂᖅᓴᐅᓗᑎᒃ, ᐱᐅᓯᒋᐊᖅᑎᑦᑎᓗᑎᒡᓗ ᐱᔨᑦᑎᕋᐅᑎᓂᒃ ᓄᓇᓕᖕᓂ. 

ᓴᖅᑭᑦᑐᑦ ᐅᓂᒃᑲᐅᓯᕆᓛᖅᐸᕗᑦ ᑭᖑᓪᓕᕐᒥ ᐱᓕᕆᒃᓴᑦᑎᓐᓂ ᑕᒪᑐᒪᓂ ᐊᕐᕌᒍᒥ. 

 

ᐃᒃᓯᕙᐅᑖᖅ, ᐱᒋᐊᕐᓂᐊᓕᖅᑐᖓ ᑮᓇᐅᔭᑦ ᐊᑐᖅᑐᒃᓴᓂᑦ ᓇᓗᓇᐃᖅᓯᓗᖓ 2026/27-ᒧᑦ: 

 

ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᑐᑦ $296.0−ᒥᓕᐊᓂᒃ ᓄᓇᕗᑦ ᒐᕙᒪᒃᑯᓐᓂ ᐊᐅᓚᔾᔪᑎᖏᓐᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ 2026−2027−ᒥ, ᐅᓄᖅᓯᒋᐊᖅᖢᑎᒃ $10.6−ᒥᓕᐊᓂᒃ ᐊᕐᕌᓂᐅᓚᐅᖅᑐᒥᑦ. 

 

ᑖᓐᓇ ᐊᑭᑦᑐᕆᐊᕈᑎᒋᔭᖓ ᐱᔾᔪᑎᖃᓗᐊᖅᑐᖅ ᐆᒻᒪᖅᑯᑎᑦ ᐊᑭᖏᓐᓄᑦ ᐅᓇᓗ ᐊᑐᕐᓂᖅᓴᐅᓕᕐᓂᖏᓐᓄᑦ ᐊᒻᒪᓗ 

ᐊᒃᑐᐃᓯᒪᐃᓐᓇᕐᓂᖏᓐᓄᑦ ᐊᕐᕌᓂ ᐊᑭᑦᑐᕆᐊᕈᑕᐅᓚᐅᖅᑐᓄᑦ, ᐆᒻᒪᖅᑯᑎᓄᑦ ᐊᑭᖏᑦ ᐊᑭᑦᑐᕆᐊᖅᓯᒪᓪᓗᑎᒃ 11 

ᐳᓴᒥᒃ ᐃᓚᖏᓐᓂ ᓄᓇᓕᖕᓂ. ᑕᐃᒪᐃᒻᒪᑦ, $9.9 ᒥᓕᐊᓐ ᐅᓄᖅᓯᒋᐊᕈᑕᐅᔪᖅ ᓴᓂᕐᕙᒃᑕᐅᓯᒪᕗᖅ ᐊᐃᑦᑑᑎᓄᑦ 

ᐃᑲᔫᑎᓄᓪᓗ, ᐱᓗᐊᖅᑐᒥ ᐆᒻᒪᖅᑯᑎᓄᑦ. 

 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᐊᒃᑯᖓ $0.7 ᒥᓕᐊᓐ ᑕᑯᒃᓴᐅᑎᑦᑎᕗᖅ ᐋᖅᑭᒋᐊᖅᑕᐅᓯᒪᔪᓂᒃ ᐊᑭᓕᖅᑕᐅᔾᔪᑎᓄᑦ ᐃᑲᔫᑎᓄᓪᓗ, 

ᐊᒃᑐᐊᓂᖃᓪᓗᐊᑕᖅᖢᓂ ᐊᑐᓕᖅᑎᑕᐅᓂᖓᓄᑦ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᖓ ᐱᐊᓂᒃᑕᐅᓚᐅᖅᑐᖅ 

2025-26−ᒥ. 

 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᕙᓪᓕᐊᖏᓐᓇᖅᐳᑦ ᐊᑭᓕᖅᓱᕆᐊᓕᖕᓄᑦ ᐊᒃᑐᐊᓂᓕᖕᓂᒃ ᐆᒻᒪᖅᑯᑎᓄᑦ, 

ᐱᖁᑎᑖᖅᑎᑦᑎᕙᒃᑐᓄᑦ, ᐊᒻᒪ ᐱᔨᑦᑎᕋᕈᑕᐅᔪᓄᑦ ᐱᔪᓐᓇᕐᓂᕆᔭᐅᔪᓂᒃ ᑲᔪᓯᑎᑦᑎᓗᑎᒡᓗ 

ᐊᐅᓚᑦᑎᔪᓐᓇᑦᑎᐊᖁᓪᓗᒋᑦ. 

 

ᑲᑎᖦᖢᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ ᑮᓇᐅᔭᑦ ᐊᑐᖅᑐᒃᓴᖏᑦ 2026-27−ᒥ $322.8−ᒥᓕᐊᙳᕗᑦ, ᐃᒪᓐᓇ: 

 

• $296.0−ᒥᓕᐊᓂᒃ ᑮᓇᐅᔭᖅᑖᖅᑎᑕᐅᓂᐊᖅᑐᑦ ᓄᓇᕗᑦ ᒐᕙᒪᖓᓂ.  

 

• $17.8−ᒥᓕᐊᓐ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓐᓂᖔᖅᖢᓂ; ᐊᒻᒪᓗ 

 

• $9.0 ᒥᓕᐊᓐ ᐱᔭᐅᓂᐊᖅᐳᑦ ᑯᐊᐳᕇᓴᒃᑯᑦ ᓇᖕᒥᓂᖅ ᑮᓇᐅᔭᖅᑖᕆᕙᓪᓕᐊᔭᖏᓐᓂᒃ. 

 

ᒐᕙᒪᑐᖃᒃᑯᓐᓂ ᐱᓕᕆᖃᑎᖃᕐᓂᖅ, ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ ᐊᖅᑯᑎᒋᓗᒋᑦ 

ᐱᓪᓗᐊᑕᐅᖏᓐᓇᖅᐳᖅ ᑮᓇᐅᔭᖁᑎᒋᔭᑦᑎᓐᓄᑦ ᐊᑐᖅᑕᐅᕙᒃᑐᒧᑦ ᐊᑕᐅᑦᑎᒃᑰᕈᑕᐅᓪᓗᓂᓗ ᑲᓇᑕᓕᒫᒥ 

ᐃᒡᓗᓕᕆᓂᕐᒧᑦ ᓯᕗᓪᓕᐅᔾᔭᐅᔪᒪᔪᓂᑦ. 

 

ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᑦ ᑕᑯᒃᓴᐅᑎᑦᑎᔪᑦ ᑲᔪᓯᑎᑦᑎᓂᕐᒥᒃ ᒫᓐᓇ ᐃᓪᓗᓕᕆᓂᕐᒧᑦ ᐱᓕᕆᐊᒃᓴᖏᓐᓂᒃ 

ᓯᕗᒧᒋᐊᖅᑎᑦᑎᓪᓗᓂᓗ ᐊᑯᓂᐅᔪᖅ ᐋᖅᑭᒋᐊᕈᑎᒃᓴᓂᒃ ᓄᓇᕗᒻᒥ ᐃᓪᓗᑭᒃᓴᖅᑐᓄᑦ. ᑖᒃᑯᐊ 

ᑮᓇᐅᔭᓕᐅᕈᑕᐅᓇᓱᒃᑐᑦ ᐱᐅᓯᕚᓪᓕᕈᑕᐅᓇᓱᒃᐳᑦ ᐃᒡᓗᓕᕆᓂᕐᒧᑦ ᓴᖅᑭᑉᐸᓪᓕᐊᔪᓂᒃ ᓄᓇᕗᒻᒥᐅᓄᑦ, 

ᐃᓚᒋᔭᐅᓪᓗᓂ ᑐᙵᑦᑎᐊᕐᓂᖅᓴᐅᓕᕐᓗᓂ, ᐃᓄᒋᐊᓗᐊᕈᓐᓃᖅᐹᓪᓕᕐᓗᑎᒃ ᖃᑯᒍᙳᖅᐸᓪᓕᐊᓗᓂ, ᐊᒻᒪ 

ᐊᑐᐃᓐᓇᐅᑎᑦᑎᕙᓪᓕᐊᓗᑎᒃ ᓈᒻᒪᒃᑐᓂᒃ ᐃᒡᓗᓂᒃ. 

 

ᐅᓪᓗᒥ ᐱᕕᖃᓵᕋᕕᑦ ᖁᔭᓐᓇᒦᒃ. ᐃᖅᑲᓇᐃᔭᖅᑎᒃᑲᓗ ᑭᐅᔪᓐᓇᑦᑎᐊᓕᖅᐳᒍᑦ ᖃᓄᑐᐃᓐᓇᖅ ᐊᐱᖅᑯᑎᒃᓴᓂᒃ 

ᐱᔾᔪᑎᖃᕐᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᒃᑯᑦ 2026−2027−ᒥ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᒻᒪ ᐱᓕᕆᐊᒃᓴᓄᑦ 

ᐸᕐᓇᐅᑎᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐃᒃᓯᕙᐅᑕᖓᑦ ᑲᑎᒪᔨᕋᓛᓄᑦ ᒪᑐᐃᕈᑎᔅᓴᖃᖅᐸ? ᐊᑏ 

ᑲᔪᓯᒋᑦ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑐᙵᓱᔅᓯ ᐃᖅᑲᓇᐃᔭᖅᑎᓯᓗ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᑦᑎᓐᓂᑦ ᐱᔾᔪᑎᓗᒋᑦ 

ᑲᑎᒪᔨᕋᓛᖑᔪᑦ ᓄᓇᓕᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᑦ 2026-2027−ᒥ 

ᑮᓇᐅᔭᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᑦ ᐊᒻᒪᓗ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ. 

 

(ᑐᓵᔨᑎᒎᕈᓐᓃᖅᑐᖅ) ᐃᓪᓗᓕᕆᔨᕐᔪᐊᒃᑯᑦ ᑐᔅᓯᕋᖅᑐᑦ 2026-2027 ᐊᐅᓚᔾᔪᑎᔅᓴᖏᓂ ᒪᑭᒪᐅᑎᔅᓴᖏᓐᓂ 

ᑕᕝᕙᙵᑦ ᒪᓕᒐᓕᐅᕐᕕᒻᒥᑦ ᐊᒥᓲᓂᖃᖅᑐᑦ $296,022,000. (ᑐᓵᔨᑎᒎᓕᖅᑐᖅ) ᑖᓐᓇ 3.6%−ᒥᑦ 

ᐊᖏᓂᖅᓴᐅᒻᒪᑦ 2025-2026-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑐᒃᓯᕌᕆᔪᔭᖏᓐᓂᑦ. (ᑐᓵᔨᑎᒎᕈᓐᓂᖅᑐᖅ) 

ᐃᓪᓗᓕᕆᔨᕐᔪᐊᒃᑯᑦ ᑕᒪᒃᑭᕐᓗᒍ ᐊᐅᓚᑦᑎᔾᔪᑎᒋᓂᐊᖅᑕᖓ ᐊᐅᓚᓂᕆᓂᐊᖅᑕᖏᓐᓄᑦ ᑮᓇᐅᔭᖅᑐᕈᑎᒋᔪᒪᔭᖓ 

$322.8-ᒥᓕᐊᓐ, (ᑐᓵᔨᑎᒎᓕᖅᑐᖅ) ᐱᖃᓯᐅᔾᔭᐅᓗᑎᒃ ᑮᓇᐅᔭᖅᑖᕆᓛᖅᑕᖏᑦ ᑲᓇᑕᒥ ᐃᓪᓗᓕᕆᔨᕐᔪᐊᖏᓐᓂᑦ 

ᐊᒻᒪ ᐊᓯᖏᓐᓂᑦ. ᑯᐊᐳᕇᓴᐅᑉ ᐃᖅᑲᓇᐃᔮᖁᑎᖏᑦ ᐊᓯᔾᔨᖅᑕᐅᔾᔮᖏᑦᑐᑦ 134−ᖑᓪᓗᑎᒃ. 

 



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐃᓱᒫᓗᓇᖅᑐᓂᑦ ᐃᓱᒫᓘᑎᒋᔭᒥᓂᓪᓗ ᐅᖃᐅᓯᖃᖃᑦᑕᓚᐅᖅᑐᑦ ᒥᓂᔅᑕᐅᑉ 

ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ. 

 

(ᑐᓵᔨᑎᒎᓕᖅᑐᖅ) ᐃᓪᓗᓕᕆᔨᕐᔪᐊᒃᑯᑦ 2023-2024 ᐊᕐᕌᒍᑕᒫᑦ ᐅᓂᒃᑳᓕᐊᕆᓯᒪᔭᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᓴᖅᑭᑕᐅᓚᐅᖅᑐᖅ ᓅᕖᕝᕙ 6, 2024. ᒪᓕᒐᓕᐅᖅᑏᑦ ᓂᕆᐅᑉᐳᑦ ᑕᒪᒃᑯᐊ ᓈᒻᒪᓈᖅᑐᒃᑯᑦ 

ᓴᖅᑭᑕᐅᖃᑦᑕᖁᔨᓪᓗᑎᑦ ᑖᒃᑯᓂᖓ 2024-2025, 2025-2026 ᐊᕐᕌᒍᑕᒫᑦ ᐅᓂᒃᑳᓕᐊᕆᓯᒪᔭᖏᑦ.  

 

ᔮᓐᓄᐊᕆᖑᑎᓪᓗᒍ 2025, ᒐᕙᒪᒃᑯᑦ ᐊᑐᕈᓐᓃᑎᑦᑎᓚᐅᖅᑐᑦ ᑖᒃᑯᓂᖓ ᑎᑎᖅᑲᓂᑦ ᑕᐃᔭᐅᖃᑦᑕᖅᑐᓂᑦ 

(ᑐᓵᔨᑎᒎᓕᖅᑐᖅ) ᑲᓄᖅ ᓂᕆᐅᕝᕕᖃᕐᓂᐊᕐᒪᖔᑕ ᑎᑎᖅᑲᓂᑦ ᑲᑎᒪᔨᐅᔪᓄᑦ ᓄᓇᕗᒻᒥ ᑕᓪᓕᒪᐅᔪᓄᑦ 

ᐊᖏᔫᑎᐅᔪᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ, ᐱᖃᓯᐅᔾᔭᐅᓪᓗᓂ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ.  

 

ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ 2026−2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᐃᑲᔪᖅᓰᓂᖅ 

ᐋᖅᑭᑎᖅᑕᐅᑎᓪᓗᒋᑦ ᐃᓕᑕᕆᔭᐅᓯᒪᔪᓂᑦ ᐊᖏᖃᑎᒌᒍᑎᓕᐅᕐᓂᖅ ᑕᓪᓕᒪᐅᔪᓄᑦ ᑯᐊᐳᕇᓴᐅᔪᓄᑦ ᐱᓪᓗᒋᑦ 

ᑮᓇᐅᔭᓕᕆᒋᐊᖃᕐᓂᖏᑦ ᐊᒻᒪᓗ ᖃᓄᖅ ᐊᐅᓚᑕᐅᒋᐊᖃᕐᒪᖔᑕ, ᖃᓄᕐᓗ ᐱᓕᕆᖃᑎᖃᕆᐊᖃᕐᒪᖔᑕ 

ᒐᕙᒪᖓᓂᑦ ᓄᓇᕗᑦ ᐊᒻᒪᓗ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑲᓕᐅᖃᑦᑕᕆᐊᖃᕐᓂᖏᓐᓂᑦ.”   

 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒐᕙᒪᐅᔪᒥᑦ ᖃᐅᔨᒪᓇᓱᐊᖁᔭᐅᓪᓗᓂ ᑕᒪᒃᑯᐊ ᓄᑖᑦ ᐊᐅᓚᑦᑎᔾᔪᑎᐅᓂᐊᖅᑐᑦ 

ᐃᓚᖃᕋᓗᐊᕐᒪᖔᑕ ᓇᒧᑦ ᑐᕌᖁᔭᐅᒻᒪᖔᑕ ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪᓗ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᖃᑦᑕᕐᓗᑎᒃ. 

 

ᑕᐃᒃᑯᐊ 2025−ᒥ ᐅᓂᒃᑳᓕᐊᒥᓂᖏᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᒪᓕᒐᓕᐅᖅᕕᖓᓄᑦ ᓄᓇᕗᑦ: 

ᑭᒃᑯᓕᒫᓄᑦ ᐃᓪᓗᓕᕆᓂᖅ ᓄᓇᕗᒻᒥ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓚᐅᖅᓯᒪᒻᒪᑦ ᒪᐃ 26, 2025-ᒥ. ᑲᑎᒪᔨᕋᓛᑦ 

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᔪᒻᒪᑕ ᐱᔾᔪᑎᖃᖅᑐᓂᑦ ᐅᓂᒃᑳᓕᐊᒥᓂᐅᔪᒥᑦ ᓯᑎᐱᕆ 4-5-ᒥ, 2025-ᒥ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᑦ ᐱᐅᓯᕚᓪᓕᑎᑦᑎᓂᕐᒧᑦ ᑭᒃᑯᓕᒫᓄᑦ 

ᑐᕌᖓᔪᓂᑦ ᐃᓪᓗᕆᓂᕐᒥᑦ: ᑭᐅᔾᔪᑎᐅᔪᑦ 2025-ᒥ ᐱᓕᕆᑦᑎᐊᖅᓯᒪᒻᒪᖔᑕ ᑕᒻᒪᖅᓯᒪᔪᖅᓯᐅᖅᑕᐅᓂᕆᔪᔭᖏᓐᓂᑦ 

ᐊᓪᓚᕝᕕᖓᓄᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᑕᖅᑲᐅᖓ ᓴᖅᑭᖅᑕᐅᔪᒻᒪᑕ ᓯᑎᐱᕆ 2025-ᒥ.  

 

ᒪᓕᒐᓕᐅᖅᑏᑦ ᓂᕆᐅᑦᑎᐊᓂᐊᖅᐳᑦ ᑲᔪᓰᓐᓇᖅᑐᓂᑦ ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ ᑯᐊᐳᕇᓴᐅᔪᖅ 

ᐊᑐᓕᖅᑎᑦᑎᕙᓪᓕᐊᑎᓪᓗᒍ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᒥᑦ. 

 

ᑖᒃᓱᒪ ᑯᐊᐳᕇᓴᐅᑉ 2025-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᑕᐃᑲᓂᒎᖅ “2023-2024-ᒥ 

ᐊᒻᒪᓗ 2024-2025-ᒥ, ᑯᐊᐳᕇᓴᐅᔪᖅ ᐱᓕᕆᐊᖃᕐᓂᖏᒻᒪᑕ ᐃᓘᓐᓇᖏᓐᓂᑦ ᕿᒥᕐᕈᓂᐅᔪᒥᑦ ᐅᓪᓗᒥᐅᔪᖅ 

ᓄᓇᓕᓐᓂ ᑲᑎᒪᔨᓄᑦ ᐊᐅᓚᑕᐅᓂᐅᕙᑦᑐᓂᑦ ᐊᒻᒪᓗ ᐃᓪᓗᑖᖅᑎᑦᑎᓂᐅᕙᑦᑐᓂᑦ ᖃᐅᔨᒐᓱᐊᖅᑐᑎᒃ ᓇᐅᒃᑯᑦ 

ᐋᖅᑭᒋᐊᖅᑕᐅᔪᓐᓇᕐᒪᖔᑕ.” (ᑐᓵᔨᑎᒎᕈᓐᓂᖅᑐᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 2026-2030-

ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ (ᑐᓵᔨᑎᒎᓕᖅᑐᖅ) “19 ᓄᓇᓕᓐᓂ ᐃᓪᓗᓕᕆᔨᒃᑯᑦ 

ᑎᒥᖁᑎᖏᑦ ᓄᓇᓕᓐᓂ ᓂᕈᐊᖅᑕᐅᓯᒪᔪᓄᑦ ᑲᑎᒪᔨᖃᕐᒪᑕ ᐊᑖᒍᑦ ᑎᒥᐅᔪᑦ ᐱᖁᔭᕐᔪᐊᖓᒍᑦ, ᐊᒻᒪᓗ 6 

ᓄᓇᓕᓐᓂ ᐃᓪᓗᓕᕆᔩᑦ ᒥᓂᔅᑕᒧᑦ ᑎᒃᑯᐊᖅᑕᐅᓯᒪᔪᓂᑦ ᑲᑎᒪᔨᖃᖅᑐᑎᒃ.  

 

ᑕᒪᓐᓇ ᐱᔪᓐᓇᐅᑎᓂᑦ ᓯᐊᒻᒪᐃᓯᒪᓂᐅᔪᖅ ᑲᑎᒪᔨᓄᑦ ᐊᐅᓚᑦᑎᔾᔪᑎ ᓴᓐᖏᓂᖅᓴᐅᑎᑦᑎᔪᖅ ᓄᓇᓕᓐᓂ 

ᑭᒡᒐᖅᑐᐃᔨᖃᕐᓂᕐᒥᑦ ᑭᓯᐊᓂᓕ ᐊᔾᔨᒌᑉᐸᖏᒻᒪᑕ ᐊᓪᓚᕕᒻᒥᑦ ᐊᐅᓚᑦᑎᔪᓐᓇᕐᓂᖏᑦ, ᐅᓂᒃᑳᓕᐅᕆᐊᖃᕐᓂᕐᒧᑦ 

ᒪᓕᑉᐸᑦᑕᖏᓐᓂᑦ, ᐊᒻᒪᓗ ᐊᑐᐊᒐᕐᓂᑦ ᐊᑐᕐᓂᕆᔭᖏᓐᓂᑦ ᓄᓇᓕᓕᒫᓂ”. ᑲᑎᒪᔨᕋᓛᑦ ᑐᑭᓯᓯᒪᔪᑦ 

ᐋᖅᑭᒋᐊᖅᑕᐅᒋᐊᖃᕋᔭᕐᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ᐱᖁᔭᕐᔪᐊᖓ ᐊᔾᔨᒌᓕᖅᑎᑦᑎᓗᑎᒃ 

ᐱᕙᓪᓕᐊᔾᔪᓯᐅᔪᓂᑦ ᖃᓄᖅ ᑲᑎᒪᔨᖏᑦ ᓄᓇᓕᓐᓂ ᐃᓪᓗᓕᕆᔨᐊᓛᒃᑯᑦ ᑲᑐᔾᔨᖃᑎᒌᖏᑦ ᓂᕈᐊᖅᑕᐅᕙᒻᒪᖔᑕ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇᓕᓴᐅᓛᖁᑎᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓯᒪᔪᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓃᑦ ᓇᓗᓇᐃᖅᓯᓯᒪᔪᒻᒪᑕ ᐱᑕᖃᕐᓂᕐᒪᑦ ᑲᑎᓪᓗᒋᑦ $52.160 ᒥᓕᐊᓐ ᑖᓚᓂᑦ ᐃᓪᓗᓕᕆᔨᒃᑯᑎᒍᑦ 

ᐊᑐᖅᑐᐊᕈᑎᓄᑦ ᐊᑭᓕᒃᓴᐅᔪᓂᑦ ᓄᓇᓕᓐᓂ ᐃᓪᓗᓕᕆᔨᐊᓛᑦ ᑲᑐᔾᔨᖃᑎᒌᖏᓐᓂ ᑕᐃᑲᓂ ᒫᑦᓯ 31, 2024-ᒥ. 

ᑖᓐᓇ ᐃᓚᒋᐊᖅᓯᒪᔪᖅ ᑕᒫᓂᐸᓘᖅᑐᓂᑦ 10.0% ᑕᐃᒪᓐᖓᓂᑦ 2022-2023-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᑦ 

ᐊᒻᒪᓗ ᐅᖓᑖᓄᑦ 33.0% ᑕᐃᒪᓐᖓᓂᑦ 2019-2020-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2022-2026-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ ᑕᒪᓐᓇᐅᒻᒪᑦ “ᖃᐅᔨᒪᓇᓱᐊᕐᓗᑎᒃ ᖃᐅᔨᓴᕐᓗᑎᓪᓗ ᖃᓄᖅ ᐊᒃᑐᐃᕙᒻᒪᖔᑕ 

ᐊᑭᓕᒃᓴᓂᑦ ᐊᑭᓖᑎᑦᑎᒐᓱᐊᕐᓂᕐᒧᑦ ᐊᑐᐊᒐᖓ ᐊᒻᒪᓗ ᐱᕙᓪᓕᐊᔾᔪᓯᖏᑦ ᒥᑭᓪᓕᒋᐊᖅᑎᑦᑎᒐᓱᐊᖅᑎᓪᓗᒋᑦ 

ᓄᓇᓕᓐᓂ ᐊᑭᓕᒃᓴᐅᔪᓂᑦ ᐃᓪᓗᓕᕆᔨᒃᑯᓐᓄᑦ ᐊᒻᒪᓗ ᑲᔪᓯᓗᑎᒃ ᐱᕙᓪᓕᐊᑎᑦᑎᓂᕐᒥᑦ ᐊᑐᓕᖅᑎᑦᑎᓂᕐᒥᓪᓗ 

ᓄᓇᓕᓐᓂ ᐃᓪᓗᓕᕆᔨᐊᓛᑦ ᐊᑭᓕᒃᓵᒦᒍᓐᓃᕋᓱᓐᓂᕐᒧᑦ ᐸᕐᓇᐅᑎᖏᓐᓂᑦ.”  

 

ᑲᑎᒪᔨᕋᓛᑦ ᐃᑲᔪᖅᓰᔪᑦ ᐱᓕᕆᓂᐅᔪᓂᑦ ᐃᑲᔪᕋᓱᐊᖅᑐᑎᒃ ᓄᓇᓕᓐᓂ ᐃᓪᓗᓕᕆᔨᐊᓛᓂᑦ ᑲᑐᔾᔨᖃᑎᒌᓂᑦ 

ᑕᒪᐅᓇ ᐊᒻᒪᓗ ᖃᐅᔨᓯᒪᓪᓗᑎᒃ ᑖᒃᓱᒪ ᑯᐊᐳᕇᓴᐅᔫᑉ ᐊᑭᓕᒃᓴᓂᑦ ᐊᑭᓖᑎᑦᑎᓂᕐᒧᑦ ᐊᑐᐊᒐᖓ 

ᓄᑖᕈᕆᐊᖅᑕᐅᕋᑖᒥᓂᐅᒻᒪᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ... 

 

ᒪᐃᒃ (ᑐᓵᔨᑎᒍᑦ): ... ᑲᑎᒪᔨᕋᓛᑦ ᐃᑲᔪᖅᓰᔪᑦ ᐱᓕᕆᓂᐅᔪᓂᑦ ᐃᑲᔪᕋᓱᐊᖅᑐᑎᒃ ᓄᓇᓕᓐᓂ ᐃᓪᓗᓕᕆᔨᐊᓛᓂᑦ 

ᑲᑐᔾᔨᖃᑎᒌᓂᑦ ᑕᒪᐅᓇ ᐊᒻᒪᓗ ᖃᐅᔨᓯᒪᓪᓗᑎᒃ ᑖᒃᓱᒪ ᑯᐊᐳᕇᓴᐅᔫᑉ ᐊᑭᓕᒃᓴᓂᑦ ᐊᑭᓖᑎᑦᑎᓂᕐᒧᑦ ᐊᑐᐊᒐᖓ 

ᓄᑖᕈᕆᐊᖅᑕᐅᕋᑖᒥᓂᐅᒻᒪᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ 2026-2030 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

ᐊᒥᓱᑲᓪᓚᓐᓂᑦ ᐱᒋᐊᖅᑎᑦᑎᓂᐅᓴᒻᒪᑕ ᐃᑲᔪᖅᓰᓗᑎᒃ ᓇᒻᒥᓂᒃᓴᓂᑦ ᐊᖏᕐᕋᓕᐅᕐᓂᕐᒥᑦ ᓄᓇᕗᒻᒥ. ᑖᒃᑯᐊ 

ᐃᓚᖃᖅᑐᑦ “ᐱᒋᐊᖅᑎᑦᑎᓂᕐᒥᑦ ᓄᑖᕈᕆᐊᖅᑕᐅᓯᒪᔪᒥᑦ ᐊᑐᖅᑐᐊᖅᑐᑦ ᓇᒻᒥᓂᖅᑖᕈᓐᓇᕐᓂᖏᓐᓂᑦ 

ᓄᑖᕈᕆᐊᖅᓯᒪᔪᓂᑦ ᐊᑐᐊᒐᖃᕐᓗᑎᒃ, ᑮᓇᐅᔭᓕᕆᓂᕐᒧᑦ ᐃᑲᔪᖅᑕᐅᒋᐊᖃᕐᓗᑎᒃ, ᐊᒻᒪᓗ ᓇᓗᓇᐃᖅᑕᐅᑎᐊᕐᓗᑎᒃ 

ᐊᑭᒋᔪᓐᓇᖅᑕᖏᑦ” ᐊᒻᒪᓗ “ᐊᑐᓕᖅᑎᑦᑎᓗᑎᒃ ᓄᑖᕈᕆᐊᖅᑕᐅᓯᒪᔪᒥᑦ ᐊᑯᓐᓂᖓᓂ ᑮᓇᐅᔭᖃᖅᑎᑦᑎᓂᕐᒧᑦ 

ᐱᓕᕆᓂᐅᔪᒥᑦ ᐊᖏᖅᑕᐅᔪᓐᓇᖅᑐᓄᑦ ᓇᒻᒥᓂᕆᔭᒥᓂᒃ ᐊᖏᕐᕋᓕᓐᓄᑦ.” ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᑲᔪᓰᓐᓇᖅᑐᓂᑦ ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᑕ ᑖᒃᑯᐊ ᐱᒋᐊᖅᑎᑕᐅᓯᒪᔪᑦ. 

 

ᓄᓇᕗᑦ ᒐᕙᒪᖓᑕ ᐅᓪᓗᒥᐅᔪᖅ ᐃᖅᑲᓇᐃᔭᖅᑎᓂᑦ ᐃᓪᓗᖃᖅᑎᑦᑎᓂᕐᒧᑦ ᐊᑐᐊᒐᖓ ᐊᖏᖅᑕᐅᓚᐅᖅᓯᒪᒻᒪᑦ 

ᐄᐳᕈ 2019-ᒥ. ᑖᓐᓇ ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᕕᖓᑕ ᐱᓕᕆᐊᕆᒋᐊᓕᖏᓐᓄᑦ ᐃᓚᒋᔭᐅᒻᒪᑦ. ᑖᒃᓱᒪ 

ᐱᓕᕆᕕᐅᔫᑉ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2026-2027-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᐱᔭᕇᖅᓯᓗᑎᒃ 

ᕿᒥᕐᕈᔭᐅᓂᖓᓂᑦ ᐃᖅᑲᓇᐃᔭᖅᑎᓂᑦ ᐃᓪᓗᖃᖅᑎᑦᑎᓂᕐᒧᑦ ᐱᓕᕆᓂᐅᔪᖅ ᐊᒻᒪᓗ ᓴᓇᓗᑎᒃ 

ᐊᑐᓕᖁᔭᓕᐊᒃᓴᓂᑦ.”  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

ᐃᓚᖓᑦᒎᖅ ᓯᕗᓪᓕᐅᑎᓐᓂᐊᖅᑕᖓ 2026-2027−ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ 

“ᑲᑐᔾᔨᖃᑎᖃᕐᓗᑎᒃ ᐱᓕᕆᕕᖓᓂᑦ ᐃᖅᑲᓇᐃᔭᖅᑎᓕᕆᔨᒃᑯᑦ ᐱᕙᓪᓕᐊᑎᑦᑎᓗᑎᒃ ᐊᑐᓕᖅᑎᑦᑎᓗᑎᓪᓗ 

ᐊᓯᐊᓂᑦ ᐃᓪᓗᑖᖅᑎᑦᑎᓂᕐᒧᑦ ᐋᖅᑭᒍᑎᒃᓴᐅᔪᓂᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ 

ᐊᖏᕐᕋᖃᕈᓐᓃᕐᓂᐅᓴᔪᓄᑦ.” 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2026-2027-ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ 

ᐊᒻᒪᓗ 2026-2030-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᐅᖃᐅᓯᒃᓴᖅᑕᖃᖅᐹ ᒪᑐᐃᕈᑎᖏᓐᓄᑦ ᒥᓂᔅᑕᐅᑉ 

ᐊᐱᖅᑯᑎᓄᐊᓚᐅᙱᓂᑦᑎᓐᓂ? ᐱᑕᖃᙱᒻᒪᑦ, ᕿᒥᕐᕈᓇᓐᓂᐊᖅᐳᒍᑦ ᒪᒃᐱᒐᖏᑎᒎᕐᓗᑕ M-IV-4-3. ᑖᒃᑯᐊᓗ 

ᐃᓪᓗᓕᕆᔨᕐᔪᐊᒃᑯᑦ ᐊᑐᕈᒫᖅᑕᖏᑦ ᐊᖓᔪᖅᑳᖃᕐᕕᒃ. ᑖᔅᓱᒧᖓ ᐊᐱᖅᑯᑎᒃᓴᖅᑕᖃᖅᐸ ᑲᑎᒪᔨᓂ? ᒥᔅᑕ 

ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᕆᓂᕐᒧᑦ ᐅᓂᒃᑳᖏᑦ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ 

2022. ᒪᓕᒐᓕᐅᕐᕕᖕᒥ ᓅᕖᐱᕆ 8, 2022-ᒥ ᓴᖅᑭᑕᐅᓚᐅᕐᒪᑕ. ᖃᖓᓕ ᑭᖑᓪᓖᑦ ᓴᖅᑭᑕᐅᓂᐊᖅᐸᑦ  

ᒪᓕᒐᓕᐅᕐᕕᖕᒥ ᐃᓪᓗᓕᕆᓂᕐᒧᑦ ᐅᓂᒃᑳᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᓐᓇ ᐊᐱᕆᖕᒪᑦ ᑲᑎᒪᔨ. 

ᐅᓄᑲᓪᓚᑦᑐᓂ ᐃᓪᓗᓕᕆᓂᕐᒧᑦ ᑐᕌᖓᔪᓂᑦ ᐅᓂᒃᑳᖅ. ᓇᓕᐊᓐᓂ ᐅᓂᒃᑳᒥ ᐅᖃᐅᓯᖃᕐᒪᖔᖅ 

ᓇᓗᓇᐃᖅᓯᔪᓐᓇᖅᐸ ᑲᑎᒪᔨ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᓪᓗ ᑭᐅᖕᒪᑦ ᒥᓂᔅᑕ. ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

2026-2030-ᒧᑦ ᐸᕐᓇᐅᑎᖓ ᐅᖃᖅᓯᒪᒻᒪᑕ ᐊᐅᓚᔾᔭᒃᓯᒪᔭᖏᑦ 2026-2027-ᒧᑦ ᐸᕐᓇᐅᑎᖏᑦ ᐊᕐᕌᒍᒥ 

“ᐊᖏᖃᑎᒌᒍᑎ ᐱᔭᕇᖅᑕᐅᖁᓪᓗᒍ” ᒐᕙᒪᑐᖃᒃᑯᓐᓄᑦ ᓄᓇᕗᑦ ᑐᙵᕕᒃᑯᓄᓪᓗ ᑕᐃᒃᑯᐊ ᐃᒡᓗᓴᓕᐅᕈᑎᒃᓴᖏᑦ 

ᑲᓇᑕᐅᑉ ᒐᕙᒪᒃᑯᖏᑕ ᐊᑐᕐᓗᒋᑦ.  

 

ᐅᓪᓗᒥᒧᑦ ᖃᓄᐃᓕᖓᓕᖅᐸ, ᖃᓄᐃᑦᑐᓂᓪᓕ ᐃᓱᒫᓘᑎᓂᑦ ᓴᖅᑭᔮᖅᑐᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᓐᓇ ᐊᐱᕆᒻᒪᑦ. 

ᐱᔭᕇᖅᑕᐅᓚᐅᖅᑐᖅ ᐊᖏᖃᑎᒌᑎ ᑲᓇᑕᐅᑉ ᒐᕙᒪᒃᑯᖏᑦ ᐅᕙᒍᓪᓗ ᑲᓇᑕᒥ ᐃᒡᓗᒃᓴᓕᐅᕈᑎᒃᓴᐅᓂᐊᖅᑐᖅ 

ᐊᑐᕐᓗᒋᑦ. ᑲᓇᑕᐅᑉ ᒐᕙᒪᒃᑯᖏᑦ, ᑐᙵᕕᒃᑯᓂᓪᓗ ᐃᖅᑲᓇᐃᔭᖃᑎᖃᖅᑐᒍᑦ ᐊᖏᖃᑎᒌᒍᑎᒃᓴᖏᓐᓇ ᐃᓄᖕᓄᑦ 

ᐃᒡᓗᒃᓴᖁᑎᒋᔭᐅᓂᐊᖅᑐᓂᑦ ᑖᒃᑯᑎᒎᓇ ᐃᓕᒋᐊᕈᑕᐅᓂᐊᖅᑐᖅ ᐊᖏᕈᑎᑎᒍᑦ. ᐊᒻᒪᓗᑦᑕᐅᖅ ᐊᒻᒪᓗᑦᑕᐅᖅ 

ᑖᒃᑯᐊ ᐱᓕᕆᔭᐅᓂᐊᖅᑐᑦ ᓄᓇᕗᑦ ᑐᙵᕕᒃᑯᑦ ᐃᒡᓗᕗᑦ ᑯᐊᐳᕇᓴᑦ ᐱᓕᕆᖃᑎᒋᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒡᓗᓕᕆᔨᒃᑯᑦ ᐅᓂᒃᑳᖏᑦ 2022, ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᒻᒥᑦ ᓄᕖᕝᕙ 8, 2022-ᒥ. ᖃᖓᓕ ᑖᒃᑯᐊ 

ᐅᓂᒃᑳᑦ ᓴᖅᑭᑕᐅᓂᐊᖅᐸᑦ ᒪᓕᒐᐃᓗᕐᕕᒻᒥ ᖃᓄᐃᓕᖓᓕᕐᒪᖔᑦ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᕆᒻᒪᑦ.  

 

ᕿᒥᕐᕈᓇᒃᑐᒍᑦ ᑖᒃᑯᐊ ᖃᓄᐃᓕᖓᓕᕐᒪᖔᑕ ᐅᓂᒃᑳᑦ ᓄᑖᕈᑎᕋᖅᑕᐅᓂᐊᖅᑐᑦ ᓄᓇᕗᑦ ᐃᒡᓗᓕᕆᓂᖅ 3000 

ᐊᐅᔭᐅᓂᐊᖅᑐᖅ, ᓄᑖᕈᕆᐊᖅᑕᐅᓂᐊᖅᑐᖅ ᐱᔭᕇᖅᑕᐅᔪᒪᒡᓗᑎᒡᓗ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖅ 2024-ᒧᑦ 

ᑐᕌᖓᔪᖅ 25-ᒧᓪᓗ ᐊᒡᒋᖅᑐᓂ ᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒐᕕᑦ. 2025-ᒥ ᐅᓂᒃᑳᖅ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑏᑦ ᑲᓇᑕᒥ 

ᒪᓕᒐᓕᐅᕐᕕᒃ ᑲᑎᒪᔨᖏᓐᓄᑦ ᓄᓇᕗᒻᒥ, ᑕᐃᔭᐅᔪᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒻᒥ 

ᓴᖅᑭᑕᐅᓚᐅᖅᓯᒪᖕᒪᑦ ᒪᓕᒐᓕᐅᕐᕕᒻᒥ, ᒪᐃ 26, 2025-ᖑᑎᓪᓗᒍ.  

 

ᑲᑎᒪᔨᕋᓛᑦ ᓇᐅᑦᑎᖅᓱᖅᑏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗᑦᑕᐅᖅ ᑮᓇᐅᔭᖅᑐᕈᑎᕕᓂᖏᓐᓄᑦ ᑕᓚᕖᓴᒃᑯᑦ 

ᓴᖅᑭᔮᖅᖢᑎᒃ ᑲᑎᒪᔾᔪᑎᖃᓚᐅᕐᒪᑕ, ᓈᓚᓐᓂᖃᖅᖢᑎᒃ ᐅᓂᒃᑳᓂᒃ ᐱᓪᓗᒋᑦ ᓯᑎᐱᕆ 4 - 5, 2025-ᒥ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓪᓗ ᐊᐅᓚᔾᔭᐃᓂᖅ ᐸᕐᓇᐅᑎᖏᑦ ᐃᒡᓗᖃᖅᑎᑦᑎᓂᕐᒧᑦ ᐱᐅᓯᒋᐊᕈᑎᒃᓴᐅᔪᖅ ᑭᒡᒍᓯᐅᔪᖅ 2025 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᒃᑯᓐᓄᑦ ᑲᓇᑕᒥ, ᑎᑎᕋᖅᑕᐅᓚᐅᕐᒪᑕ ᑭᒡᒍᓰᑦ ᓯᑎᐱᕆ 2025-

ᖑᑎᓪᓗᒍ.  

 

ᖃᖓᓕ ᑭᖑᓪᓕᕐᒥ ᑐᓴᖅᑎᑦᑎᓂᐊᖅᐸᑦ ᐊᐅᓚᔾᔭᐃᔾᔪᑎᒃᓴᐃᑦ ᐸᕐᓇᐅᑎᖏᓐᓂᒃ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. 

 

ᒪᓕᒐᓕᐅᕐᕕᒻᒨᖅᓯᓛᕐᓂᐊᕐᓂᕋᕐᓗᖓ ᐅᖃᕈᓐᓇᖅᑐᖓ, ᑕᕝᕙᓂ ᐃᔅᓯᕙᓂᕆᔭᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᐱᖅᑯᑎᔅᓴᖃᕐᕕᐅᒃᑲᓐᓂᖅᑳ ᐊᖏᔪᖅᑳᖃᕐᕕᖓ? ᒥᔅᑕ 

ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, ᒥᓂᔅᑕ, ᐱᓕᕆᔨᑎᓪᓗ.  

ᐱᓕᕆᔅᓴᖓᑕ ᐸᕐᓇᐅᑎᖓᑕ ᐃᓗᐊᓂ 2026-2027-ᒥ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐱᓕᕆᖃᑎᖃᖅᐸᓪᓚᐃᓐᓂᕋᔅᓯᑦ, ᐃᓄᓕᕆᔨᒃᑯᓂᓪᓗ, ᓄᓇᕗᑦ ᓯᓚᑦᑐᓴᕐᕕᒻᒥᓪᓗ. ᐱᓕᒻᒪᓴᕐᓂᐅᔭᕆᐊᓕᓐᓂᑦ 

ᐅᖃᐅᓯᖃᖅᑐᓯ ᖃᓄᐃᑦᑐᓚᑦᑖᕐᓂᒃ ᐱᓕᒻᒪᔅᓴᐃᓂᕐᒧᑦ ᐸᕐᓇᐃᔪᖃᖅᑲᑦ? ᑭᓱᓄᑦ ᐃᖅᑲᓇᐃᔮᕐᓄᑦ ᑐᕌᖓᓛᖅᑐᓂᑦ, 

ᐃᓪᓗᓕᐅᕐᓂᕐᒧᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ.  

 

ᒫᓐᓇ ᐅᐱᕐᖔᖑᑎᓪᓗᒍ, ᒪᑐᐃᖅᓯᔪᓂᑦ ᐅᐸᒍᓐᓇᔪᒐᑦᑕ ᐃᓕᓐᓂᐊᖅᑎᓄᑦ ᐃᓪᓗᓕᐊᒥᓂᐅᔪᓂᑦ ᓴᓇᑐᓕᖅᓴᕕᒻᒥ. 

ᐃᓕᓐᓂᐊᖅᑎᓄᑦ ᓴᓇᑐᓕᖅᓴᕕᒻᒥ ᐃᓪᓗᓕᐅᕐᓂᕐᖓᑕᒎᖅ, ᑰ-Hᐋᑉᑎᑦ (ᔅᑉ) ᐃᓪᓗᓕᐅᖅᑎᓂ ᒫᓂᑑᐸᒥᐅᑕᕐᓂᑦ 

ᐱᓕᕆᖃᑎᖃᖅᑐᑎᒃ. ᐃᓕᓐᓂᐊᖅᑐᐃᑦ ᐱᒍᓐᓇᖅᑎᑕᐅᔪᔪᐃᑦ ᐃᓪᓗᓕᐅᕐᓂᕐᒥᒃ, ᐱᒋᐊᕐᖓᕐᓂᖓᓂ 

ᐱᔭᕇᖅᑕᐅᓂᖓᓄᑦ ᐃᓕᓐᓂᐊᕈᓐᓇᖅᑎᑕᐅᔪᔪᑦ. ᐃᓚᖏᑦ ᐱᔭᕇᖅᓯᒪᓕᖅᑐᑎᓪᓗ, ᒪᕐᕉᒃ ᓱᓕ 

ᐱᔭᕇᖅᑕᐅᕕᔅᓴᖃᖅᑐᑎᒃ. 

 

ᑲᑐᔾᔨᖃᑎᒌᓐᓂᐅᓚᐅᖅᑐᖅ ᑖᒃᑯᓄᖓ ᓄᓇᕗᒻᒥ ᓯᓚᑦᑐᓴᕐᕕᑯᓐᓂ, ᐊᒻᒪ ᐃᓄᓕᕆᔨᒃᑯᓐᓂ, ᐊᒻᒪᓗᑦᑕᐅᖅ 

ᑕᐃᒪᐃᖁᔨᒐᓗᐊᕐᒥᔪᒍᑦ ᓄᑖᕐᓂ ᑳᓐᑐᕌᒃᑖᖅᑎᑕᐅᑉᐸᑕ ᓄᓇᓕᓐᓂ ᐱᓕᒻᒪᔅᓴᐃᒍᑎᔅᓴᓂᑦ. 

ᑲᑐᔾᔨᖃᑎᒌᓐᓂᐅᓚᐅᖅᑐᖅ ᑖᒃᑯᓄᖓ ᓄᓇᕗᒻᒥ ᓯᓚᑦᑐᓴᕐᕕᑯᓐᓂ, ᐊᒻᒪ ᐃᓄᓕᕆᔨᒃᑯᓐᓂ, ᐊᒻᒪᓗᑦᑕᐅᖅ 

ᑕᐃᒪᐃᖁᔨᒐᓗᐊᕐᒥᔪᒍᑦ ᓄᑖᕐᓂᒃ ᑳᓐᑐᕌᒃᑖᖅᑎᑕᐅᑉᐸᑕ ᓄᓇᓕᓐᓂ ᐱᓕᒻᒪᔅᓴᐃᒍᑎᔅᓴᓂᑦ, ᐊᔪᕈᓐᓃᖅᓴᐃᔪᓂᑦ 

Hᐋᒻᒪᓚᖓᑕ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔮᓐᓇᒦᓪᓗ, ᒥᓂᔅᑕ. ᖃᖓ ᐃᓪᓗᔅᓴᐃᑦ ᑐᓂᐅᖅᑲᖅᑕᐅᓛᕐᒪᖔᑕ 

ᓴᓇᔭᐅᔪᔅᓴᐃᑦ, ᑲᓇᑕᒥ ᐱᕈᖅᓴᐃᓂᕐᒧᑦ ᑮᓇᐅᔭᖃᖅᑎᑕᐅᔪᐃᑦ. ᖃᖓ ᓂᕆᐅᒋᒋᐊᖃᖅᑲᕗᑦ, ᒫᓐᓇ 

ᐊᐅᔭᐅᓂᐊᖅᑑᖅ? ᐅᑭᐊᔅᓵᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ.  

 

ᒫᓐᓇ ᐅᒥᐊᕐᔪᐊᖃᕐᓇᐅᑎᓪᓗᒍ ᐅᑭᐊᔅᓵᖅ ᐱᒋᐊᖅᑎᑲᓐᓂᕈᓐᓇᓛᖅᑕᕗᑦ ᑳᓐᑐᕌᒃᑖᖅᑎᒋᐊᓕᕗᑦ ᑐᓂᓯᒌᕈᑦᑎᒍᑦ. 

ᑭᓯᐊᓂ ᐊᖏᖃᑎᒌᒍᖅᑎᒃ ᐊᑭᓕᒫᖏᓐᓄᑦ ᐃᓪᓗᓕᐊᖑᓛᖅᑐᐃᑦ ᓈᒻᒪᔾᔮᖏᒻᒪᑕ, ᒐᕙᒪᒃᑯᓐᓂᑦ ᑮᓇᐅᔭᓂᑦ 

ᑐᔅᓯᕋᕆᐊᖃᓛᖅᑐᒍᑦ. ᐊᕐᕌᒍᒐᐃᑉᐸᑦ ᑐᔅᓯᕋᐅᑎᒋᖃᑦᑕᕐᓂᐊᖅᑕᕗᑦ ᐊᑭᑐᔪᖅᑐᕈᑎᔅᓴᓂᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑰᓪᓗᑕ.  

 

ᓴᓇᔭᐅᓂᔅᓴᖏᓐᓄᓪᓕ ᓄᓇᕗᑦ 3000 ᒪᓕᑦᑕᐅᓪᓗᓂ ᑕᐃᑰᓈᖅᑎᑕᐅᒐᔭᖅᑐᑦ ᓄᓇᕗᒻᒥ ᐃᓪᓗᓕᐅᖅᑕ 

ᐱᓕᕆᓂᐅᔪᒧᑦ. ᓄᓇᖓᓗ ᐊᑐᐃᓐᓇᐅᑉᐸᑕ ᐃᓪᓗᓕᐅᕐᕕᔅᓴᐃᑦ ᑳᓐᑐᕌᒃᑕᐅᓯᒪᔪᖅ ᑎᑭᒍᓐᓇᖅᓯᒐᔭᕐᖓᑦ 

ᐊᑭᓕᕈᓐᓇᑕᑦᑎᓐᓂ ᐊᔾᔨᐸᓗᖏᓐᓂᑦ ᑳᓐᑐᕌᒃᑦᒥᒃ ᐱᒐᓱᐊᕈᑎᖃᖅᑲᑕ ᑲᔪᓯᒍᓐᓇᕋᔭᖅᑐᐃᑦ, ᓄᓇᕗᑦ 3000 

ᐸᕐᓇᐅᑎ ᐊᑐᖅᑕᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ. ᑕᐃᓐᓇ ᐱᓕᕆᐊᖑᔭᕆᐊᓕᒃ 2027-2028 

ᐊᕐᕌᒍᖓᓂ, ᓇᓖᕌᕋᔅᓴᓂᒡᒎᖅ ᑎᑎᕋᕐᓗᓯᑦ, ᐃᖅᑲᓇᐃᔭᖅᑏᑦ ᓇᒻᒥᓂᖃᐅᑎᒋᔭᐅᔪᓄᑦ ᐅᕝᕙᓘᓐᓃᑦ 

ᐊᑭᑐᓗᐊᙱᑦᑐᓄᑦ ᓇᒻᒥᓂᖅ ᐊᖏᕐᕋᔅᓴᖏᓐᓄᓘᓐᓃᑦ ᐊᐅᓪᓛᕐᕕᔅᓴᕆᒐᔭᖅᑕᖏᓐᓂᑦ ᐃᖅᑲᓇᐃᔭᖅᑏᑦ 

ᐃᓪᓗᖃᕈᓐᓃᖅᑎᓪᓗᒋᑦ.  

 

ᐃᖅᑲᓇᐃᔭᖅᑏᑦ ᐃᓪᓗᖓᓃᙶᕐᓗᑎᒃ ᐊᒻᒪ ᓇᒻᒥᓂᖃᐅᑎᒋᔭᐅᔪᓄᑦ ᐊᑐᖅᑐᐊᕈᓐᓇᖅᓯᓗᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ.  

 

ᐃᖅᑲᓇᐃᔭᖅᑏᑦ ᓄᓇᕘᑉ ᒐᕙᒪᖓᓂ ᑐᔅᓯᕋᕈᓐᓇᖅᑐᐃᑦ ᓇᒻᒥᓂᖅ ᐊᖏᕐᕋᖅᑖᕋᓱᓐᓂᕐᒧᑦ ᐱᓕᕆᔾᔪᑎᑦᑎᓐᓂ, 

ᐊᒻᒪᓗᑦᑕᐅᖅ ᓄᓇᕗᒻᒥ ᐊᑭᑐᓗᐊᙱᑦᑐᓂᑦ ᐃᓪᓗᓕᐅᕈᒪᓂᕐᒧᑦ ᑲᔪᖏᖅᓴᐅᑎᖃᕐᒥᔪᒍᑦ. ᓱᒃᑲᓕᓂᖅᓴᐅᔪᓂᑦ 

ᐃᓪᓗᓕᐅᕈᓐᓇᓛᕐᖓᑕ ᐊᑭᑐᓗᐊᙱᑦᑐᓂᑦ ᓄᓇᕘᓕᒫᕐᒥ. ᑕᐃᒪ ᐱᓕᕆᖃᑎᖃᖅᑯᒍᑦ ᓇᒻᒥᓂᖃᐅᑎᓕᓐᓂ, 

ᐃᓄᐃᑦ ᑲᑐᔾᔨᖃᑎᒌᖏᓐᓂᓪᓗ ᓴᓇᒍᓐᓇᓛᕐᖓᑕ ᐊᑭᑐᓗᐊᖅᑐᐊᓘᙱᑦᑐᓂ ᐃᓪᓗᓂ.  

 

ᐃᓪᓗᖃᖅᑎᑦᑏᓐᓇᕋᓱᓐᓂᕆᔭᑦᑎᓐᓄᑦ ᐃᓚᒋᔭᐅᓗᓂ. ᑖᓐᓇ ᐊᑐᖅᑐᐊᖅᑕᐅᑲᐃᓐᓇᕐᓗᓂ ᖁᔭᓈᖅᑕᐅᒍᓐᓇᓛᕐᓗᓂ 

ᖁᓖᑦ ᐊᕐᕌᒍᑦ ᓈᑉᐸᑕ, ᑕᐃᒃᑯᐊ ᐊᑭᑐᓗᐊᙱᑦᑐᐃᓂᓛᒃ ᐊᖏᕐᕋᔅᓴᖅᑖᖑᒐᔭᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᐱᖅᑯᑎᔅᓴᓕᑦᑕᖃᒃᑲᓐᓂᖅᑳ ᐊᖏᔪᖅᑳᖃᕐᕕᖓᑕ 

ᒥᔅᓵᓄᑦ? ᑲᑎᒪᔩᑦ ᐊᖏᖅᑭᓰᑦ ᓄᓇᕗᒻᒥ ᐊᖏᔪᖅᑳᖃᕐᕕᖓ ᓈᒻᒪᒋᕕᓯᐅᒃ ᑕᐃᒫᒃ? ᖁᔭᓐᓇᒦᒃ.  

 

ᒪᑉᐱᒐᖅ – M4, 4-ᒨᕆᔅᓯ. ᒫᓐᓇ ᕿᒥᕐᕈᙳᓱᓕᕐᒥᒐᑦᑎᒍᑦ ᐊᑭᓕᔅᓴᓂᑦ ᐊᑭᓖᑎᑦᑎᔨᖏᑦ. ᐊᐱᖅᑯᑎᔅᓴᖃᕐᕕᐅᕚ? 

ᒥᔅᑕ ᖃᕝᕕᒃ.  



ᐱᖓᔪᐊ, ᒪᐃ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᑦᑎᐊᕈᒪ ᒫᓐᓇᐅᓕᖅᑐᖅ ᐊᑭᓕᔅᓴᖅ ᖃᑦᑎᐅᕙᑦ 

ᐃᓪᓗᓕᕆᔨᒃᑯᓐᓄᑦ ᓄᓇᕘᓕᒫᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ.  

 

ᒫᓐᓇ ᐱᓕᕆᖃᑎᖃᖅᓯᒪᔪᒍᑦ ᓄᓇᓕᓐᓂ ᐃᓪᓗᓕᕆᔨᒃᑰᔪᓂᑦ, ᓄᐊᑦᑎᒐᓱᓐᓂᖏᑦ ᐊᑭᓕᔅᓴᓂᑦ ᐱᔾᔪᑎᒋᓪᓗᒋᑦ. 

$50-ᒥᓕᐊᓐᐸᓗᖏᓐᓃᑦᑐᐃᑦ ᒫᓐᓇ ᐊᑭᓕᔅᓴᕆᔭᐅᔪᐃᑦ ᐃᓪᓗᓕᕆᔨᒃᑯᓐᓄᑦ ᓄᓇᕘᒥ. ᒫᓐᓇ ᓇᒻᒥᓂᖃᐅᑎᓕᒻᒥᒃ 

ᐱᓕᕆᖃᑎᖃᖅᑐᒍᑦ, ᐃᑲᔪᖅᑐᓂᑦ ᐃᓛᒃᑯᑦ ᐃᓪᓗᓕᕆᔨᐅᔪᓂᑦ, ᐃᓪᓗᓕᕆᔨᐊᓛᓂᑦ. ᐃᑲᔪᖅᑐᒋᓪᓗ 

ᐸᕐᓇᐅᑎᓕᐅᖅᑎᑦᑎᓪᓗᑕ ᐊᑭᓕᖅᓱᐃᕙᓪᓕᐊᒍᑎᔅᓴᖏᓐᓂᒃ.  

 

ᓯᕗᓪᓕᐅᑎᓯᒪᔭᕗᑦ ᑖᒃᑯᐊ ᐅᓪᓗᒥᒧᑦ ᓄᑖᖑᑦᑎᐊᕋᓗᐊᕐᒪᖔᑕ ᖃᐅᔨᒪᒐᓱᑦᑐᒍᑦ, 

ᐊᓂᑎᑦᑎᑦᑕᐃᓕᒪᒐᓱᐊᖃᑦᑕᖅᑐᒍᑦ ᐊᔪᕐᓇᙱᒐᐃᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᐱᖅᑯᑎᔅᓴᖃᖅᑐᖃᒃᑲᓂᖅᑳ? ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓕᔅᓴᓂᑦ ᐊᑭᓕᖅᓱᐃᓂᕐᖏᓛᒃ $50-ᒥᓕᐊᙳᓂᕋᕋᑖᕋᕕᒋᑦ 

ᐊᑭᓕᔅᓴᕆᔭᐅᔪᐃᑦ ᑖᒃᑯᐊᓗ ᓄᐊᑦᑕᐅᒐᓱᒋᐊᖃᖅᑐᑎᑦ.  

 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᑕ ᐃᓱᐊᓂ 2025-2026 ᐃᓱᓕᔅᓯᒪᓕᕐᖓᑦ, ᖃᓄᖅ ᖃᑦᑎᓂᑦ ᑮᓇᐅᔭᓂᑦ 

ᐊᑭᓖᔪᖃᓪᓚᕆᓐᓂᐊᖅᑐᒋᑦᑎᕕᓯ? ᐊᑭᓕᔅᓴᐃᖅᑎᑦᑎᒐᓱᐊᖅᑎᓪᓗᓯᑦ $50-ᒥᓕᐊᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ.  

 

ᑕᐃᒪ ᒫᑦᓯ 2025-ᖑᓕᖅᑎᓪᓗᒍ ᐊᑭᓕᔅᓴᕆᔭᐅᔪᐃᑦ ᐃᓪᓗᓕᕆᔨᒃᑯᓐᓄᑦ ᐊᑐᖅᑐᐊᖅᑎᓄᑦ $50.7-ᒥᓕᐊᙳᔪᑦ, 

$52.1-ᒥᓕᐊᙳᔪᔪᑦ 2024-ᒥ. ᑕᒫᓂᐸᓗᒃ $22.2-ᒥᓕᐊᑦ 7-ᖑᓗᐊᖅᑐᓂᑦ ᐊᕐᕌᒍᓂᑦ ᐱᑐᖃᐅᓂᖃᖅᑐᑦ, ᐊᒻᒪᓗ 

ᑕᐃᒫᒃᑲᓐᓂᖅ ᓄᓇᓕᓐᓂ ᐃᓪᓗᓕᕆᔨᐊᓛᑦ ᐱᓕᕆᖃᑎᖃᖅᑐᐃᑦ ᐃᒻᒥᒃᑰᖓᔪᓂᒃ ᑲᑐᔾᔨᖃᑎᒌᖑᔪᓂᑦ ᐊᑭᓕᔅᓴᓂᑦ 

ᐊᑭᓖᑎᑦᑎᒐᓱᐊᖅᑐᑎᒃ.  

 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᒃ 2025-2026-ᒥ, ᐃᓪᓗᓕᕆᔨᕐᔪᐊᒃᑯᑦ ᐊᑭᓖᑎᑦᑎᓚᐅᖅᑐᑦ $6.7-ᒥᓕᐊᓐᓂᑦ, 

ᐊᑐᖅᑐᐊᖅᑐᓄᑦ ᐊᑭᓕᔅᓴᐅᔪᓂᑦ. ᑕᕝᕘᓇ ᑮᓇᐅᔾᔭᔅᓵᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐃᓪᓗᓕᕆᔨᒃᑯᓐᓃᖃᑦᑕᖅᑐᓂᑦ ᑮᓇᐅᔭᖅᑖᕋᐃᒻᒪᑕ ᐲᖅᓯᕕᐅᑦᑕᐅᑎᒋᖃᑦᑕᖅᓯᒪᓕᕐᖓᑕ. ᑕᕝᕘᓇ ᑕᕝᕙ 

ᐊᑭᓕᔅᓴᐃᑦ ᓄᖑᓴᖅᑕᐅᕙᓪᓕᐊᔪᑦ ᖃᐅᔨᓯᒪᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᐱᖅᑯᑎᔅᓴᓕᑦᑕᖃᒃᑲᓐᓂᖅᑳ? ᐊᑭᓕᔅᓴᓂᑦ 

ᐊᑭᓖᑎᑦᑎᔨᐅᔪᓄᑦ, ᐊᑭᓖᑎᑦᑎᔨᖏᓐᓄᑦ ᐃᓪᓗᓕᕆᔨᕐᔪᐊᒃᑯᑦ? ᑕᑯᙱᓐᓇᒪ.  

 

ᓈᒻᒪᒋᕕᓯᐅᒃ ᐃᓪᓗᓕᕆᔨᕐᔪᐊᒃᑯᑦ ᐊᑭᓕᔅᓴᓂᑦ ᐊᑭᓖᑎᑦᑎᔨᖏᑕ, ᐊᑭᓖᑎᑦᑎᔨᓄᑦ ᑐᕌᖓᔪᑦ? M-4-5-ᒨᓕᕐᒥᑕ 

ᒪᑉᐱᒐᕐᒧᑦ. ᐊᖏᔪᖅᑳᖃᕐᕕᖏᑦ ᐃᓪᓗᓕᕆᔨᕐᔪᐊᒃᑯᑦ, ᐊᐱᖅᑯᑎᔅᓴᖃᕐᕕᐅᕙᑦ? ᐊᕕᑦᑐᖅᓯᒪᔪᓂ ᐃᓪᓗᓕᕆᔨᒃᑯᑦ 

ᐊᓪᓚᕝᕕᖏᑦ.  

 

ᐃᓵᑦᑐᖃᙱᑦᑎᐊᕐᖓᑦ, ᐊᖏᖅᑭᓯᐅᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᖏᔪᖅᑳᖃᕐᕕᖏᓐᓂᑦ ᐱᔾᔪᑎᓕᒃ? 

ᖁᔭᓐᓇᒦᒃ. 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ M-IV-6-ᒨᓕᕐᒥᒋᔅᓯᑦ. ᒫᓐᓇ ᕿᒥᕐᕈᙳᓯᓕᕐᒥᒐᑦᑎᒍᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᓗᐊᙱᑦᑐᓂ ᐃᓪᓗᑖᖅᑎᑦᑎᓂᕐᒧᑦ ᐱᓕᕆᕕᒋᔭᖓᑦ, ᐊᐱᖅᑯᑎᔅᓴᖃᕐᕕᐅᕙ ᑖᓐᓇ? ᒥᔅᑕ 

ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᓪᓗᓕᕆᔨᕐᔪᐊᑦ ᓄᓇᓕᓐᓂ ᐃᓪᓗᓕᕆᔨᐊᓛᖑᔪᐃᑦ, 

ᓄᓇᕗᒻᒥ ᑎᒥᐅᔪᐃᑦ ᐱᖁᔭᕐᔪᐊᖓᒍᑦ ᐊᕐᕌᒍᑕᒫᖅᓯᐅᑎᖏᑦ ᑮᓇᐅᔭᓕᕆᔾᔪᑎᓂᑦ ᓴᖅᑭᖅᓯᖃᑦᑕᕆᐊᖃᕐᖓᑕ. 

 

ᐅᓪᓗᒥᐅᓕᖅᑐᕐᓕ ᓄᓇᕗᒻᒥ ᐃᓪᓗᓕᕆᔨᐊᓛᖑᔪᐃᑦ ᑭᖑᕙᖅᓯᒪᕙᑦ ᑐᓂᒋᐊᖃᖅᓯᒪᔭᖏᓐᓄᑦ ᐊᒻᒪᓗ 

ᖃᓄᐃᓕᐅᖅᑐᖃᖅᑲ ᑐᓂᓯᒍᓐᓇᖅᓯᑎᑕᐅᒐᓱᐊᕐᓗᑎ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. ᒫᓐᓇ 

ᐊᑕᖏᖅᑐᑎᒃ ᐃᓪᓗᓕᕆᔨᒃᑰᔪᐃᑦ ᒪᑭᒪᑦᑎᐊᖅᑐᑦ ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᙵ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2025-2026 ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ:  

 

“ᑕᐃᑲᓂᒎᖅ 2023-2024-ᒥ, ᐊᒻᒪᓗᑦᑕᐅᖅ 2024-2025-ᒥ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ, ᐃᓪᓗᓕᕆᔨᕐᔪᐊᒃᑯᑦ 

ᐃᓗᐃᑦᑐᒥᒡᒎᖅ ᕿᒥᕐᕈᓂᖃᕐᓂᕐᖓᑕ ᓄᓇᓕᓐᓂ ᐊᐅᓚᑦᑎᓂᐅᖃᑦᑕᖅᑐᓂᑦ, ᐊᒻᒪ ᐃᓪᓗᑖᖅᑎᑦᑎᓂᐅᕙᑦᑐᓂ 

ᐊᒻᒪᓗ ᖃᓄᖅ ᐋᖅᑭᒋᐊᖅᑕᐅᒍᓐᓇᕐᒪᖔᑕ.”  

 

ᑖᒃᑯᐊ ᐋᖅᑭᒋᐊᕈᑎᐅᔪᐃᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᖁᔭᕐᔪᐊᖓᓄᑦ ᓴᖅᑭᖅᑕᐅᓛᖅᑳᑦ 

ᐊᔾᔨᒌᓕᕐᔫᒥᑎᑕᐅᒐᓱᓪᓗᑎᒃ ᐱᕙᓪᓕᐊᔾᔪᓯᕆᕙᑦᑕᖏᑦ ᑲᑎᒪᔨᓄᑦ ᐊᐅᓚᑕᐅᔪᓄᑦ ᐃᓪᓗᓕᕆᔨᓄᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ.  

 

ᐃᓪᓗᓕᕆᔨᕐᔪᐊᒃᑯᑦ ᐃᓘᓐᓇᖏᓐᓂᑦ ᕿᒥᕐᕈᓚᐅᖅᑐᐃᑦ ᐊᒻᒪ ᐊᐅᓚᑦᑎᔨᐅᖃᑕᐅᔪᓂᑦ ᐱᖃᑕᐅᑎᑦᑎᓪᓗᑎᒃ. 

ᐊᑐᓕᖅᑎᑦᑎᓂᕐᒧᓪᓗ ᐸᕐᓇᐅᑎᓕᐅᖅᑐᑎᒃ ᐃᓪᓗᓕᕆᔨᓄᑦ ᑲᑎᒪᔨᓄᑦ ᐊᐅᓚᑕᐅᓂᐅᕙᑦᑐᓂᑦ. ᑕᐃᒪᙵᓂ 

ᐊᓯᔾᔨᖅᑕᐅᓯᒪᔪᖃᙱᑦᑐᖅ ᓱᓕ, ᑲᑎᒪᔨᓄᑦ ᐊᐅᓚᑕᐅᓂᕆᖃᑦᑕᖅᑕᖏᓐᓂᑦ.  

 

ᖃᓄᖅ ᐃᓱᒪᖃᕐᕕᐅᒻᒪᖔᑕ ᖃᐅᔨᒋᐊᒃᑲᓐᓂᕆᐊᖃᕋᔭᖅᑐᒍᑦ, ᐃᑲᔪᖅᓰᒍᑕᐅᓂᐊᖅᑐᓂᑦ ᐃᓛᒃ, 

ᐃᓱᒪᑖᕈᑎᐅᒍᓐᓇᓛᖅᑐᓂᑦ ᐊᒻᒪ ᖃᐅᔨᒋᐊᕐᕕᖃᐃᓐᓇᖃᑦᑕᕐᓗᑕ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᓕᓐᓂ 

ᐃᓪᓗᓕᕆᔨᓂᒃ, ᐊᒻᒪ ᐊᕕᑦᑐᖅᓯᒪᔪᓂ ᐊᐅᓚᑦᑎᔨᐅᖃᑕᐅᔪᓂᑦ, ᓄᓇᓕᓐᓂᓗ ᐊᐅᓚᑦᑎᔨᐅᖃᑕᐅᔪᓂᑦ, 

ᐋᖅᑮᔪᖃᓪᓚᕆᓚᐅᖅᑎᓐᓇᒍ ᑕᕝᕘᓇ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖁᓕᒃᑖᓇ.  

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒐᕕᑦ. ᑖᓐᓇ ᓂᓪᓕᐅᑎᒋᒐᓛᒍᒪᓪᓗᒍᒃ ᐊᒻᒪ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐊᒃᓱᕉᑎᖃᖅᖢᑎᒃ ᑕᐃᒃᑯᐊ ᐃᒡᓗᓕᕆᔨᐊᓛᑦ ᐊᑭᓕᒃᓴᖃᙱᓐᓂᖏᓐᓂᒃ. 

 

ᐄ’, ᑕᐃᒪ ᖁᕕᐊᓇᖅ ᑐᓴᕋᑦᑕ ᑕᐃᒃᑯᐊ ᐃᒡᓗᓕᕆᔨᐊᓛᑦ ᑕᒪᕐᒥᑦᑎᐊᖅ ᐊᑭᓕᒃᓴᖃᙱᒻᒪᑕ, ᖁᔭᓐᓇᒦᖅᐸᒃᑲ 

ᑖᒃᑯᐊ ᐃᒡᓗᓕᕆᔨᕐᔪᐊᑦ ᑕᒪᓐᓇ ᑕᐃᒪᐃᓕᖓᒻᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᑭᐅᔪᒪᕖᑦ, ᒥᔅ ᓚᐃᔪᓪ?  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑕᐃᒪᐃᓕᖕᒪᑦ.  

 

ᐊᒃᓱᕉᑎᒋᓯᒪᓪᓗᑎᒃᑯᑦ ᑕᒪᓐᓇ ᐱᓕᕆᐊᕆᓯᒪᔭᕗᑦ ᓄᓇᓕᖕᓂ ᐊᒻᒪ ᑕᐃᑯᐊ ᐃᒡᓗᓕᕆᔨᐊᓛᑦ ᐊᐅᓚᑦᑎᒻᒪᑕ 

ᒪᑯᓂᖓ ᓄᓇᖏᑦᑕ ᐃᓗᐊᓂ, ᐃᖅᑲᓇᐃᔭᑦᑎᐊᖅᓯᒪᔪᐊᓗᐃᑦ ᑕᐃᒃᑯᐊ ᓄᓇᓖᑦ. ᐄ’, ᑕᐃᒃᑯᐊᑦᑕᐅᖅ 

ᖁᔭᓐᓇᒦᕆᐊᖃᕆᓪᓗᑎᒃᑯᑦ ᑕᒪᓐᓇ ᖁᔭᓕᖕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᓯᖏᑦ ᐊᐱᖅᑯᑎᒃᓴᐃᑦ ᒪᓕᒐᓕᐅᖅᑎᓐᓂ ᑕᒪᑐᒪ 

ᒥᒃᓵᓄᑦ. ᒥᔅᑕ ᐳᐊᑐ.  

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓐ 9, 2020-ᐅᑎᓪᓗᒍ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᑳᓐᑐᕌᒃᓴᓂᒃ 

ᑐᒃᓯᕌᖃᓚᐅᖅᓯᒪᖕᒪᑕ ᕿᒥᕐᕈᓇᒃᑕᐅᖁᓪᓗᒋᑦ ᐃᒡᓗᑦ ᑭᒃᑯᑐᐃᓐᓇᐃᑦ ᐊᑐᖅᑕᐅᔪᓐᓇᖅᑐᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᑕ ᑕᖅᑭᑕᒫᑦ ᐅᓄᕐᓂᖏᑦ ᐱᓪᓗᒋᑦ.  

 

ᑖᒃᑯᐊ ᐅᓂᒃᑳᑦ ᒪᓕᒐᓕᐅᖅᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ ᓰᑏᕝᕙ 16, 2021-ᒥ, ᐊᓯᔾᔨᖅᑕᐅᓂᐊᖅᐸᖃᐃ ᑕᐃᒃᑯᐊ 

ᑕᖅᑭᑕᒫᑦ ᐊᑭᓕᖅᓱᖅᑕᐅᖃᑦᑕᖅᑐᑦ ᐃᒡᓗᕐᔪᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒻᒪᒍᒃ.  

 

ᐄ’, ᖃᐅᔨᒪᓪᓗᑕ ᑕᐃᒃᑯᐊ ᐊᑭᑦᑐᖅᐸᓪᓕᐊᖃᑦᑕᕐᒪᑕᐃᒃᑯᐊ ᒪᑯᐊ ᐆᒻᒪᖅᑯᑏᑦ ᐊᑭᖏᑦ ᐊᑭᑦᑐᖅᐸᓪᓕᐊᓂᖏᑦ.. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒻᒪᒍ.  

 

ᖃᐅᔨᒪᓪᓗᑕ ᑕᐃᒃᑯᐊ ᐊᑭᑦᑐᖅᐸᓪᓕᐊᖃᑦᑕᕐᒪᑕᐃᒃᑯᐊ ᒪᑯᐊ ᐆᒻᒪᖅᑯᑏᑦ ᐊᓯᖏᑦ ᐊᑭᑦᑐᖅᐸᓪᓕᐊᓂᖏᑦ ᐊᒻᒪᓗ 

ᑭᓱᓕᒫᑦ ᐊᑭᑦᑐᖅᐸᓪᓕᐊᓂᖏᑦ ᓄᓇᕗᑦ ᐃᓗᐊᓂ ᐊᒻᒪᓗ ᑲᓇᑕᒥ.  

 

ᒫᓐᓇ ᐊᓯᔾᔨᓂᕐᒥᑦ ᐃᓱᒪᖃᙱᑦᑐᒍᑦ ᐊᒻᒪᓗ ᐊᓯᖏᑦ ᑕᐃᒃᑯᐊ ᐊᐅᓚᑕᕗᑦ ᓱᕐᕋᔾᔮᙱᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᐳᐊᑐ? ᑕᐃᒫ? ᐊᓯᖏᑦ ᐊᐱᖅᑯᑎᔅᓴᐃᑦ? ᒥᔅᑕ 

ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 2023-2024 ᐅᓂᒃᑳᑦ 

ᐅᖃᖅᓯᒪᔪᑦ $52.16-ᒥᓕᐊᓐ ᐊᑭᓕᒃᓴᕆᔭᐅᒻᒪᑕ ᐃᓪᓗᓕᕆᔨᕋᓛᓄᑦ.  

 

ᐅᓪᓗᒥ, ᑲᑎᓕᒫᖅᑐᒋᑦ ᖃᑦᓯᐅᕙᑦ ᑕᐃᒃᑯᐊ ᐊᑭᓕᒃᓴᕆᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑕᒍᑦᑖᓗᒃ. ᑖᓐᓇ ᑐᓴᓵᕋᓗᐊᖅᑕᕗᑦ. ᒥᔅ ᓚᐃᔪᓪ.  

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒥᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ.  

 

ᒫᑦᓯ 31, 2025, $50.7-ᒥᓕᐊᓐᖑᔪᑦ ᐊᑭᓕᒃᓴᑦ. ᑕᒪᑐᒪᓂ ᐊᕐᕌᒍᒥ, ᑖᒃᑯᐊ ᓄᑖᙳᕆᐊᖅᑎᑕᐅᔪᑦ ᑕᒪᑐᒪᓂ 

ᐊᕐᕌᒍᒥ ᐊᑐᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᓯᖏᑦ ᐊᐱᖅᑯᑎᑦᓴᐃᑦ ᐊᑭᑭᓐᓂᖅᓴᐃᑦ ᐃᓪᓗᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᔪᓐᓇᖅᑐᑦ? ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 2022-2026 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐅᓇ ᓯᕗᓪᓕᐅᔾᔭᐅᓯᒪᖁᓪᓗᒍ ᓇᐅᑦᑎᓱᕐᓗᑎᑦ ᕿᒥᕐᕈᓇᓪᓗᑎᓪᓗ 

ᖃᓄᖅ ᐊᒃᑐᐃᓂᖃᖃᑦᑕᕐᒪᖔᖅ ᐊᑭᓕᒃᓴᐃᓂᕐᒧᑦ ᐊᑐᐊᒐᖅ ᐊᒻᒪᓗ ᒪᓕᒐᐃᑦ ᐊᑭᓕᒃᓴᑭᓐᓂᖅᓴᐅᖁᓪᓗᒋᑦ 

ᐃᒡᓗᓕᕆᔨᕋᓛ ᐊᒻᒪᓗ ᐃᒡᓗᓕᕆᔩᑦ ᐊᑭᓕᒃᓴᖏᑦ ᐊᑭᓕᖅᓱᖅᑕᐅᓂᐊᕐᓂᖏᓐᓄᑦ ᐸᕐᓇᐅᓯᐊᕆᔭᐅᓗᑎ.  

 

ᐅᓪᓗᒥᒧᑦ ᑎᑭᒃᖢᒍ, ᓇᓕᐊ ᐃᒡᓗᓕᕆᔨᕋᓛᑦ ᐊᑭᓕᒃᓴᖃᖅᐸᑦ, ᐊᒻᒪ ᖃᓄᖅ ᐊᖏᑎᒋᕙ5 ᑕᐃᒃᑯᐊ 

ᐊᑭᓕᒃᓴᕆᔭᐅᔪᑦ ᐃᒡᓗᓕᕆᔨᕋᓛᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ.  

 

ᒫᓐᓇ, ᐊᑐᓂ ᐃᒡᓗᓕᕆᔨᕋᓛᑦ ᐊᑭᓕᒃᓴᖃᙱᒻᒪᑕ, ᑭᓯᐊᓂ ᑎᓴᒪᐅᔪᑦ ᒪᑦᓯ 2025-ᒧᑦ ᑎᑭᒃᖢᒍ. ᐅᑯᐊᖑᕗᑦ: 

ᐃᒡᓗᓕᒑᕐᔪᒃ, ᐊᕐᕌᒍᑕᒫᑦ ᐊᑭᓕᔅᓴᖏᑦ $85,000; ᓇᐅᔮᑦ, ᐊᕐᕌᒍᑕᒫᑦ ᐊᐅᓚᑦᑎᔾᔪᑎᓄᑦ ᐊᑭᓕᒃᓴᐃᑦ $556,000; 

ᑎᑭᕋᕐᔪᐊᖅ $121,000; ᐊᒻᒪᓗ ᐊᐅᓱᐃᑦᑐᖅ $56,000. ᒪᒥᐊᓇᖅ, ᐊᕐᕌᒍᑦ ᐊᐅᓚᔾᔪᑎᓄᑦ ᐊᑭᓕᒃᓴᖅ.  

 

ᓴᓂᑭᓗᐊᖅ $385,000; ᐊᒻᒪ ᐅᖅᓱᖅᑑᕐᒥ $630,000; ᖁᕐᓗᖅᑐᖅ $189,000. ᑕᕝᕙ ᐃᒡᓗᓕᕆᔨᕋᓛᑦ 

ᐊᐅᓚᔾᔪᑎᓄᑦ ᐊᑭᓕᒃᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᓄᓇᕗᑦ ᒐᕙᒪᒃᑯᑦ ᒫᓐᓇ ᐃᖅᑲᓇᐃᔭᖅᑎᓄᑦ ᐃᒡᓗᓂᑦ ᐊᑐᐊᒐᖓᖅ 

ᐊᖏᖅᑕᐅᓚᐅᖅᓯᒪᔪᖅ ᐄᐳᓘ 2019-ᒥ, ᐊᑐᐊᒐᖏᑦ ᓱᑯᑦᑎᖏᑦ ᐊᓯᔾᔨᖅᑕᐅᓂᐊᕐᓂᕐᒧᑦ ᐃᓱᒪᒃᓴᖅᓯᐅᕈᑎᒋᔭᐅᕙ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᖃᑉᓗᑦᓯᐊᖅ ᑖᓐᓇ ᒪᑉᐱᕈᒃᑕ ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᖅᐸᐃᑦ. 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓈᒻᒪᒃᐸᑦ ᑭᓯᐊᓂ ᐅᑯᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓃᒻᒪᑦ, ᑕᐃᒃᑯᐊ 1,400-ᖑᖕᒪᑕ ᐃᒡᓗᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᑦ 

ᓴᓇᔭᐅᔪᒃᓴᒫᖑᒻᒪᑕ.  

 

ᑐᑭᓯᔪᒪᔪᖓ ᖃᔅᓯᑦ ᐱᔭᕇᖅᑕᐅᓯᒪᓕᕐᒪᖔᑦ, ᖃᔅᓯᑦ ᓴᓇᔭᐅᕙᓪᓕᐊᒻᒪᖔᖓᑦ, ᖃᔅᓯᓪᓗ. ᐃᓛᒃ, ᖃᓄᕐᓗ 

ᐸᕐᓈᕆᓯᒪᕕᓯᐅᒃ ᐃᒡᓗᓕᐊᕆᔭᐅᓂᐊᖅᑐᑦ 2027-2028-ᒥ? ᑕᐃᒃᑯᐊ 1,400-ᖑᖕᒪᑕ, ᖃᔅᓯᑦ 

ᐱᔭᕇᖅᑕᐅᓯᒪᓕᖅᐸᑦ ᓴᓇᔭᐅᓂᐊᖅᐸᑦ? ᑕᐃᒪᓐᓇ ᐊᐱᖅᑯᑎᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖕᓂ. 

ᐃᒡᓗᓕᐅᖃᑎᒌᓐᓂᖅ ᓄᓇᕗᑦ 3,000-ᑯᑦ, 1,400-ᖑᖕᒪᑕ. 824 ᐱᔭᕇᖅᑕᐅᓯᒪᔪᑦ, 313 ᑭᒃᑯᑐᐃᓐᓇᐃᑦ 

ᐊᑐᕈᓐᓇᖅᑕᖏᑦ ᐃᒡᓗᑦ ᓴᓇᔭᐅᔪᑦ 252. ᐊᒻᒪ ᑳᓐᑐᕌᒃᑕᐅᓯᒪᒻᒥᔪᑦ 159. ᐊᒻᒪ ᑐᕌᒐᕆᔭᕗᑦ 

ᐅᒥᐊᕐᔪᐊᒃᑰᖅᑎᑕᐅᓂᐊᖅᑐᑦ 2027-ᒥ, 202 ᓴᓇᔭᐅᔪᒃᓴᒫᓂᒃ ᑎᑭᑎᑦᑎᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᖅ ᓴᓂᑭᓗᐊᖅ ᓴᕝᕙᓃᖃᐅᕚ? 

ᐃᒡᓗᓕᐅᕐᕕᐅᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᔅ ᓚᐃᔪᑦ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᖕᒪᒍ. 

2027-ᒧᑦ ᐅᒥᐊᕐᒧᐊᒃᑰᖅᑎᑕᐅᓂᐊᖅᑐᑦ, 6 ᓴᓂᑭᓗᐊᕐᒧᑦ ᑐᕌᖅᑎᑕᐅᓂᐊᖅᑐᑦ ᐊᑭᑐᔪᖅᑐᕈᑎᒃᓴᐃᑦ 

ᑮᓇᐅᔭᖅᑐᕈᑎᒃᓴᐃᑦ ᐊᑭᑐᔪᓄᑦ ᑭᓯᐊᓂ ᐊᖏᖅᑕᐅᑉᐸᑕ ᐊᒻᒪᓗ ᑳᓐᑐᕌᒃᖃᓕᕈᑦᑕ ᑕᐃᒃᑯᓄᖓ 

ᐃᒡᓗᓕᐅᖅᑎᐅᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ. ᐃᒃᓯᕚᕐᓂᑦᑎᓐᓂᒃ ᐅᓄᒃᑲᓐᓂᖅᑐᓂᒃ 6 

ᐅᖓᑖᓃᑦᑐᓂᒃ ᑕᑯᔪᒪᓂᐊᖅᑐᖓ. ᑕᐃᒃᑯᐊ ᓂᕈᐊᖅᑎᒃᑲ 5%-ᖏᓐᓃᑦᑑᑦ ᓇᖕᒥᓂᖅ ᐃᒡᓗᖁᑎᖕᒥᓄᑦ 

ᓄᒃᑎᕈᒪᖕᒪᑕ. ᐊᒻᒪᓗ ᐅᓇ ᓯᕗᓪᓕᖅᐹᖅ ᑕᑯᓐᓇᕐᓗᒍ, ᑕᐃᒃᑯᐊ ᐸᕐᓇᐅᑏᑦ ᑕᑯᔪᒪᓂᐊᖅᑕᒃᑲ ᑎᑎᕋᖅᑕᐅᓯᒪᓗᑎᒃ 

ᓄᓇᕘᓕᒫᒧᑦ ᐊᐅᓚᑕᓂᐊᖅᑐᑦ ᑕᐃᒃᑯᐊ.  

 

ᖃᓄᕐᓗ ᒪᑐᐃᖓᑦᑎᐊᕐᓗᑎᒃ ᐃᒡᓗᑦ ᓇᒧᙵᖅᑕᐅᖃᑦᑕᕐᓂᐊᕐᓂᖏᓐᓂᑦ ᑖᒃᑯᑏᒎᓇ ᓇᓗᓇᐃᖅᑕᐅᓯᒪᓗᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᔅ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᒫᓐᓇ 

ᐃᒡᓗᓕᕆᔨᐊᓛᑦ ᐃᖅᑲᓇᐃᔭᖃᑎᒋᔭᕗᑦ ᑕᒪᑐᒥᖓ ᐋᖅᑭᒃᓱᐃᕙᓪᓕᐊᑎᓪᓗᑕ. ᓄᑖᓂᒃ ᐃᑭᐊᖅᑭᕕᒃᑰᖅᑐᓂᒃ 

ᐃᑭᐊᖅᑭᕕᒃᑯᑦ ᑕᐃᑯᓇᖓᑦ ᓴᖅᑮᔪᒪᓂᐊᖅᑐᒍᑦ. ᐃᒡᓗ ᐃᑭᐊᖅᑭᑯᓪᓗ (web) ᐊᑐᓕᖅᑎᑕᐅᒻᒥᓗᓂ ᑖᓐᓇ ᓄᑕᖅ 

ᖃᕋᓴᐅᔭᖅ ᐃᓚᒃᓴᖓᑦ, ᐃᒡᓗᓕᕆᔨᐊᓛᓕᒫᓄᑦ ᑖᒃᑯᐊ ᐊᑐᖅᑕᐅᓂᐊᖅᑐᑦ. ᐊᒻᒪᓗ ᒫᔅᓯ 2027 ᑕᒪᓐᓇ 

ᐊᑐᓕᖅᑎᑕᐅᓂᐊᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᕋᓴᐅᔭᖅ ᐃᓚᒃᓴᖓ ᐃᓐᓇᕐᓄᑦ ᐊᒻᒪᓗ ᒪᑯᐊ 

ᒪᔪᕋᐅᑎᓂᒃ ᐊᑐᕈᓐᓇᖏᑦᑐᑦ ᐋᖅᑭᒋᐊᖅᑕᐅᓯᒪᖃᑦᑕᕐᓂᖏᑦ ᐃᓚᖏᑦ, ᑖᒃᑯᑎᒎᓇ ᖃᕋᓴᐅᔭᒃᑰᖅᑐᑦ ᖃᓄᖅ 

ᓇᓗᓇᐃᔭᐃᖃᑦᑕᕐᓂᐊᖅᐸᑦ ᑕᐃᒃᑯᓄᖓ ᒪᔪᕋᐅᑎᒃᑰᒡᒐᖅᑐᑦ ᐃᑲᔪᖅᑕᐅᒃᑲᓐᓂᖁᓪᓗᒋᑦ, ᐃᖢᕐᕆᔮᕐᓂᖅᓴᐅᓗᑎᒃ 

ᐃᓯᕐᓗᑎᒃ ᐊᓂᓪᓗᑎᒃ ᑕᐃᒪᓐᓇᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓚᐃᔪᓪ. 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᖕᒪᒍ. 

ᐄ’, ᑖᒃᑯᑎᒎᓇ ᑐᒃᓯᕋᐅᑎᑎᒍᑦ ᓇᓗᓇᐃᔭᐃᓂᐊᖅᑐᒍᑦ ᖃᓄᖅ ᑖᓐᓇ ᐃᓯᖅᓴᕋᐃᖑᓐᓇᕐᒪᖔᖅ ᐅᕝᕙᓘᓐᓃᑦ 

ᐃᑲᔫᑎᒃᓴᓂᑦ ᐱᑕᖃᕆᐊᖃᕐᒪᖔᖅ ᐃᒡᓗᐊ. ᒫᓐᓇ ᑖᓐᓇᖃᐃ ᓇᑉᐸᖁᓗᐊᓕᖅᑐᖅ, ᐊᒻᒪ ᒪᑯᐊ 

ᑲᐃᓪᓗᐊᕈᑎᓕᖕᓄᑦ ᐃᓯᕐᕕᒃᓴᐃᑦ, ᐃᓯᕐᕕᓖᑦ ᑕᒪᒃᑯᐊᑦᑕᖅ ᓇᓗᓇᐃᔭᖅᐸᓪᓕᐊᔭᕗᑦ.  

 

ᐄ’, ᐊᑯᓂᕈᓗᒃ ᑭᓯᐊᓂ ᐱᓕᕆᐊᕆᓂᐊᕋᑦᑎᒃᑯᑦ ᖃᐅᔨᓴᖅᑎᓪᓗᑕ ᐃᒡᓗᓕᒫᑦ, ᖃᐅᔨᓂᐊᖅᑐᒍᑦ ᖃᔅᓯᑦ ᑕᐃᒃᑯᐊ 

ᑲᐃᓪᓗᐊᕈᑎᓕᖕᓄᑦ ᐃᓯᖅᑕᐅᔪᓐᓇᕐᒪᖔᑦ, ᑕᒪᒃᑯᐊᕈᓘᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑎᒃᓴᐃᑦ. ᐊᑭᑭᓐᓂᖅᓴᐃᑦ ᐃᒡᓗᑦ, ᑭᒃᑯᑐᐃᓐᓇᐃᑦ ᐃᒡᓗᑦ 

ᐊᑐᖅᑐᐊᕈᓐᓇᖅᑕᖏᓐᓄᑦ. ᐱᑕᖃᙱᑉᐸᑦ ᑭᒃᑯᑐᐃᓐᓇᖅᑕᖏᑦ ᐊᑐᖅᑐᐊᕈᓐᓇᖅᑕᖏᑦ. ᒪᑉᐱᖅᑐᒐᖅ M-IV-7, 

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑭᓐᓂᖅᓴᐃᑦ ᐃᒡᓗᑦ ᐃᖅᑲᓇᔭᖅᑏᑦ ᐃᒡᓗᖁᑎᖏᑦ. ᒥᔅᑕ ᖃᑉᓗᑦᓯᐊᖅ, 

ᓯᕗᓪᓕᐅᓗᓂ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᑦ ᒫᓐᓇ ᐃᖅᑲᓇᐃᔭᖅᑎᓄᑦ 

ᐃᒡᓗᓕᖁᑎᖏᑦᑕ ᐊᑐᐊᒐᑦ ᐊᖏᖅᑕᐅᓚᐅᖅᓯᒪᖕᒪᑦ ᐄᐳᓘ 2019-ᒥ. ᑖᒃᑯᐊ ᑖᒃᑯᓇᓂ ᐊᑐᐊᒐᓃᑦᑐᑦ ᓱᑯᑦᑎᖏᑦ 

ᐊᓯᔾᔨᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᔅ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᒻᒪᖑ. ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᓯᓂᖅ ᐊᑐᐊᒐᖅ ᐊᐅᓚᑕᐅᔪᔪᖅ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᐸᑦᑐᑦ ᐊᐅᓚᕙᑦᑐᑦ ᐃᒡᓗᐃᑦ ᑲᒪᒋᔭᐅᕙᓐᓂᖏᓐᓂᑦ ᐊᑐᐊᒐᑎᒍᑦ. 

 

ᑖᒃᑯᐊᓕ ᑭᒃᑯᓐᓄᑦ ᑐᓂᔭᐅᕙᓐᓂᖏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐅᓚᑕᐅᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 2026-2030 ᐸᕐᓇᐅᑖᑦ 

ᑕᑯᑎᑦᓯᒋᕗᖅ ᐸᕐᓇᐅᑎᖃᕈᒫᕐᓂᐊᖅᐳᑦ 2026-2027 ᐊᕐᕌᒍᖓᓂ. ᐅᖃᖃᑎᖃᖅᐸᓪᓗᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᖅᑮᓗᑎᒃ ᐊᓯᐊᒍᓪᓗ ᐊᖅᑭᒍᑎᐅᒍᓐᓇᖅᑐᒥᒃ ᐃᒡᓗᖃᖅᑎᑦᓯᕙᓐᓂᕐᒧᑦ ᓄᓇᕗᑦ 

ᒐᕙᒪᒃᑯᓐᓂᑦ ᓄᖅᑲᓕᖅᑐᓄᑦ. ᐊᒻᒪᓗ ᐃᒡᓗᖃᑦᓴᐃᓐᓇᕋᔭᖁᓪᓗᒋᑦ ᓄᖅᑲᕈᑎᒃ. ᐊᖅᑭᒍᑎᒃᓴᐅᕙᑦ 

ᐃᓱᒪᒃᓴᖅᓯᐅᕈᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᖅᑯᑎᒋᒻᒪᒍ. ᒫᓐᓇᐅᔪᖅ 

ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᐸᑦᑐᑦ ᓄᖅᑲᐸᓪᓕᐊᔪᓂᑦ ᐃᖅᑲᓇᐃᔮᒥᓐᓂ ᓄᓇᕗᑦ ᒐᕙᒪᒃᑯᖏᓐᓂ. 

ᐃᒡᓗᒃᓴᖃᖁᓐᓇᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᐃᒡᓗᖃᖅᑎᑦᓯᒍᑎᐅᕙᒃᑐᒥᑦ ᐊᓯᐊᒍᓪᓘᓐᓃᑦ 

ᐊᑭᑐᓗᐊᖏᔾᔫᒥᖑᓐᓇᖅᑐᒥᒃ ᓄᓇᓕᒻᒥ. 

 

ᐅᖃᖃᑎᖃᑦᓴᐃᓇᖅᐳᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᖃᓄᕐᓕ ᐃᒻᒪᖄ, ᑭᓱᒥᑦ ᓄᐃᑦᓯᑲᓐᓇᕋᔭᕈᑦᑕᓘᓐᓃᑦ, 

ᐅᖃᖃᑎᒌᑦᓴᐃᓐᓇᕋᓗᐊᖅᐳᒍᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᓯᖏᓪᓗ ᐊᐱᖅᑯᑏᑦ. ᐃᖅᑲᓇᐃᔭᖅᑐᓄᑦ 

ᐃᒡᓗᖃᖅᑎᑦᓯᔨᐅᕙᒃᑐᓄᑦ. ᑕᑯᙱᑕᐃᓐᓇᕋᒪ ᐊᖏᖃᑎᒋᕕᐅᓯᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᓄᑦ 

ᐃᒡᓗᓕᖃᖅᑎᑦᓯᒍᑎᐅᔪᓂᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓅᓕᕐᒥᑕ M-IV-3, ᒪᓕᒐᓕᐅᖅᑏᑦ ᐊᖏᖅᐹᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 2026-2027 ᑮᓇᐅᔭᖅᑐᕈᑎᒃᓴᖏᓐᓂᑦ ᑲᑎᑦᑐᒋᑦ ᓴᓇᒋᐊᕈᑎᓄᓪᓗ $296,022,000.00? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐱᐊᓂᒃᑲᑦᑎᒍ, ᐊᖏᖅᐹᑦ ᐃᒡᓗᓕᕆᔨᕐᔪᐊᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᕈᑎᓐᓄᑦ ᐅᖃᐅᓯᒃᓴᖃᖅᐲᑦ, ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ ᖁᔭᓐᓇᒦᖅᐸᑦᓯᓪᓗ 

ᐊᐱᖅᑯᑎᔅᓯᓐᓄᑦ ᕿᒥᕐᕈᑦᑎᐊᕐᓂᑦᑎᓐᓄᑦ ᑮᓇᐅᔭᕈᑎᒃᓴᑎᓐᓂᒃ ᐸᕐᓇᐅᑎᑦᑎᓂᓪᓗ. ᖁᔭᓐᓇᒦᕈᒪᒋᓪᓗᒋᑦ 

ᐃᖅᑲᓇᐃᔭᖅᑎᐅᔪᑦ ᐃᒡᓗᓕᕆᔨᕐᔪᐊᒃᑯᓐᓂᑦ, ᐊᓪᓚᕝᕕᑎᓐᓂᓪᓗ ᓄᓇᕘᒥ. ᐃᖅᑲᓇᐃᔮᕆᕙᒃᑕᖏᓐᓄᑦ ᐃᑲᔪᖅᓱᑎᒃ 

ᓄᓇᕗᒻᒥᐅᓂᑦ ᐃᒡᓗᒃᓴᖃᖃᑦᑕᖁᓪᓗᒋᑦ.  

 

ᖁᔭᓐᓇᒦᕈᒪᓪᓗᒍᓗ ᐲᑕ ᑏᒐᓐ, ᑮᓇᐅᔭᓕᕆᔨᐅᔪᖅ ᐃᒡᓗᓕᕆᔨᕐᔪᐊᒃᑯᓐᓂᑦ. ᐊᒻᒪᓗ ᔨᒥ ᒪᐃᓐ, 

ᑕᕝᕙᓃᑦᓱᓐᓇᖏᒻᒪᑎᒃ ᐅᓪᓗᒥ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᐋᑕᒻ ᓚᐃᑦᓯᑑᓐ, ᑖᓐᓇ ᐊᐅᓚᑦᓯᔨᒋᓕᖅᑕᕗᑦ 

ᐊᑐᐊᒐᓕᕆᓂᕐᒧᑦ, ᐋᓪᓚᐅᙱᓚᖅ ᑕᕝᕙᓂ ᐃᒡᓗᒥ, ᐱᓕᕆᔨᖏᓪᓗ ᑕᓐᑕ ᓯᒻᕼᐋᓐᑕ ᑖᒃᑯᐊ 

ᐃᖅᑲᓇᐃᔭᖅᐸᓐᓂᖏᓐᓂᑦ ᑕᑯᒃᓴᐅᕙᑦᑐᐃᑦ ᐅᐸᓗᖓᐃᔭᐃᕙᑦᑐᒍᑦ ᓴᖅᑭᓂᐊᑦᓴᕌᖓ 

ᐃᖅᑲᓇᐃᔮᕆᕙᑦᑕᓕᒫᑦᑎᓂᓪᓗ ᐃᒡᓗᒥ.  

 

ᑭᖑᓪᓕᖅᐹᒥᓪᓕ ᐃᓕᑕᕆᔪᒪᓪᓗᒍ 25-ᒥ 25-ᖑᔪᑦ ᓄᓇᓖᑦ ᐃᒡᓗᓕᕆᔨᖏᓐᓂᑦ ᐊᔭᐅᖅᑐᐃᓪᓚᕆᑉᐸᒻᒪᑕ 

ᐃᒡᓗᓕᖃᖁᔨᓪᓗ ᓄᓇᓕᖁᑎᑦᑎᓐᓂ, ᑭᒃᑯᑐᐃᓐᓇᕐᓂᓪᓗ ᓄᓇᓕᓐᓃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐃᖅᓱᖅᑏ, ᐊᓂᑎᖑᓐᓇᕈᕕᒋᑦ ᐱᓕᕆᔪᑦ. ᖃᓄᐃᑦᓱᒪᕙᑦ 

ᑲᑎᒪᔨᕋᓛᑦ? ᒥᓂᔅ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᓯᕗᖓ ᐱᕙᓪᓕᐊᓂᑦᑎᓐᓂ ᐅᓂᒃᑳᖁᔨᓕᖅᖢᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᓯᔪᖃᕐᒪᑦ ᐊᐃᕙᐅᑕᐅᒍᓐᓇᖏᑦᓱᓂ. ᓈᒻᒪᔅᓴᖅᑐᑦ. 

ᐊᑭᕋᖅᑐᖅᑐᑦ. ᑲᔪᓯᕗᑦ ᐱᖁᔨᕗᖔᕈᑦ. ᓇᖏᖅᓯᖁᔨᓕᖅᐳᖓ ᐅᓂᒃᑳᕐᓂᐊᓕᕋᑦᑕ. 

 

>>ᑲᑎᒪᔨᕋᓛᑦ ᓄᖅᑲᖅᖢᑎᒃ ᐊᓱᐃᓛᒃ ᒪᓕᒐᓕᐅᖅᑎᑦ ᑲᑎᒪᒃᑲᓐᓂᕆᐊᖅᖢᑎᒃ 16:35ᒧᐊᖅᑎᓪᓗᒍ 

 

ᐅᖃᖅᑎ: ᐃᖏᓚᐅᕐᒥᒋᑦᓯ. ᑲᑎᒪᔾᔪᑎᒃᓴ 21, ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕆᔭᓄᑦ ᐅᓂᒃᑳᖏᑦ 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᔅᓴᖅᓯᐅᓵᖅᐳᑦ ᑲᑎᒪᔨᐊᓛᑦ ᐱᖁᔭᒃᓴᒥ 1, ᐱᕙᓪᓕᐊᓂᑦᑎᓐᓂᒃ 

ᐅᓂᒃᑳᕈᒪᓪᓗᖓ. ᐅᖃᖅᑏ, ᐱᒋᐊᖅᑎᑦᓯᕗᖓ ᐅᓂᒃᑳᖏᑦ ᑲᑎᒪᔨᐊᓛᓄᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐱᖅᑕᐅ? ᒥᔅᑕ ᖁᓕᒃᑖᓇ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᑦ ᐃᓵᓪᓕᑦ. 

ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᑦᑕ ᓈᓴᐅᑎᖓ 22, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᐊᓪᓚᑦᑎᒻᒪᕆᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᐃᖅᑲᓇᐃᑎᑦᓯᑐᐃᓐᓇᖅᓱᖓ ᑲᑎᒪᔨᐊᓛᑦ 10-ᒥ ᐅᓪᓛᒃᑯᑦ ᓇᓄᕐᒥ ᑲᑎᒪᓛᖅᑐᑦ. 

 

ᑲᑎᒪᔾᔪᑎᒃᓴᐃᑦ ᒪᐃ 28ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᑦ ᒪᑐᐃᕈᑎᖏᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ, ᐅᖃᖅᑏ. 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓄᖅᑲᖅᐸᓪᓕᐊᑎᓪᓗᑕ ᐅᓪᓗᒥ ᑲᑎᒪᓂᑦᑎᓐᓂ. ᐃᖅᑲᐃᑎᑦᓯᒋᐊᕈᒪᑐᐃᓐᓇᕆᕗᖓ 

ᓄᓇᕗᒻᒥᐅᓂᒃ ᐃᓄᓐᓂ, ᓄᓇᕗᑦ ᐊᖏᖃᑎᒌᒍᑎᖓᑕ ᐊᑎᓕᐅᖅᓯᒪᖃᑕᐅᒍᕕᑦ ᐅᓪᓗᒥ ᓂᕈᐊᕕᕐᔪᐊᕐᓇᐅᒻᒪᑦ. 

ᓂᕈᐊᕆᐊᖅᑐᓚᐅᖏᒃᑯᑦᓯ ᓂᕈᐊᕈᓐᓇᖅᑯᓯ ᐅᓪᓗᒥ.  

 

ᓱᓕ ᐱᕕᖃᖅᑐᓯ. ᐊᒻᒪᓗ ᓂᕆᐅᑦᓯᐊᖅᐳᒍᑦ ᓄᓇᕗᑦ ᑐᙵᕕᒃᑯᑦ ᐃᖏᓐᓂᐊᖅᑐᒧᑦ ᖃᐅᔨᒪᓇᖅᓯᑉᐸᑦ. ᑭᓯᐊᓂ 

ᐅᓪᓗᒥ ᑖᓐᓇ ᑲᑎᒪᓂᕆᔭᕗᑦ ᒪᓕᒐᓕᐅᕐᕕᒻᒥ ᐃᓱᓕᑉᐳᖅ. ᖃᐅᑉᐸᑦ ᓯᑕᒻᒥᐅᓕᖅᐸᑦ ᒪᐃ 28, 

ᐱᒋᐊᒃᑲᓐᓂᕈᒫᕆᕗᒍᑦ ᑕᕝᕙ 1:30-ᐸᑦ ᓯᕿᙳᔭᖅ. ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᐳᖅ 16:38:36ᒧᐊᖅᑎᓪᓗᒍ

